
I. ИШЧИ ДАСТУР
Кириш

“Глобаллашув ва диний жараёнлар” модули дунёнинг диний

манзараси, диний ташкилотлар ва виждон эркинлиги, глобаллашув ва

дунёнинг конфессионал манзараси, динлараро мулоқотнинг янги босқичи ва

сиёсий мақсадлар, дин ва давлат муносабатлари, дунёни диний бўлиб олишга

қаратилган диний-мафкуравий курашлар, глобаллашувнинг дин омилига

таъсирлари, диний бағрикенглик, диний муаммоларнинг глобаллашуви,

глобаллашув даврида динларни ўрганишнинг долзарблиги, динларни

ўрганишдаги замонавий қарашлар, шунингдек, масофавий таълим

хизматларини ривожлантириш, вебинар, онлайн, «блендед леарнинг»,

«флиппед cлассроом» технологияларини амалиётга кенг қўллаш бўйича,

ҳамда уларнинг келажакдаги ўрни масалаларини қамрайди.

Модулнинг мақсади ва вазифалари

“Глобаллашув ва диний жараёнлар” модулининг мақсади: педагог

кадрларни инновацион ёндошувлар асосида ўқув-тарбиявий жараёнларни

юксак илмий-методик даражада лойиҳалаштириш, соҳадаги илғор

тажрибалар, замонавий билим ва малакаларни ўзлаштириш ва амалиётга

жорий этишлари учун зарур бўладиган касбий билим, кўникма ва

малакаларини такомиллаштириш, шунингдек уларнинг ижодий фаоллигини

ривожлантиришдан иборат.

“Глобаллашув ва диний жараёнлар” модулининг вазифаларига

қуйидагилар киради:

- диншунослик йўналишида педагог кадрларнинг касбий билим,

кўникма, малакаларини узлуксиз янгилаш ва ривожлантириш;

- замонавий талабларга модулли тизимга мос ҳолда олий таълимнинг

сифатини таъминлаш учун зарур бўлган педагогларнинг касбий

компетентлик даражасини ошириш;

- диншунослик соҳаси педагоглари томонидан замонавий ахборот-

коммуникация технологиялари ва хорижий тилларни самарали

ўзлаштирилишини таъминлаш;

- диншунослик йўналишларида жаҳон динларини қиёсий ўрганишнинг

глобаллашув ва диний жараёнлар контекстидаги масалаларни баҳолаш;

- диншунослик соҳасидаги ўқитишнинг инновацион технологиялари ва

илғор хорижий тажрибаларни ўзлаштириш;

- диншуносликнинг ижтимоий ҳаёт ва конфессиялараро муаммоларини

ўрганишнинг замонавий тенденцияларини ишлаб чиқиш;

Модуль бўйича тингловчиларнинг билими, кўникма, малака ва

компетентлигига қўйиладиган талаблар

“Глобаллашув ва диний жараёнлар” модулини ўзлаштириш

жараёнида амалга ошириладиган масалалар доирасида:

Тингловчи:

- Ўзбекистонда диншунослик фанининг янги тараққиёти,

мустақилликдан кейин Ўзбекистонда динларни ўрганишга муносабатнинг

ўзгариши ва фаннинг таълим жараёнига жалб этилиши муаммоларини ва

унинг ривожланиш истиқболларини;

- глобаллашув даврида динларни ўрганишнинг долзарблиги, динларни

ўрганишдаги замонавий қарашлар ва диншунослик фанининг жорий ҳолати

ва истиқболдаги вазифаларини;

диншунослик фанларида фойдаланиладиган замонавий амалий

дастурлар мажмуаларини билиши керак.

Тингловчи:

- диншунослик фанининг ўқитиш бўйича янги технологияларни

амалиётда қўллаш;

- ахборот технологияларининг замонавий воситаларидан фойдаланиб

диний манбаларни бағрикенглик жиҳатидан ўрганиш, диний манбалар:

муқаддас ёзувлар, моддий манбалар, шарҳлар тадқиқи усуллари бўйича

илмий-тадқиқотларни ўтказиш;

- ўз устида ишлаб, фаннинг янги тадқиқотларини ўқитиш тизимига

қўллаш;

- диншунослик бўйича маъруза, амалий машғулот ва назорат ишларини

ташкил этиш;

- педагогик жараёнда мулоқот услубларини тўғри қўллай олиш

кўникмаларига эга бўлиши лозим.

Тингловчи:

- диншунослик фанида ахборот-коммуникацион технологияларини

илмий-назарий ва амалий жиҳатдан қўллаш;

- динларни ўрганишдаги замонавий қарашлар, Шарқ алломаларининг

асарларидаги диншунослик масалалари бўйича замонавий йўналишларни

ишлаб чиқиш ва оммалаштириш;

- диншунослик фанини ижтимоий-маънавий соҳаларга татбиқ қилиш;

- диншунослик фанларида дастурлар пакети ёрдамида муаммоларни

ўрганишнинг замонавий усулларини қўллаш малакаларига эга бўлиши

зарур.

Тингловчи:

- диншунослик фанларининг дастурлар пакетини ўқув жараёнига татбиқ

этиш;

- диншунослик фанлари дастурлари пакети ёрдамида ечишнинг

замонавий масалаларини таҳлил қила олиш;

- диншунослик бўйича касбий фаолият юритиш учун зарур бўлган

билим, кўникма, малака ва шахсий сифатларга эга бўлиш;

- диншунослик видеодарсларни тайёрлаш;

- эгалланган тажрибани танқидий кўриб чиқиш қобилияти, зарур

бўлганда ўз касбий фаолиятининг тури ва характерини ўзгартира олиш;

- диншунослик фанида тизимли таҳлил усулидан фойдаланиш

йўлларини ишлаб чиқиш.

- диншунослик фанларининг долзарб масалаларига оид замонавий

манбалардан фойдалана олиш компетенцияларига эга бўлиши лозим.

Модулнинг ўқув режадаги бошқа модуллар билан боғлиқлиги ва

узвийлиги

“Глобаллашув ва диний жараёнлар” модули ўқув режадаги бошқа

модуллар ва мутахассислик фанларининг барча соҳалари билан узвий

боғланган ҳолда педагогларнинг бу соҳа бўйича касбий педагогик

тайёргарлик даражасини орттиришга хизмат қилади.

Модулнинг олий таълимдаги ўрни

Модулни ўзлаштириш орқали тингловчилар диншунослик фанларини

ўқитишда замонавий усуллар ёрдамида таълим жараёнини ташкил этишда

педагогик ёндашув асослари ва бу борадаги илғор тажрибаларни

ўрганадилар, уларни таҳлил этиш, амалда қўллаш ва баҳолашга доир касбий

лаёқатга эга бўлиш, илмий-тадқиқотда инновацион фаолият ва ишлаб

чиқариш фаолияти олиб бориш каби касбий компетентликка эга бўладилар.

Модуль бўйича соатлар тақсимоти

№ Модул мавзулари

Тингловчининг ўқув

юкламаси, соат

Ҳам
м

ас
и

Аудитория ўқув

юкламаси

Ж
ам

и

жумладан

Н
аз

ар
ий

м
аш

ғул
от А
м

ал
ий

м
аш

ғул
от

1 Дин ва давлат муносабатлари. 4 4 2 2

2
Диний ташкилотлар ва виждон

эркинлиги.
4 4 2 2

3
Глобаллашув ва дунёнинг

конфессионал манзараси.
4 4 2 2

4
Диний муаммоларнинг

глобаллашуви.
4 4 2 2

5
Глобаллашув даврида динларни

ўрганишнинг долзарблиги.
4 4 2 2

Жами 20 20 10 10

НАЗАРИЙ МАШҒУЛОТЛАР МАЗМУНИ

1–Мавзу: Дин ва давлат муносабатлари.

Режа:

1. Инсоният тарихида диннинг ўрни.

2. Динийлик ва дунёвийлик ўртасидаги муносабат.

3. Ўзбекистонда давлат ва дин муносабатлари

2–Мавзу: Диний ташкилотлар ва виждон эркинлиги.

Режа:

1. Дунёнинг диний манзараси.

2. Диний ташкилот тушунчаси, диний ташкилотлар.

3. Виждон эркинлиги тушунчаси ва унинг моҳияти.

3–Мавзу: Глобаллашув ва дунёнинг конфессионал манзараси.

Режа:

1. Глобаллашув тушунчаси ва глобаллашув жараёнлари.

2. Дунёнинг конфессионал манзараси.

4–Мавзу: Диний муаммоларнинг глобаллашуви.

Режа:

1. Глобаллашувнинг дин омилига таъсирлари..

2. Дунёни диний бўлиб олишга қаратилган диний-мафкуравий курашлар.

3. Диний бағрикенглик.

5–Мавзу: Глобаллашув даврида динларни ўрганишнинг долзарблиги.

Режа:

1. Динлараро мулоқотнинг янги босқичи ва сиёсий мақсадлар.

2. Динларни ўрганишдаги замонавий қарашлар.

АМАЛИЙ МАШҒУЛОТЛАР МАЗМУНИ

1–Мавзу: Дин ва давлат муносабатлари.

1. Инсоният тарихида диннинг ўрни.

2. Динийлик ва дунёвийлик ўртасидаги муносабат.

3. Ўзбекистонда давлат ва дин муносабатлари

2–Мавзу: Диний ташкилотлар ва виждон эркинлиги.

1. Дунёнинг диний манзараси.

2. Диний ташкилот тушунчаси, диний ташкилотлар.

3. Виждон эркинлиги тушунчаси ва унинг моҳияти.

3–Мавзу: Глобаллашув ва дунёнинг конфессионал манзараси.

1. Глобаллашув тушунчаси ва глобаллашув жараёнлари.

2. Дунёнинг конфессионал манзараси.

4–Мавзу: Диний муаммоларнинг глобаллашуви.

1. Глобаллашувнинг дин омилига таъсирлари..

2. Дунёни диний бўлиб олишга қаратилган диний-мафкуравий курашлар.

3. Диний бағрикенглик.

5–Мавзу: Глобаллашув даврида динларни ўрганишнинг долзарблиги.

1. Динлараро мулоқотнинг янги босқичи ва сиёсий мақсадлар.

2. Динларни ўрганишдаги замонавий қарашлар.

II. МОДУЛНИ ЎҚИТИШДА ФОЙДАЛАНИЛАДИГАН ИНТЕРФАОЛ

ТАЪЛИМ МЕТОДЛАРИ

АҚЛИЙ ХУЖУМ МЕТОДИ

Ақлий хужум - ғояларни генерация (ишлаб чиқиш) қилиш

методидир. «Ақлий хужум» методи бирор муаммони эчишда талабалар

томонидан билди - рилган эркин фикр ва мулоҳазаларни тўплаб, улар орқали

маълум бир эчимга келинадиган энг самарали методдир. Ақлий хужум

методининг ёзма ва оғзаки шакллари мавжуд. Оғзаки шаклида ўқитувчи

томонидан берилган саволга та -лабаларнинг ҳар бири ўз фикрини оғзаки

билдиради. Талабалар ўз жавобларини аниқ ва қисқа тарзда баён этадилар.

Ёзма шаклида эса берилган саволга талаба - лар ўз жавобларини қоғоз

карточкаларга қисқа ва барчага кўринарли тарзда ёзадилар. Жавоблар

доскага (магнитлар ёрдамида) ёки «пинборд» доскасига (игналар ёрдамида)

маҳкамланади. «Ақлий хужум» методининг ёзма шаклида жавобларни

маълум белгилар бўйича гуруҳлаб чиқиш имконияти мавжуддир. Ушбу

метод тўғри ва ижобий қўлланилганда шахсни эркин, ижодий ва но -

стандарт фикрлашга ўргатади.

Ақлий хужум методидан фойдаланилганда талабаларнинг барчасини жалб

этиш имконияти бўлади, шу жумладан талабаларда мулоқот қилиш ва

мунозара олиб бориш маданияти шаклланади. Талабалар ўз фикрини фақат

оғзаки эмас, балки ёзма равишда баён этиш маҳорати, мантиқий ва тизимли

фикр юритиш кўникмаси ривожланади. Билдирилган фикрлар

баҳоланмаслиги талабаларда турли ғоялар шаклланишига олиб келади. Бу

метод талабаларда ижодий тафаккурни ривожлантириш учун хизмат қилади.

Вазифаси. “Ақлий хужум” қийин вазиятлардан қутулиш чораларини

топишга, муаммони кўриш чегарасини кенгайтиришга, фикрлаш бир хилли -

лигини йўқотишга ва кенг доирада тафаккурлашга имкон беради. Энг

асосийси, муаммони эчиш жараёнида курашиш муҳитидан ижодий

ҳамкорлик кайфиятига ўтилади ва гуруҳ янада жипслашади.

Объекти. Қўлланиш мақсадига кўра бу метод универсал ҳисобланиб

тадқиқотчиликда (янги муаммони эчишга имкон яратади), ўқитиш жараёнида

(ўқув материалларини тезкор ўзлаштиришга қаратилади), ривожлантиришда

(ўз-ўзини бир мунча самарали бошқариш асосида фаол фикрлашни

шаклланти - ради) асқотади.

Қўлланиш усули. “Ақлий хужум” иштирокчилари олдига қўйилган муаммо

бўйича хар қандай мулохаза ва таклифларни билдиришлари мумкин.

Айтилган фикрлар ёзиб борилди ва уларнинг муаллифлари ўз фикрларини

қай - тадан хотирасида тиклаш имкониятига эга бўлди. Метод самараси

фикрлар хилма-хиллиги билан тавсифланди ва хужум давомида улар танқид

қилин - майди, қайтадан ифодаланмайди. Ақлий хужум тугагач, муҳимлик

жихатига кўра энг яхши таклифлар генерацияланади ва муаммони эчиш учун

зарурлари танланади.

«Ақлий хужум» методи ўқитувчи томонидан қўйилган мақсадга қараб амалга

оширилади:

1. Талабаларнинг бошланғич билимларини аниқлаш мақсад қилиб

қўйилганда, бу метод дарснинг мавзуга кириш қисмида амалга оширилади.

2. Мавзуни такрорлаш ёки бир мавзуни кейинги мавзу билан боғлаш

мақсад қилиб қўйилганда - янги мавзуга ўтиш қисмида амалга оширилади.

3. Ўтилган мавзуни мустаҳкамлаш мақсад қилиб қўйилганда - мавзудан

сўнг, дарснинг мустаҳкамлаш қисмида амалга оширилади.

«Ақлий хужум» методининг афзаллик томонлари:

1. натижалар баҳоланмаслиги талабаларни турли фикр-ғояларнинг шакл

- ланишига олиб келади;

2. талабаларнинг барчаси иштирок этади;

3. фикр-ғоялар визуаллаштирилиб борилади;

4. талабаларнинг бошланғич билимларини текшириб кўриш имконияти

мавжуд;

5. талабаларда мавзуга қизиқиш уйғотиш мумкин.

«Ақлий хужум» методининг камчилик томонлари:

 ўқитувчи томонидан саволни тўғри қўя олмаслик;

 ўқитувчидан юқори даражада эшитиш қобилиятининг талаб этилиши.

«Ақлий хужум» методининг таркибий тузилмаси

«Ақлий хужум» методининг босқичлари:

1. Талабаларга савол ташланади ва уларга шу савол бўйича ўз жавобларини

(фикр, мулоҳаза) билдиришларини сўралади;

2. Талабалар савол бўйича ўз фикр-мулоҳазаларини билдиришади;

3. Талабаларнинг фикр-ғоялари (магнитафонга, видеотасмага, рангли

қоғозларга ёки доскага) тўпланади;

4. Фикр-ғоялар маълум белгилар бўйича гуруҳланади;

5. Юқорида қўйилган саволга аниқ ва тўғри жавоб танлаб олинади.

«Ақлий хужум» методини қўллашдаги асосий қоидалар:

а) Билдирилган фикр-ғоялар муҳокама қилинмайди ва баҳоланмайди.

б) Билдирилган ҳар қандай фикр-ғоялар, улар ҳатто тўғри бўлмаса ҳам

инобатга олинади.

в) Билдирилган фикр-ғояларни тўлдириш ва янада кенгайтириш мумкин.

Муаммоли савол берилади

Фикр ва ғоялар билдирилади

Фикр ва ғоялар тўпланади

Фикр ва ғоялар гуруҳланади

Аниқ ва тўғри жавоб танлаб олинади

Мавзу бўйича асосий тушунча ва иборалар

Гурухларда иш олиб бориш қоидалари

Замонавий таълим воситаси тушунчаси , таълим воситаси турлари,
таълим воситасини қўллаш усуллари

 Ўзаро ҳурмат ва илтифот кўрсатган холда ҳар ким ўз дўстларини

тинглай олиши керак;

 Берилган топшириқга нисбатан ҳар ким актив, ўзаро ҳамкорликда

ва маъсулиятли ёндашиши керак;

 Зарур пайтда ғар ким ёрдам сўраши керак;

 Сўралган пайтда ҳар ким ёрдам кўрсатиши керак;

 Гурух иш натижалари баҳоланаётганда ҳамма қатнашиши керак;

 Ҳар ким аниқ тушуниши керакки:

 Ўзгаларга ёрдам бериб, ўзимиз ўрганамиз!

 Биз бир қайиқда сузаяпмиз: ё бирга кўзлаган манзилга етамиз, ёки

бирга чўкамиз!

 «Кластерни тузиш коидалари» билан танишадилар.
Катта когознинг марказига калит сўзи ёзилади.

Мулохаза килиш учун кластерлар билан алмашишади.

Калит сўзи билан бирлашиши учун унинг ён томонларига
кичик айланалар ичига «йўлдошлар» ёзилади ва «Катта»

айланага чизикчалар билан бирлаштирилади. Бу
«йўлдошлар» нинг «кичик йўлдошлари» бўлиши мумкин

ва х.о. Мазкур мавзу билан боглик бўлган сўзлар ва
иборалар ёзилади.

 Кластер
Кластер - (ўрам, боглам).
Билимларни актуаллашишини
рагбатлантиради, мавзу бўйича
фикрлаш жараёнига янги
бирлашган тассавурларни очик
ва эркин кириб боришига ёрдам
беради.

Мустақил ўрганиш учун саволлар

1. Замонавий таълим воситалари деганда нимани тушунасиз ?

2. Замонавий таълим воситаларини турларини тушунтиринг ?

3. Замонавий таълим воситаларини қўллаш усулларини тушунтиринг ?

4. Ахборотларни кодлаштириш нима учун хизмат қилади ?

“Давра суҳбати” мунозарасини ўтказиш бўйича йўриқнома

1. Сўзга чиққанларни диққат билан, бўлмасдан тингланг.

2. Маърузачининг фикрига қўшилмасанг, ўз фикрингни билдиришга рухсат

сўра.

3. Маърузачининг фикрига қўшилсанг, кўриб чиқилаётган масала бўйича

қўшимча фикрлар билдир.

Таянч сўзлар ва иборалар:

 Алгоритм

 Объект

 Сўз

 Аниқлик

 Дискретлик

 Оммавийлик

 Тушунарлилик

 Натижавийлик

 Блок-схема

III. НАЗАРИЙ МАТЕРИАЛЛАР
Мавзу: Дин ва давлат муносабатлари.

Режа:

1. Инсоният тарихида диннинг ўрни.

2. Динийлик ва дунёвийлик ўртасидаги муносабат.

3. Ўзбекистонда давлат ва дин муносабатлари

Таянч тушунчалар: Дин, интеграторлик, компенсаторлик,

легитмлилик, регуляторлик, фалсафий-дунёқараш, динийлик ва дунёвийлик.

Инсоният тарихида диннинг ўрни.

Дин инсоният маънавий ҳаётининг таркибий қисмидир.  Ўзбекистон

Республикасида зиёлилар олдига маънавий баркамол инсонни шакллантириш

вазифаси қўйилган бир пайтда дин масаласини четлаб ўтиш мумкин эмас.

Мазкур масалани ҳал этишда илгариги динга агрессив ҳужум этиш

услубининг салоҳиятсизлиги ҳаммага очиқ-ойдин. Лекин кейинги пайтда

пайдо бўлган диний бўлмаган масалаларни диний деб аташ, ҳар қандай, ҳатто

бир-бирига зид бўлган фикрларни таҳлил қилмасдан туриб мақташ услуби

ҳам ўзини оқламайди. Демак, ушбу масалага принципиал, профессионал,

илмий ёндашув даркор.

Дин эътиқод ҳамдир, бу эса ҳар бир кишининг шахсий иши. Лекин

шахсни ҳар қандай миссионер ташкилотлар ихтиёрига ҳам ташлаб қўйиб

бўлмайди. Озод жамиятда ҳар бир инсон ўз шахсий позициясини белгилаб

олиши учун унга ҳар томонлама, бой, объектив-илмий маълумот зарур.

Бундай маълумот қомусий характерда бўлмоғи, бировнинг ғаразли

шарҳисиз асл матнлар шаклида бўлса, мақсадга мувофиқдир. Эскирган

маълумотлар асосида мутахассис бўлмаган муаллифлар томонидан ёзилган

асарлар ҳозирги замон ахборот эркинлиги ва унинг этиб келиши осон бўлган

шароитларда ўқувчилар кўз ўнгида мазкур муаллифларнинг

обрўсизланишига ёки ўқувчини нотўғри тасаввурга эга бўлиб қолишига

олиб келади.

Кўп асрлар давомида халқимизнинг миллий қадриятига айланиб қолган

ислом динининг Ўрта Осиё минтақаси тарихида, ушбу эрлик халқлар

ҳаётида тутган ўрнини билиш ҳар бир ватандошимизнинг муқаддас

бурчидир. Чунки миллий ва диний қадриятларни яхши билмай, уларнинг

ҳурматини ўрнига қўймай туриб, инсон юксак маънавиятли бўла олмайди.

Диншунослик фанининг асосий вазифаларидан бири ана шу халқ ҳаёти

билан чамбарчас боғлиқ бўлган дин, унда жамланган юксак инсоний

фазилатлар, яхшиликка ундов ва ёмонликдан қайтариш каби жиҳатлар

билан талабаларни яқиндан таништириб, тўғри дунёқарашга эга юксак

маънавиятли инсонларни тарбиялашдан иборат.

Социологик нуқтаи назардан қаралганда дин жамият учун зарурий

нарса, ижтимоий ҳаётнинг ажралмас қисмидир. У ижтимоий

муносабатларни юзага келтирувчи ва амалга оширувчи омил сифатида

намоён бўлади. Бу динни жамиятда бажарган вазифаларига кўра ўрганиш

мумкин демакдир.

Диннинг вазифалари унинг алоҳида шахсга ва жамиятга таъсири ва

табиатидан келиб чиқади. Бунда ҳар бир дин унга эътиқод қилувчи муайян

бир шахсга, у ёки бу жамоага ва умуман жамиятга нима бериши, инсонлар

ҳаётига қандай таъсир кўрсатиши каби масалалар ўрганилади.

Дин ижтимоий ҳодиса сифатида дин социологияси доирасида

ўрганилади. Функционализм таълимоти жамиятга ижтимоий тизим

сифатида қарайди: унда жамиятдаги ҳар бир элемент муайян функцияни

бажаради. Диннинг жамиятда бажарадиган ижтимоий, маънавий, руҳий

вазифалари қуйидагилардан иборат:

Биринчидан, ҳар қандай дин ўз эътиқод қилувчилари учун

тўлдирувчилик, тасалли берувчилик (компенсаторлик) вазифасини

бажаради. Масалан, инсонда доимий эҳтиёж ҳосил бўлиши ҳодисасини

олайлик. Инсон ҳаёти, турмуш тарзи, табиат ва жамият билан бўлган

муносабатлари жараёнида ўз мақсадларига эришиш иложсиз бўлиб



18 Глобаллашув ва диний жараёнлар

кўринганида, қандайдир маънавий-руҳий эҳтиёжга зарурият сезади. Бу

динга бўлган эҳтиёждир. Дин бу ўринда маънавий-руҳий эҳтиёжни

қондирувчилик, тасалли берувчилик вазифасини бажарган ва ҳали ҳам

бажармоқда.

Масалан, буддизм дини роҳибликни тарғиб қилар экан, бу дунёда орзу-

ҳаваслардан, роҳат-фароғатдан воз кечган инсон нирвана ҳолатига эришгач,

абадий роҳатда бўлишини таъкидлайди. Ёки ҳар бир Христиан Исо

Масиҳнинг қайтишига умид қилган ҳолда ҳаётнинг турли муаммоларини

энгиб, сабр-бардош билан ҳаёт кечиради. Чунки Христианлик Исо Масиҳ

қайтиб келгач, барча издошларини саодатли ҳаётга этказиши ҳақидаги

таълимотни илгари суради.

Ислом динида эса ҳар бир мусулмон бу дунёда эришмаган моддий ёки

руҳий орзу-истакларига охиратда эришишига ишонган ҳолда дунё орзу-

ҳавасларига ортиқча берилмай, турмуш машаққатларига сабр қилади.

Иккинчидан, муайян дин ўз таълимот тизимини вужудга келтиргач,

ўзига эътиқод қилувчилар жамоасини шу таълимот доирасида сақлашга

ҳаракат қилган ва ҳозирда ҳам шундай. Бу ижтимоий ҳодиса диннинг

бирлаштирувчилик – интеграцион вазифаси деб аталади. Дин ҳамиша

муайян ижтимоий, этник ва маънавий ҳаётни қамраб олишга интилади.

Бунинг мунтазамлигини таъминлаш мақсадида дин халқларнинг ижтимоий

ҳаётига, ахлоқий муносабатларига, шунингдек, адабиёти ва санъатига

чамбарчас боғланиб кета олган.

Масалан, яҳудийликда мазкур дин вакилларини бир мафкура атрофида

сақлаб туриш учун уларнинг бир миллат ва ягона маслак эгалари

эканликлари, ягона худо – Яҳвенинг энг севимли бандалари эканликлари

уқтирилади.

Христианликда ҳам эътиқод қилувчиларни унга янада кўпроқ жалб

этиш учун диний меъморий, тасвирий санъат, мусиқа каби санъат

турларидан унумли фойдаланилади. Христианликда махсус икона

чизувчилик мактаблари фаолият кўрсатади.

Учинчидан, ҳар бир дин ўз қавмлари турмушини тартибга солиб,

йўналтирувчилик – регулятив вазифани бажаради. Динлар ўз урф-

одатларининг, маросим ва байрамларининг қавмлари томонидан ўз вақтида,

қатъий тартибга амал қилган ҳолда бажарилишини шарт қилиб қўяди.

Мисол учун, исломда кунига 5 маҳал намоз ўқилиши, ҳар ҳафта жума

намозининг жоме масжидларида адо этилиши, рамазон ойида бир ой рўза

тутилиши, рўза (ъид ал-фитр) ва қурбон (ъид ал-адҳо) ҳайитларининг

нишонланиши мусулмонларнинг ҳаёт тарзини тартибга солиб туради.

Тўртинчидан, дин алоқа боғлашлик, бирлаштирувчилик –

коммуникатив вазифани ҳам бажаради, яъни ҳар бир дин ўз қавмларининг

бирлигини, жамият билан шахснинг ўзаро алоқадорликда бўлишини

таъминлашга интилади. Бунда у ёки бу динга эътиқод қилувчи кишиларнинг

ўз динидаги бошқа кишилар билан алоқадор эканлиги, ўзаро ҳуқуқ ва

бурчларининг борлиги, урф-одат ва ибодатларни жамоа бўлиб бажарилиши

лозимлиги назарда тутилади.

Бешинчидан, дин легитимизация – қонунлаштирувчилик функциясини

ҳам бажаради. Диннинг бу функцияси назарий асосини йирик америкалик

социолог Т. Парсонс ишлаб чиқди. Унинг фикрича, «ҳар қандай ижтимоиий

система муайян чекловларсиз мавжуд бўла олмайди. Бунинг учун у қонун

даражасига кўтарилган ахлоқ нормаларини ишлаб чиқиши керак. Дин

бундай нормаларни қонунлаштирибгина қолмай, уларга бўлган муносабатни

ҳам белгилайди».

Олтинчидан, дин вазифаларининг фалсафий, назарий жиҳатлари ҳам

мавжуд. Бу вазифа инсонга яшашдан мақсад, ҳаёт мазмунини, дорулфано ва

дорулбақо масалаларига ўз муносабатини билдириб туришидан иборатдир.

Кишилик жамиятида дин доимо инсон билан бирга бўлганми ёки

қандайдир даврда жамият динсиз яшаганми, деган саволга турли фикрлар

билдирилган. Бу – диннинг тарихийлиги масаласи бўлиб, унга икки хил

жавоб берганлар. Биринчиси, марксистик таълимотнинг собиқ тарафдорлари

фикрича, «қандайдир муддат инсоният динсиз яшаган ва жамиятнинг

муайян босқичида – юқори палеолит даврида, бундан 20-40 минг йил аввал

дин пайдо бўлган» дейилади. Иккинчиси, «диннинг келиб чиқиши

инсониятнинг пайдо бўлиши билан бевосита боғлиқ» деган фикрдир.

Диний тафаккурнинг шахсий ёки ижтимоий илдизларини ўрганиш

билан диннинг келиб чиқиши муаммосини ҳал қилиш мумкин бўлади. Э.

Тайлор каби эволюцион йўналишдаги позитивицларнинг хулосасига кўра,

диннинг илдизи «файласуфлик қилган ёввойи одам»га бориб тақалади.

Яъни, «у ўз-ўзига борлиқ, ўзини ўраб турган оламнинг пайдо бўлиши ва ўзи

кузатган ҳодисаларнинг ҳақиқати ҳақида савол берган. Унда фикрлаш юқори

даражада бўлмаган. Шундан сўнг унда руҳлар, илоҳиётлар, фаришталар

ҳақида тасаввурлар пайдо бўлган».

Динийлик ва дунёвийлик ўртасидаги муносабат

Бугунги кунда турли мутаассиб кучлар томонидан динийлик ва

дунёвийлик нисбати бузиб талқин қилиниб, давлатга оид дунёвий ишлардан

динни ажратиш даҳрий давлат ва ахлоқсиз жамият қуришга олиб келиши

ҳақидаги нохолис даъволар тобора кўпроқ янграмоқда.

Мусулмонларнинг дунёвий давлатда яшаши мумкинлиги илмий

исботлар талаб қилмайди. Нафақат Ғарбий Европа, Америка ва

Австралиядаги аҳолининг озчилигини ташкил қилувчи мусулмонларнинг

тажрибаси, балки аҳолисининг мутлақ кўпчилиги мусулмонлардан иборат

Туркия ёки  Ўзбекистон тажрибаси ҳам шундан далолат беради.

Аммо айрим гуруҳларнинг сиёсат билан дин ажралмасдир, ижтимоий

ҳаётнинг барча соҳалари ислом дини қоидалари асосида бошқарилиши керак,

деган демократия тамойилларига зид даъволари бирёқлама кайфиятларни

уйғотмоқда.

Виждон эркинлиги барча демократик тизимларда кафолатланган ва

Инсон ҳуқуқлари ҳақидаги ҳалқаро декларатсияда белгилаб қўйилган муҳим

ҳуқуқ ҳисобланади.

Дунёвийлик тушунчасини динийлик билан мутлақ қарама-қарши қўйиш

тўғри эмас. Маълум маънода, динийлик ва дунёвийлик бир-бирига мутлақ

зид тушунчалар ҳам эмас. Улар дунё ва инсон ҳаётининг моҳиятига турлича

қараш усулларидир. Дунёвийлик тушунчасида диний ташкилотларни сиёсий

ташкилотлардан ажратиш ва динийликни барча учун асос қилиб олмаслик

тамойили туради. Диндорлик эса қалбга боғлиқ ҳиссиёт. Уни барчага

мажбурий сингдириш ҳеч қайси диний тамойилларга тўғри келмайди.

Дунёвий тараққиёт йўлини тутган давлатларда гарчи дин давлатдан

ажратилган бўлсада, жамиятдан ажралмаган. Миллий ва диний қадриятлар

халқлар маънавий қиёфасининг муҳим қисмларидан ҳисобланади.

Ислом динида дунёвийликка динга ёт тушунча сифатида қаралмайди.

Ислом динининг муқаддас манбалари – Қуръони карим ва Суннада ҳам

дунёвийлик тамойиллари асосини кўришимиз мумкин. Жумладан, Бақара

сураси 201-оятда: Яна шундайлари ҳам борки, улар: »Эй, Раббимиз, бизга бу

дунёда ҳам яхшилик ато этгин, охиратда ҳам яхшилик (ато этгин) ва

бизни дўзах азобидан асрагин», – дейдилар.

Ушбу оятда инсон бу дунёси учун ҳам ҳаракат қилиши кераклигига

ишора қилинади. Қуръони каримдаги “Динда (динга) зўрлаш йўқ” (Бақара,

256) оятида дунёвийликнинг энг муҳим асосларидан бири мужассам бўлган.

Унга кўра диний ҳаёт тарзини мажбурлаб сингдириш мумкин эмасдир. Ушбу

оятнинг сўнгги нозил бўлган оятлардан экани ҳам алоҳида эътиборга молик.

Шунингдек, “Қасас” сурасида баён қилинган: “Аллоҳ сенга ато этган

нарса билан охиратни истагин ва дунёдан бўлган насибангни ҳам

унутмагин” (Қасас, 77) ояти каримани Абу Лайс Самарқандий “Бу дунёдаги

насибангни тарк қилмагин, токи охиратинг учун хизмат қилсин” дея тафсир

қилган.

Мазкур оятда охиратни ёдда тутган ҳолда, бу дунё неъматларини ҳам

ёддан чиқарма, дейилмоқда. Чунки сенда тананг, оиланг, қўни-қўшни,

жамият, қўл остингдагиларнинг ҳаққи бор, ҳар бир ҳақдорнинг ҳаққини адо

этиш керак.

“Каҳф” сураси 29-оятида: Айтинг: «(Бу Қуръон)  Раббингиз (томони)

дан  (келган) Ҳақиқатдир. Бас, хоҳлаган киши имон келтирсин,

хоҳлаган кимса кофир бўлсин», деб марҳамат қилинади. Бу оятда ҳам ҳар

бир инсон имон келтириш масаласида ихтиёрли экани, ўз амали учун ўзи

масъул бўлиши таъкидланади.

Шулар билан бирга Қуръонда кўплаб оятлар дунёвий масалаларни ҳам

қамраб олади. Мисол тариқасида, Қуръондаги энг катта оят ҳам айнан

дунёвий масала – қарз олди-бердиси ҳақидаги “Бақара” сурасининг 282-ояти

бўлиб, унда масаланинг моддий ва маънавий жиҳатларига эътибор эътибор

қаратилган.

Пайғамбар (а.с.)нинг ҳаёт йўлини ўрганган уламолар у ердаги

дунёвийликка эътибор берилган нуқталарни алоҳида ўрганганлар. Муҳаммад

(а.с.) диний масалаларда барчага муаллим бўлсалар ҳам, дунёвий

масалаларда мутахассисларнинг фикрларига қулоқ тутардилар. Худди шунга

ўхшаш “хурмо чанглатиш” ҳақидаги ҳадисда ҳам Пайғамбар (а.с.) дунёвий

ишларида соҳа мутахассисларининг фикрига таяниш кераклигига ишора

қилганлар. Жумладан, Имом Муслимнинг Анас (р.а.)дан келтирган ривоятда:

«Пайғамбар соллаллоҳу алайҳи васаллам (хурмо) чанглатаётган бир

қавмнинг олдидан ўтаётиб, буни қилмасангиз ҳам бўлаверади, дедилар.

Ўша йили ҳосил ёмон чиқди. У зот яна ўшаларнинг олдиларидан

ўтаётиб, хурмоингизга нима бўлди? деб сўрадилар.Улар, шундоқ,

шундоқ, деган эдингиз… деб айтдилар. У зот: «Сизлар дунёнгиз ишини

билувчироқсиз» дедилар.

Яъники, Расулуллоҳнинг баъзи гаплари динийдан кўра тажрибавий

асосга ёки шахсий раъйга таянган. Шунинг учун ҳам саҳобийлар

Расулуллоҳнинг баъзи амрлари борасида “шахсий фикрингизми ёки

Аллоҳнинг амрими?” деб сўрар эдилар. Шахсий фикрлари бўлса, унда баъзан

бошқа афзалроқ вариант таклиф эта олардилар. Расулуллоҳ (а.с.) бундай

таклифни қабул қилиб, ўз раъйларини ўзгартирар эдилар. Яъни шу дунёвий

соҳа мутахассисининг фикрини албатта инобатга олар эдилар.

Расулуллоҳ (а.с.)дан кейин чоҳорёрлар ҳам шу йўлни тутдилар. Ҳазрати

Умар (р.а.) “Сизларнинг яхшингиз у дунё ва бу дунё учун ҳаракат

қилганингиздир” деб алоҳида таъкидлаган. У зот масжидда эртаю-кеч

ибодат билан машғул бўлган ёшларни таёқ билан уриб ҳайдаб, дунёвий иш

билан шуғулланишга чақиргани ривоятларда машҳурдир. Али (р.а.) эса “Бу

дунё учун абадий яшайдигандек, охиратинг учун эртага вафот

этадигандек ҳаракат қил” деб марҳамат қилган.

Ҳозирги замонавий давлатлар ҳам ўз пойдеворини эътиқодий

тамойиллар эмас, балки фуқаролик негизига қурадилар. Юқорида

келганидек, “Мадина саҳифаси”да ҳам деярли шундай тамойиллар назарда

тутилган эди. Пайғамбар (а.с.)нинг жамият қурилиши ва давлат бошқарувига

оид тузган илк ҳужжат – “Саҳифа”да ҳам кўриб турганимиздек дунёвийлик

тамойили етакчилик қилади. Ушбу ҳужжатга биноан Мадина аҳолисининг

ҳеч бир вакилига диний ақидаларни мажбуран сингдиришга йўл қўйилмаган,

фуқаролик ҳақ-ҳуқуқлари диний мансублик нуқтаи назаридан

белгиланмаган. Ҳаттоки, турли эътиқодий қарашларга эга Мадина аҳолисига

ҳам бир халқ деб қаралган.

Пайғамбар (а.с.) вафот этаётганларида ҳам ўринларига бошқарувни

амалга оширадиган халифани тайинлаб кетмадилар, балки мусулмонлар

ихтиёрига қолдирдилар. Яъни, давлатнинг кейинги раҳбарларини сайлаш

жараёнлари диний шаклда амалга ошмаслиги маълум бўлди. Шунинг учун

ҳам Абу Бакр Сиддиқ (р.а.) раҳбар этиб сайланганларида бошқарув ишида

хато қилишлари мумкинлигини эътиборга олиб, саҳобийлардан уларни

тўғрилаб туришни, тўғри иш қилсалар уларни қўллаб-қувватлашни

сўраганлари ривоятларда машҳур. Ислом дини таълимотида давлат сиёсий

тузилмасининг муайян шакли кўрсатилмаган. Фақатгина умумий тамойиллар

белгиланган. Уламолар бу тамойиллар 4 та эканини айтадилар: тенглик,

эркинлик, адолат ва машварат. Ушбу тамойиллар ўрнатилса, давлат қандай

шаклга эга эканидан қатъи назар, у ислом динига мувофиқ келади.

Бугунги кунда айрим бузғунчи кучлар томонидан замонавий дунёвий

қонунчилик асосида ҳаёт кечириш мусулмонлар учун мақбул эмаслиги

ҳақида сохта даъволар тарқатилмоқда. Ваҳоланки, дунёвий қонунлар ҳақида

ислом уламоларининг фикрларини қуйидагича умумлаштириш мумкин:

замонавий жамият талабларига мувофиқ чиқарилган қонунлар шариатга зид

келмаса, ундай қонунлар шариатдандир. Зеро, ҳар бир шариат инсон

манфаати учун юборилган, жамиятларнинг ўз манфаатларини кўзлаб

чиқарган қоидалари гарчи шариатдан олинмаган бўлсада, лекин шариатга зид

келмаса улар ҳам шариатга мувофиқ (шаръий) ҳисобланаверади.

Юқоридаги мисоллардан кўринадики, ислом динида дунёвийликка

динсизлик сифатида баҳо берилмаган. Дунёвий ишлар шахс ва жамият

манфаатини кўзлар экан улар дин таълимотларида доим қўллаб-қувватлаган.

Дин дунёвий ишларнинг маънавий жиҳатларини тартибга солиб турган.

Масалан, бу ишнинг савобли ёки савобсизлиги, маънавий жиҳатдан мумкин

ёки мумкин эмаслиги каби. Умуман олганда демократик тизимларнинг

конституцион нормаларида давлат ва дин ўртасидаги муносабатлар

масаласидаги икки жиҳат яққол ажралиб туради:

 дин жамиятда инсонпарварлик руҳиятининг шаклланишида юксак

маънавият булоғи, беқиёс ахлоқий тарбия манбаи, инсонларни ҳалоллик,

поклик каби фазилатларга ундвчи қадрият сифатида эътироф этилади;

 диндан ғаразли мақсадларда фойдаланиш, диний омилдан фойдаланиб

сиёсатга аралашиш, ҳокимиятга интилиш каби ҳолатлар ман этилади.

Ўзбекистонда фуқаролик жамиятини қуриш босқичида динийлик билан

дунёвийлик ўртасидаги янги нисбатни шакллантириш ҳар доим ҳам силлиқ

кечмади. Бу йўлда мусулмон аҳоли диний онгини радикаллаштириш ва

сиёсийлаштиришга қаратилган уринишлар ҳамон давом этмоқда. Бундай

ҳаракатларнинг аниқ кўринишлари сифатида ислом ниқоби остида ҳаракат

қилаётган турли оқимларнинг фаолиятида кўриш мумкин.

Дунёвийлик тамойили  мустақил  Ўзбекистон Республикасининг

Конституцияси ва Виждон эркинлиги ва диний ташкилотлар тўғрисида»ги

қонуни билан ҳуқуқий кафолатланган. Ўзбекистон танлаган тараққиёт йўли

– дунёвий демократик йўл. Дин ахлоқий  тарбия  соҳасида муҳим аҳамиятга

эга вазифани бажаради.

Минг йиллар давомида ислом дини тамойилларига содиқ ҳолда яшаб

келаётган халқимиз гўзал фазилатларни тўлалигича ҳаёти, урф-одат ва

анъаналарига сингдириб олган. Халқимизнинг урф-одат ва асрий

анъаналарини ўзида акс эттирган республикамиз қонунчилигида кимнинг

қандай эътиқодга эга бўлиш-бўлмаслиги унинг виждонига ҳавола этилади.

Лекин ҳавола этилаётган эътиқод қонунга хилоф бўлмаслиги шарт.

Ўзбекистонда давлат ва дин муносабатлари

Ўзбекистон ўз миллий  мустақиллиги туфайли миллий урф-одатлари,

диний қадриятлари тикланди. «Наврўз» байрамидан диний тамға олиб

ташланди. Маънавий ҳаётимиздаги диний байрамлар, ҳайит кунлари

республикамизда умумхалқ байрами сифатида нишонланиб келинмокда.

Маънавий ҳаётда ислом динининг алоҳида ўрни бор. Биринчи

Президентимизнинг 1992 йил 7 мартдаги фармони билан Вазирлар

Махкамаси хузурида дин ишлари бўйича қўмита ташкил қилинди. 1992 йил

27 мартда биринчи Президентимизнинг «Рўза ҳайитини дам олиш куни деб

эҳлон қилиш тўғрисида»ги Фармони қабул қилинди. Ўзбекистонда 18 та

конфессия мавжуд бўлиб, 3 мингга яқин диний ташкилотлар фаолият

юритмоқда. Давлат улар билан ўзаро муносабатда, ўз дунёвий хусусиятини

ҳисобга олган ҳолда қуйидаги тамойилларга асосланади. Бу тамойилларни

биринчи Президентимиз Ислом Каримов « Ўзбекистон: 21 аср бўсағасида…»

асарида кўрсатиб берган эди. Булар:

1) Диндорларнинг диний туйғуларини хурмат қилиш.

2) Диний эҳтиқотларни фуқароларнинг ёки улар уюшмаларининг

хусусий иши деб тан оилиш.

3) Диний қарашларга амал қилувчи фуқароларнинг ҳам, уларга амал

қилмайдиган фуқароларнинг ҳам хуқуқларини тенг кафолатлаш ҳамда

уларни тақиб қилишга йўл қуймаслик.

4) Маънавий тикланиш, умуминсоний ахлоқий қадриятларни қарор

топтириш ишида турли диний уюшмаларнинг имкониятларидан фойдаланиш

учун улар билан мулоқат қилиш юлларини излаш зарурати.

5) Диндан бузғунчилик мақсадларида фойдаланишга йўл қўйиб

бўлмаслигини эҳтироф этиш кабилар.

Ўзбекистон Республикаси Конституцияси 31-моддасида баён

этилганидек, ҳамма учун виждон эркинлиги кафоатланади. Ҳар бир инсон

хоҳлаган динга эҳтиқод қилиш ёки хеч қайси динга эҳтиқод қилмаслик

хуқуқига эга. Диний қарашларни мажбуран сингдиришга йўл қуйилмайди.

Анна шу мода асосида 1998 йил 1 майда Олий Мажлис XI сессиясида

«Виждон эркинлиги ва диний ташкилотлар тўғрисида»ги қонуннинг янги

таҳрири қабул қилинди.

Бугунги кунда  Ўзбекистоннинг  мустақиллигини мустаҳкамлаш, унинг

хавфсизлигини таъминлаш демократик, фуқаролик жамияти қуришнинг

муҳим шартларидан биридир. Лекин диндан, Айниқса ислом дини

қадриятларини тўғри тушунмаслик натижасида ҳудудимизда диний

экстремизм, фундаментализм, вахобийлик хизбу тахрир каби оқимлар пайдо

бўлиб, ўтиш даврида айрим қийинчиликларни бўртириб кўрсатиб,

мамлакатимизнинг дунёвий давлат йўлидан боришига қарши бўлган оқимлар

юзага келди, улар мамлакатимизни исломий давлат қуришни тарғиб

қилмоқдалар. Масалан, 2005 йил 12-13 май кунлари Андижон шаҳрида юз

берган қўпорувчилик ҳаракатларида ўзларини ислом ҳомийлари қилиб

кўрсатган акромийлар тўдасининг қилмишлари хунрезликларга сабаб бўлди.

Давлатимиз унинг олдини олиб, ёшлар орасида бундай оқимларга кириб

қолмаслик учун тарғибот ишларини кучайтирмоқда.

Миллий ўзликни англаш айнан маънавий қадриятларни ўзлаштириш, ўз

халқининг тарихи, маданий меросини ўрганиш, бугунги ҳолати ва эртанги

истиқболини аниқ тасаввур этишдан бошланади.

Миллий маънавий қадриятлар кўп асрлик тарихга эга.  Ўзбекистондаги

тарихий обидалар, маданий ёдгорликлар ё урф-одат ва маросимларни таҳлил

қилиш, буларнинг пайдо бўлиши жуда қадим замонларга бориб тақалишини

кўрсатади. Масалан, «Авесто» бундан 2700 йил муқаддам 12 минг мол

терисига олтин харфлар билан битилган бу асар пайдо бўлиши учун ундан

аввал ҳам камида неча минг йиллик давр ўтганлиги, теран ҳаётий тажриба ва

ҳикматлар тўпланганлиги, шубҳасиз. Бу асар юксак маданий ҳаёт, фалсафа ва

фан, ҳаттотлик ва муштарийлик ривожланиши натижасида яратилганлиги

учун ҳам шу пайтгача ўз қимматини йўқотмади.

Даврлар ўтиши билан миллий маънавий қадриятлар ҳам ўзгариб,

ривожланиб, янгиланиб, бойиб боради. Замон руҳига ва тараққиёт

талабларига мос келмай қолган меҳёр ва талаблар инкор этилади. Янгича

тасаввур ва ёндашувлар, фазилат ва одатлар ҳаётга кириб келади.

XXI аср бошига келиб ахборот технологиялари туфайли глобаллашув

жараёни янги босқичга кўтарилди. Бу шароитда миллий қадриятларга четдан

бўладиган таъсир беқиёс даражада зўраяди. Бу таъсир, бир томондан, миллий

маданиятларнинг бойиши, қадриятларнинг қайта баҳоланиши ва

юксалишига, иккинчи томондан эса, миллатнинг руҳияти ва қадриятига ёт

бўлган одат ва ҳаракатларнинг кириб келишига сабаб бўлади.

Ислом Каримов «Ўзбекистон XXI аср бўсағасида» асарида халқнинг

маданий қадриятлари, маданий мероси минг йиллар мобайнида Шарқ

халқлари учун қудратли маънавий куч бўлганлигига алоҳида эҳтибор берди.

Бунда 1) собиқ мафкура тазйиқини; 2) маънавий ва маданий меросни

тиклаш  Ўзбекистон давлати сиёсатида муҳим вазифа сифатида белгилаб

олинганлигини чуқур ўрганиш, ёшларнинг унга эҳтиборини жалб этиш

муҳим.

Жамиятда маънавий қадриятларни тиклашга миллий-маънавий жараёни

сифатида қарашда қуйидаги жиҳатларга эҳтибор бериш лозим:

1. Халқимиз истиқбол туфайли сиёсий мустақилликни қўлга киритганлиги.

2. Ўз тақдирини ўзи белгилашнинг чинакам эгаси бўлганлиги.

3. Ўзининг маънавий-тарихий илдизларини ўрганиш имконияти юзага

келганлиги, аммо унинг жуда мураккаб жараёнларда амалга

оширилаётганлиги.

4. мустақилликнинг дастлабки йилларида «сиёсий, маданий экстремизм

хавфи» туғилиши мумкинлигининг ҳисобга олинганлиги республикада

мустақилликни сақлаб қолишда, барқарорликни таъминлашдаги аҳамиятини

чуқурроқ, атрофлича, аниқ мисоллар ёрдамида ёритиш ўзининг амалий

аҳамиятига эга.

Назорат учун саволлар:

1. Инсоният ҳаётида дин қандай аҳамият касб этади?

2. Глобаллашув тушунчасига изоҳ беринг.

3. Бугунги куннинг мафкуравий манзараси деганда нимани тушунасиз?

4. Динийлик ва дунёвийлик тушунчаларининг моҳиятини тушунтириб

беринг?

5. Глобаллашув жараёнларининг диний эътиқодларга таъсири нималарда

намоён бўлмоқда?

Мавзу: Диний ташкилотлар ва виждон эркинлиги.

Режа:

4. Дунёнинг диний манзараси.

5. Диний ташкилот тушунчаси, диний ташкилотлар.

6. Виждон эркинлиги тушунчаси ва унинг моҳияти.

Таянч тушунчалар: Виждон эркинлиги, диний ташкилот, секта, диний

конфессия, толерантлик, миссионерлик, прозелитизм.

Бугунги кундаги ўзгаришлар ҳақида гап кетар экан қуйидагиларни

алоҳида қайд этиш лозим. Энг аввало, шаклланган динлар доирасида муайян

ўзига хосликларга эга бўлган янги йўналиш ва секталарнинг пайдо бўлиши

давом этмоқда. Масалан, мутахассислар маълумотларига кўра, ХХ асрнинг

иккинчи ярмида христианлик, буддавийлик, ислом ва бошқа динлар

доирасида юзлаб секталар пайдо бўлган. Бу шундай жараёнлар келажакда

давом этиши мумкинлигини тахмин қилиш имконини беради.

Диний конфессия (лотинча- “confessio” - “эътиқод қилиш”) деганда муайян

диний таълимот доирасида шаклланган ва  ўзига хос хусусиятларга эга

эътиқод ва ушбу эътиқодга эргашувчилар жамоаси тушунилади. Бир дин

доирасида юзага келган бўлсада, ақидалар борасида фарқланадиган жамоалар

ҳам диний конфессиялар жумласига киради. Мутахассислар ҳозири кунда

дунёда тахминан 1000 дан ортиқ диний конфессиялар мавжуд, деб

ҳисоблайдилар.

 Дунёдаги конфессионал ўзгаришларнинг сабаблари

 глобаллашув жараёнларининг ўзига хос инъикоси;

 кишилик жамияти олдида турган муаммолар, инсоннинг уларни ҳал

қилиш йўллари ҳақидаги ўй-изланишлари, дунёвий ва диний қадриятлар

уйғунлигини таъминлаган ҳолда бугунги куннинг оғир ва мураккаб

саволларига тўлақонли жавоб топишга интилиши билан боғлиқ;

 Миграцион жараёнлар;

 Демографик омиллар;

 Миссионерлик ва прозелитизм.

 Секта сўзи, энг умумий маънода, муайян диний, сиёсий ёки фалсафий

қарашларга эргашувчилар гуруҳини англатади. Диний секта деганда маълум

бир диндаги расмий ақидаларга зид равишда ажралиб чиққан ёки мавжуд

динлар ва конфессияларга умуман алоқаси бўлмаган ҳолда дин байроғи

остида фаолият кўрсатадиган гуруҳлар тушунилади. Бугунги кунда ҳар

иккала йўналишга мансуб бўлган кўплаб секталар фаолият кўрсатмоқда.

Мутахассислар уларнинг сонини тахминан 5000 атрофида, деб баҳолайдилар.

 Дунёнинг бугунги кундаги конфессионал манзараси

 диний-экстремистик характердаги секталарнинг инсон онги ва қалби

учун кураш йўлидаги фаолиятининг жонланиши кузатилмоқда;

 мавжуд диний таълимотлар, улардаги муайян қоидаларни давр

талабига мослаштириш, бошқача айтганда, модернизация қилиш жараёни

давом этмоқда;

 мавжуд динларнинг тарқалиш ҳудудида жиддий ўзгаришлар содир

бўлмоқда. Бундай ўзгаришлар, бир томондан, глобаллашув келтириб

чиқараётган одамлар миграцияси, иккинчи томондан, кишиларнинг

буддавийлик ва асосан исломни онгли тарзда қабул қилиши билан боғлиқ.

 Ўтган асрда асосан христианлар яшаб келган Европада бугунги кунда

20-25 миллион атрофида мусулмонлар истиқомат қилмоқда. Жумладан,

Буюк Британияда – 3 миллион, Германияда – 5 миллион, Францияда – 6-7

миллион Исломга эътиқод қилувчи фуқаролар яшамоқда. Тадқиқотчилар

фикрига кўра, ҳозирда айнан ислом эътиқодчилари сони энг тез кўпайиб

бораётган дин ҳисобланади. Бирлашган миллатлар ташкилоти

маълумотларига кўра, исломнинг йиллик ўсиш суръати 6,4 фоизни ташкил

этиб, 1989 йилдан 2011 йилга қадар мусулмон аҳоли сони Шимолий

Америкада – 25, Африкада – 2,15, Осиёда – 12,57, Европада – 142,35,

Австралия ва Океанияда – 257,01 фоизга кўпайган. Фақат Лотин

Америкасида исломга эътиқод қилувчилар улуши 4,73 фоизга камайган.

Маълумотларга кўра аср бошидан бугунги кунга қадар 1 миллион туб

европаликлар ислом динини қабул қилган. БМТ маълумотларига кўра

христианликнинг ўсиш кўрсаткичи йилига 1,46 фоизни ташкил қилади.

Мазкур жараён айрим христиан ташкилотлари ва йўналишларининг фаол

миссионерлик ҳаракати натижасида содир бўлмоқда.

Виждон эркинлиги ва диний ташкилотлар масаласи ижтимоий ҳаётда

ҳар доим муҳим ва мураккаб масала бўлиб келган. Бинобарин, унинг

замирида шахснинг ҳуқуқи, демократия, адолатпарварлик ва инсонпарварлик

каби катта ижтимоий, сиёсий, ҳуқуқий ва ахлоқий тушунчалар ётади.

Виждон эркинлиги кишиларнинг руҳий оламига, унинг соғлом ва

баркамоллигига бевосита таъсир кўрсатади. Шу боис бу масаланинг

ижтимоий ҳаётдаги ўрни ва бажарадиган вазифалари ғоят муҳим. Бирлашган

Миллатлар Ташкилотининг уставидан тортиб барча халқаро ҳужжат ва

шартномаларда, ҳамма мамлакатларнинг конституция ва қонунларида

виждон эркинлиги ўз ифодасини топган. 1948 йилда қабул қилинган инсон

ҳуқуқлари умумжаҳон Декларациясига мувофиқ ҳар бир инсон фикрлаш,

виждон ва дин эркинлиги ҳуқуқига эга. Бу ҳуқуқ ўз дини ёки эътиқодини

ўзгартириш эркинлигини, ўз дини ёки эътиқодига ўзича, шунингдек,

бошқалар билан биргаликда амал қилиш кафолатини, ибодат қилишда ва

диний маросимларда якка тартибда ёки одамлар орасида бирга қатнашиш

эркинлигини ўз ичига олади.

Бундан ташқари бу масала яна бир мураккаб ҳодиса – турли

дунёқараш, эътиқодда бўлган кишилар ўртасидаги, давлат билан дин, диний

ташкилотлар билан давлат ўртасидаги муносабатларнинг амалда ҳуқуқий

таъминланишини ҳам назарда тутади. Зеро, одамлар доим турли дунёқараш

ва эътиқод билан яшаганлар ва яшайдилар. Ҳар кимнинг ўз ички дунёси, ўз

эътиқоди бўлади.

Виждон эркинлиги қандайдир бир мавҳум тушунча эмас, у маълум

ижтимоий вазиятда албатта намоён бўлади. Шунинг учун уни конкрет

тарихий, ижтимоий шароитсиз, объектив ва субъектив омилларсиз тасаввур

қилиш қийин. Бундан ташқари «виждон эркинлиги» тушунчасини илмий

талқин қилишда миллий, мафкуравий ва маданий омилларни ҳам албатта

назарда тутиш керак.

Шу жиҳатдан 1992 йилда қабул қилинган Ўзбекистон

Республикасининг  конституциясининг 31-моддасида ҳар бир фуқаро учун

виждон эркинлиги ҳуқуқининг кафолатланиши табиий ҳолдир. Яна бир

муҳим томони – кейинги йилларда давлат билан диний ташкилотлар

ўртасидаги ўзаро муносабатларда салмоқли ўзгаришлар содир бўлмоқда.

Диннинг жамиятдаги ўрни тикланмоқда. Диний уюшма ва ташкилотларнинг

фаолият кўрсатишларига имконият яратилмоқда. Қатор тарихий обидалар

диний ташкилотлар ихтиёрига ўтказилди, янги масжидлар очилмоқда. Диний

ташкилотларнинг халқаро алоқалари кун сайин кенгайиб бормоқда.

Мамлакатимиз худудида яшаётган ҳар бир фуқоро ва ҳар қайси диний

конфессия аъзолари тенглигига асосий эътибор қаратилди. Дунёвий давлат

дийилганда, дин давлатдан ажратилганлиги назарда тутилади, аммо дин

халқдан ажратилган эмас. Шу билан бирга барча динларга бағрикенглик

руҳида ёндашув зарурдир. Зеро, кишилик жамияти узоқ давларлар давомида

шаклланиб келган. Кўплаб мамлакатларда турли диний эътиқодга мансуб

кишилар аҳил, иттифоқ бўлиб яшаганлар. Ҳусусан, 1004 – 1005 йилларда

Хоразмда яратилган Маъмун академиясида фаолият олиб борган алломалар

ҳам турли дин вакиллари эдилар. Хусусан, Абу Саҳл Масихий диний

эътиқоди бўйича христиан бўлган. Бунда аждодларимиз дунёқарашида жуда

қадимдан бошлаб толерантлик намоён бўлганлигини кўришимиз мумкин.

Динимиз исломнинг муқаддас китоби бўлмиш Қуръони Каримнинг олтита

сурасида ҳам бу мазмундаги оятларга дуч келамиз. Мисол тариқасида

айримлари хусусида тухталиб ўтайлик, “Динга зўрлаб (киритиш) йўқдир.

(Зеро) ҳақ йўл залолатдан ажраб бўлди. Бас, Ким шайтондан юз ўгириб,

Аллоҳга иймон келтирса, у ҳеч ажраб кетмайдиган мустаҳкам ҳалқани

ушлабди. Аллоҳ эшитувчи, билгувчидир”. (2:256).

“(Эй Мухаммад), агар мушриклардан биронтаси сиздан химоя сўраса, бас,

уни химоя қилинг, токи у Аллоҳнинг каломини эшитсин. Сўнг уни ўзи учун

тинч бўлган жойга этказиб қўйинг. Бу (ҳукм) уларниниг билмайдиган қавм

бўлганлари учундир.” (9:6 ). Маълумки, ислом дини тарғиб этилиб,

мушриклар (яъни Аллоҳга ширк келтириб, турли нарсаларни

илоҳийлаштириб сиғинувчилар)га қарши жангу –жадаллар бўлган. Бу оятда

ислом динини тушунмаганлиги учун мушрик бўлганларга нисбатан

кечиримли бўлиш ҳақида айтилади. Мушриклар Каъба атрофига хилма-хил

бутларини қўйиб, ҳар сафар Каъбани тавоф этганларидан кийин ҳалиги

бутларга сажда қилар эдилар. Мушриклар ўзлари ясаб олган бутларини ягона

Аллоҳга шерик деб билар эканлар, уларнинг қилган ибодат – тавофлари ҳам

беҳуда ҳисобланган.

Исломда инсон эътқодини зўрлик билан ўзгартириш мумкин

эмаслигига урғу берилади. Зеро, «Агар Парвардигорингиз хоҳласа эди, бутун

Эр юзидаги барча кишилар иймон келтирган бўлур эдилар. Ахир сиз

одамларни мўмин бўлишга мажбур қилурмисиз?» (10:99). Бу оятдан ҳулоса

шуки, инсон ўз ихтиёри билан келтирган иймонгина ҳақиқий, мақбул

иймондир.

Диний бағрикенглик айни вақтда кишилар эътиқоди устидан доимий

назорат қилиб юришни инкор қилади. «Айтинг: «Эй инсонлар, сизларга

Парвардигорингиздан Хақ – Қуръон келди. Бас, ким ҳидоят йўлига юрса,

фақат ўз фойдасига юрган бўлур. Ким (бу ҳидоят йўлидан) озса, фақат

ўзининг зиёнига адашган бўлур. Мен сизларни устингизда қўриқчи эмасман»

(10:108).

Ҳар қандай инсон ўзгалар эътиқоди фақат айнан шу инсон ихтиёрига

эмас, балки Аллоҳ ихтиёрига ҳам боғлиқ эканлигини англаб этсагина,

бошқалар диний туйғуларига ҳам ҳурмат билан муносабатда бўлади . Зеро,

эътиқодли мусулмон киши ҳар бир иш Аллоҳдан эканлигига ҳам иймон

келтирган бўлиши керак. “Агар бир Қуръон бўлиб, унинг ёрдами билан

тоғлар жойидан жилдирилса, ё унинг ёрдами билан эр ёрилиб (дарёлар пайдо

қилинса), ёки унинг ёрдами билан ўликлар тилга киритилса ҳам (кофир

бўлган кимсалар иймон келтирмайдилар). йўқ, барча иш ёлғиз Аллоҳнинг

(қўлидадир. яъни, Аллоҳ ҳоҳласа иймон келтирадилар). (13 : 31).

Аллоҳнинг иродаси ва қудрати шу даражадаки, агар Ўзи хоҳласа ҳар қандай

инсонни туғри йўлдан юришга мажбур қилар эди. Лекин у инсонга ақл-идрок

берди, ҳақ билан ботилнинг нима эканлигини тушунтириб “Китоб”ини нозил

қилди ва ихтиёрни одамларнинг ўзига берди. энди, Аллоҳнинг эътиқод

эркинлигини одамлар қўлига бергани ҳолда, қандайдир ўзини “даҳо” сановчи

кимса зўрлик билан динга киритишга ҳаракат қилса, бу исломга хилофдир.

“Тўғри йўлга (ҳидоят қилиш) ёлғиз Аллоҳ измидадир, (зотан, йўллар)

орасида эгриси ҳам бордир. Агар (Аллоҳ) ҳоҳлаганида сизларнинг

барчангизни (тўғри йўлга) ҳидоят қилган бўлур эди. (Лекин У зот сизларга

қайси йўл туғри ва қайси йўллар эгри эканини кўрсатиб, қай бир йўлни

танлаш ихтиёрини ўзларингизга қўйиб берди ва ақл-идрок билан Тўғри

йўлни танлаб олган бахтли бандаларини Ўз хоҳиш-иродаси билан Ўша Ҳақ

йўлга ҳидоят этишни ваъда қилди, эгри йўлларни танлаган кимсалар эса ҳар

икки дунёда бахтсиз бўлиб, ўзларига зиён қилишлари тўғрисида ҳабар

берди). (16:9).1

эътиқод ва бағрикенглик масаласида на мутаассиблик, на муросасизлик наф

келтирмайди. Вазиятга қараб, бугун диндор, эртага даҳрий, бошқа вақт

атеист бўлиш инсон фазилати эмас. Иймонли киши амалиётида куфрга ўрин

бўлмайди. Куфр билан кўнгли ёзиладиган инсон эса мусулмон эмас. Қалби

иймон нуридан бебаҳра инсонлар дин номидан гапирсаларда, асли

қилмишлари ғайриинсонийдир.

Ўз олдига дунёвий давлат куришни мақсад қилиб қўйган Ўзбекистон

республикасининг  конституцияси 61 - моддасида шундай дейилади: “Диний

ташкилотлар ва бирлашмалар давлатдан ажратилган ҳамда қонун олдида

тенгдирлар. Давлат диний бирлашмаларнинг фаолиятига аралашмайди.”

Мамлакатимизда барча диний конфессиялар вакиллари тенг ҳуқуққа

эгадирлар ва улардан ҳеч бирига алоҳида имтиёз берилмайди ва эътиқодига

кўра тазийқ ҳам ўтказилмайди. Ҳозирги кунда Ватанимизда 16 диний

конфессия эркин фаолият олиб бормоқда.

Республикамизда эндигина ҳурлик, амалдаги мустақиллик кунларига эришув

реалликка айланиши аниқ бўлиб қолган фурсатда диндорлар мақомига

жиддий эътибор қаратилган эди. Хусусан, 1991 йили “Рамазон хайити” дам

олиш куни, деб эълон қилинди. Ўзбекистон Совет Социалистик Жумҳурияти

Президенти И.Каримовнинг 20 июнъ куни эълон қилинган фармонидаги ҳар

бир жумла киши эътиборини тортиб, ҳар бир мусулмонда чуқур бир қониқиш

ва кўтаринки руҳни намоён қилади. Фармон матнини тўлиқ келтирамиз:

“Мусулмонларнинг кўплаб истак ва хоҳишларини қондириш ҳамда Ўрта

Осиё мусулмонлари Диний Бошқармасининг мурожаатини эътиборга олиб,

фуқаролар ҳамжиҳатлиги ва меҳр-оқибатини юксалтириш мақсадида

“Қурбон хайити” (“Ийд ал-адҳа”)ни бу йил 22 июнъ куни ва кейинги

йилларда эса “Қурбон ҳайити”нинг биринчи куни дам олиш куни деб

тайинлансин”2.

Мустақиллик йилларида виждон эркинлиги принципларини тиклаш ва

унга оғишмай амал қилиш давр, кундалик ҳаёт талаби ва заруриятига

айланиб қолди. 1991 йилда Ўзбекистон Республикаси Олий Мажлиси

«Виждон эркинлиги ва диний ташкилотлар тўғрисида»ги қонунни қабул

қилди. 1998 йилда бу қонуннинг янги таҳрири қабул қилиниб, 15 май куни

матбуотда эълон қилинди ва шу кундан эътиборан у кучга кирди.

Мазкур қонун 23 моддадан иборат. Унинг 1-моддасида ушбу

қонуннинг мақсади нималардан иборат эканлиги очиқ ва равшан баён

этилган: «Ушбу қонуннинг мақсади ҳар бир шахснинг виждон эркинлиги ва

диний эътиқод ҳуқуқини, динга муносабатидан қатъи назар, фуқароларнинг

тенглигини таъминлаш, шунингдек диний ташкилотларнинг фаолияти билан

боғлиқ муносабатларни тартибга солиб туришдан иборат».

Қонуннинг 3-моддаси виждон эркинлиги ҳуқуқи ҳақида бўлиб, унда ҳар бир

фуқаро динга муносабатини ўзи мустақил аниқлаши, у ҳар қандай динга

эътиқод қилиш ёки ҳеч қандай динга эътиқод қилмаслик ҳуқуқига эга

эканлиги ва бу ҳуқуқ эса Ўзбекистон Республикасининг  конституцияси

томонидан кафолатланажаги таъкидланди.

4-моддада фуқароларнинг динга муносабатларидан қатъи назар, тенг

ҳуқуқлилиги ҳақида сўз боради. Расмий ҳужжатларда фуқаронинг динга

муносабати кўрсатилишига йўл қўйилмаслиги таъкидланади.

Виждон эркинлиги ҳақидаги қонуннинг 5-моддасида Ўзбекистон

Республикасида дин ва диний ташкилотлар давлатдан ажратилганлиги

кўрсатилган. Бу дегани давлат диний масалалар билан шуғулланмайди,

диний ташкилот ва диний бошқарма ишларига аралашмайди. Дин ва диний

ташкилотлар ҳам давлат ишларига аралашмаслиги лозим. Лекин диний

ташкилотлар жамоат ишларида иштирок этиш ҳуқуқига эгалар.

Шунингдек, мазкур моддада давлат турли диний конфессиялар

ўртасидаги тинчлик ва тотувликни қўллаб-қувватлаши, конфессиялар

ўртасида адоватни авж олдиришга, хусусан, бир диний конфессиядаги

диндорни бошқасига киритишга қаратилган хатти-ҳаракатларга,

миссионерликка йўл қўймаслиги таъкидланган.

Диний ташкилотларга Ўзбекистон Республикасида диний характерга

эга бўлган партиялар тузиш, республикадан ташқаридаги диний

партияларнинг бўлим ёки филиалларини очиш ман этилади.

Диндан давлатга ва  конституцияга қарши тарғибот олиб боришда,

душманлик, нафрат, миллатлараро адоват уйғотиш, ахлоқий негизларни ва

фуқаровий тотувликни бузишда, бўҳтон, вазиятни беқарорлаштирувчи

уйдирмалар тарқатишда, аҳоли ўртасида ваҳима чиқаришда ҳамда давлатга,

жамият ва шахсга қарши қаратилган бошқа хатти-ҳаракатларда

фойдаланишга йўл қўйилмайди. Терроризм, наркобизнес ва уюшган

жиноятчиликка кўмаклашадиган, шунингдек бошқа ғаразли мақсадларни

кўзловчи диний ташкилотлар, оқимлар, секталар ва бошқаларнинг бундай

фаолиятлари тақиқланади.

Фуқаролар динга бўлган муносабатларидан қатъи назар, таълимнинг

хилма-хил турлари ва даражаларини эгаллаши мумкин. Қонуннинг 9-

моддасида кўрсатилишича, диний ташкилотларнинг марказий бошқарув

органлари руҳонийларни ва ўзларига зарур бўлган диний ходимларни

тайёрлаш учун диний ўқув юртлари тузишга ҳақли. Диний ўқув юртлари

Ўзбекистон Республикаси Адлия вазирлигида рўйхатдан ўтказилиб, тегишли

литсензия олганидан кейин фаолият кўрсатиш ҳуқуқига эга бўлади.

Олий ва ўрта диний ўқув юртларида таълим олиш учун фуқаролар

Ўзбекистон Республикасининг «Таълим тўғрисида»ги қонунига мувофиқ

умумий мажбурий ўрта таълим олганидан кейин қабул қилинади.

Диний таълим берувчилар махсус диний маълумоти бор кишилар

бўлиб, болаларни ўқитиш учун диний бошқарманинг ёки марказнинг

рухсатномасига эга бўлиши керак. Хусусий диний таълим беришга йўл

қўйилмайди. Бу қонун-қоидаларни бузганлар қонун олдида жавобгардирлар.

Диний ташкилотлар диний таълим олиш учун фуқароларни чет элга

юборишлари ва чет эл фуқароларини таълим олиш учун қабул қилишлари

мумкин.

Диний ташкилот – бу маълум динга ишонувчилар ва уларнинг

жамоаларининг уюшмасидир (масжид, черков, синагога, диний ўқув юртлари

ва ҳ.к.). Уни ташкил этиш учун унга бир хил эътиқодга эга бўлган камида 100

киши аъзо бўлиши керак. Ўзбекистон Республикасининг ҳар қандай

фуқароси 18 ёшга тўлганидан кейин маълум диний жамиятга аъзо бўлиши

мумкин.

Диний ташкилотлар ўз мулкларига эга бўладилар. Бинолар, дин билан

боғлиқ буюмлар, ишлаб чиқариш ва хайрия ишларига мўлжалланган

иншоотлар, пул маблағлари ҳамда диний ташкилотлар фаолиятини

таъминлаш учун зарур бўлган бошқа мол-мулк диний ташкилотларнинг

мулки ҳисобланади. Диний ташкилотларга тушадиган молиявий ва мулкий

хайриялардан, шунингдек, фуқаролардан тушган маблағлардан давлат солиғи

ундирилмайди.

Ибодат, диний расм-русум ва маросимлар ўтказиш маҳаллий ҳокимият

томонидан тақиқланмайди. Қонуннинг 3-моддасида кўрсатилишича, динга

эътиқод қилиш ёки ўзга эътиқодлар эркинлиги миллий хавфсизликни ва

жамоат тартибини, бошқа фуқароларнинг ҳаёти, саломатлиги, ахлоқи, ҳуқуқи

ва эркинлигини таъминлаш учун зарур бўлган даражадагина чекланиш

мумкин.

Диний ташкилотлар фуқароларни ишга олишга ҳақлидирлар. Улар

давлат, жамоат корхоналари ва ташкилотларининг ишчи хизматчилари билан

баравар солиқ тўлайдилар, ижтимоий таъминланиш ва суғурта қилиш

хизматларидан фойдаланадилар. Умумий асосда пенсия олиш ҳуқуқига

эгалар.

Қонуннинг охирги 23-моддасида «Виждон эркинлиги ва диний

ташкилотлар тўғрисида»ги қонунни бузган кишилар қонун олдида жавоб

беришлари кўрсатилган.

Конституцияда ҳурфикрлилик, виждон ва диний эътиқод эркинлиги

масалаларига катта эътибор берилган. Унда диннинг тарбиявий аҳамиятига

янада кўпроқ эътибор берилиши лозимлиги кўрсатилган.

Ўзбекистон Республикасида ижтимоий ҳаёт сиёсий институтлар,

мафкуралар ва фикрларнинг хилма-хиллиги асосида ривожланади. Унинг

ҳудудида 15 та диний конфессия вакиллари истиқомат қиладилар.

Юқоридаги қонунда келтирилганидек, улар  конституция олдида ҳуқуқ ва

мажбурият юзасидан тенгдирлар. Конституциянинг 12-моддасида

таъкидланишича, ҳеч қандай мафкура давлат мафкураси сифатида

ўрнатилиши мумкин эмас. Шунга кўра ҳеч қандай конфессия бошқаларидан

устун деб қаралиши ёки уларга ўз таъсирини ўтказишга интилиши мумкин

эмас.

Дунёвий давлат бу дин давлатдан ажратилган давлат. Бинобарин, дин

дунёвий давлат ишига, сиёсатига аралашмайди. Айни пайтда давлат диний

ташкилотлар зиммасига ўзининг ҳеч қандай вазифасини бажаришни

юкламайди. Уларнинг давлат қонунларига зид бўлмаган фаолиятига

аралашмайди. Дунёвий давлат – бу ўз фуқаролари учун виждон эркинлигини

эълон қиладиган давлат. Бундай давлатнинг фуқаролари динга

муносабатидан қатъий назар қонун олдида тенг бўладилар. Фуқароларни

динга қандай муносабатда бўлишига қараб, уларнинг ҳуқуқларини бирон-бир

тарзда чекланишига йўл қўйилмайди. Шунингдек, ҳар бир фуқарога диний

эътиқодини, рўкач қилиб, давлат қонунида унга нисбатан белгилаб қўйилган

мажбуриятларни бажаришдан бош тортишга ҳам йўл қўйилмайди.

Дунёвий давлат – бу бирор динга имтиёз берилмаслигини, барча диний

ташкилотларнинг қонун олдида тенглигини эълон қилган ва уни амалда ҳам

таъминлайдиган давлатдир.

Дунёвий давлат диннинг давлатга, амалдаги қонунларга қарши

тарғиботига йўл қўймайди, диний қарама-қаршиликлар, тоқатсизликларнинг

юзага келишига рухсат бермайди.

Дунёвий давлат бу – ўз таълим тизимини диндан ажратган, ўқув

дастурлари диний фанлардан холи бўлган ҳамда, таълим мазмунига дин

сингдирилмайдиган давлатдир.

Айни пайтда, дунёвий давлат ўз фуқароларига қонунларга белгиланган

тартибда диний таълим олишни ҳам кафолатлайдиган давлатдир. Дунёвий

давлатда диний ташкилотларнинг фаолияти давлат ҳисобидан маблағ биан

таъминланмайди. Бинобарин давлат  конституцияси ва қонунлари асосида

унинг амал қилиш тартиблари белгилаб берилади.

Давлат ва дин ўртасида ўрнатиладиган муносабат қонунлар асосида

ўрнатилади ва диний фаолият давлат томонидан доимо назоратда бўлади.

Диний фаолият олиб борувчи барча муассасалар диний ташкилот деб

таърифланади. Ҳар бир дунёвий давлатда диний ташкилот фаолияти

давлатнинг бошқарув шаклига асосан давлат олий органи ҳамда

конституциясига биноан белгиланиб унинг асосида чиқариладиган қонунлар

билан тартибга солиниб туради.

Диний ташкилот - диний эҳтиёжларни биргаликда қондириш ёки

қондиришга кумаклашиш мақсадида тузиладиган ва диний маросимларни

адо этиш асосида иш кўрадиган ихтиёрий тенг ҳуқуқли ва ўз-ўзини

бошкарувчи уюшма. Айни вақтда у фуқароларнинг виждон эркинлигини

кафолатловчи тузилмалардан ҳисобланади. Диний ташкилотларнинг

таълимоти, тарихий анъаналари, диний уюшмалар тузилишида тутган ўрни

ва роли турли-туман бўлиши мумкин. Фуқаронинг диний ташкилотга

аъзолиги унинг ҳуқуқий мақомини, жумладан бошқа шахслар билан

тенглигини чеклаб қўя олмайди. Диний ташкилотларнинг энг муҳим белгиси

уларнинг ўзини-ўзи бошқаришидир, яъни улар маъмурий жиҳатдан давлат

идораларидан ажратилган. Диний ташкилотларнинг фаолияти қонунларга зид

келмаса, давлат уларнинг ички ақидавий ишларига аралашмайди. Улар ўз

устав (низом)ларига мувофиқ ташкил топиш ва иш юритиш, ходимларни

танлаш, тайинлаш ва алмаштириш ҳуқуқига эгадирлар. Диний

ташкилотларнинг уставлари уларнинг тузилиши, диний таълим ва

фаолиятнинг бошқа масалаларини белгилаб беради. Баъзи диний

ташкилотлар иерархия тизимида ташкил топган. Масалан, Ўзбекистон

мусулмонлар идораси, Рус праваслав черковининг Тошкент ва Ўрта Осиё

епархияси, масжидлар, черковлар, ўқув юртлари маҳаллий ташкилотлар ва ўз

бошқарув органларига эга.

Ўзбекистон Республикасининг “Виждон эркинлиги ва диний

ташкилотлар тўғрисида”ги қонунида таъкидланганидек, Ўзбекистон

Республикаси фуқароларининг динга эътиқод қилиш, ибодат, расм-русум ва

маросимларни биргаликда адо этиш мақсадида тузилган кўнгилли

бирлашмалари (диний жамиятлар, диний ўқув юртлари, масжидлар,

черковлар, синогоглар, монастирлар) диний ташкилотлар деб эътироф

этилади. Тегишли устав асосида фаолият юритувчи Республика диний

уюшмалари Ўзбекистон Республикасининг Адлия Вазирлиги томонидан

рўйхатга олинади. Вилоят, туман ва шахар, шахарча ва қишлоқ ҳудудида

бўлган шахар ҳокимлиги адлия бошқармалари томонидан рўйхатга олинади.

Диний ташкилот рўйхатга олинганидан сўнг у юридик шахсга айланади.

Диний ташкилот юридик шахс сифатида қонунларга ва ўз низомига мувофиқ

ҳолда ҳуқуқлардан фойдаланади, ҳамда мажбуриятларни ўтайди. Диний

ташкилот раҳбарининг ташкилот уставини рўйхатдан ўтказишдан бўйин

товлаши қонун хужжатларига мувофиқ жавобгарликка олиб келади.

Рўйхатдан ўтмаган диний ташкилотларнинг фаолият кўрсатишига йўл қўган

мансабдор шахслар қонун хужжатларига мувофиқ жавобгар бўладилар.

Диний ташкилотлар фаолияти икки ҳолда: улар ўз низомларига мувофиқ

тугатилганда ва “Виждон эркинлиги ва диний ташкилотлар тўғрисида»ги

қонун –қоидалари ёки бошқа қонун ҳужжатларига риоя қилинмаганда

тўхтатилади. Диний ташкилот фаолиятини тўхтатиш чоғидаги қарор

Ўзбекистон Республикаси Адлия вазирлиги, Қорақалпоғистон Республикаси

Адлия вазирлиги, вилоятлар ва Тошкент шаҳар ҳокимлигининг адлия

бошқармалари томонидан қабул қилинади. Диний ташкилотлар қабул қилган

қарор устидан халк судига шикоят қилиш ҳуқуқига эга, шикоят фуқаролик

ишларини юритувчи суд томонидан кўриб чиқилади. Диний ташкилотлар

тасарруфида бинолар, ишлаб чиқарувчи корхоналари, ижтимоий ва хайрия

объектлари, диний анжомлар, улар фаолиятини таъминлаш учун зарур

транспорт воситалари, пул ва бошқа мулклар бўлиши мумкин. Диний

ташкилотларнинг мулкий ҳуқуқи қонун томонидан ҳимоя қилинади.

2. Ўзбекистон давлати ўз фуқроларининг диний эътиқодларини ҳурмат

қилади.

Айни пайтда, динлар ва диний ташкилотлар Ўзбекистон Республикаси

конституцияси ва қонунларида белгилаб қўйилган қуйидаги талабларга ҳам

риоя этишлари лозим.

- Ўзбекистон Республикаси  конституцияси ва қонунларига риоя этиш;

- Диндан давлатга ва конституцияга қарши тарғибот олиб бориш,

миллатлараро адоват уйғотиш ва фуқаролараро тотувликни бузиш воситаси

сифатида фойдаланмаслик;

- Диний ташкилотларнинг давлат рўйхатидан ўтиши;

- Диний ўқув юртларида диний фанларни ўқитаётган шахсларнинг диний

ташкилот раҳбарияти рухсати билангина ўктиш ишларини олиб боришлари;

- Диндорлардан мажбурий пул йиғими йиғмаслик ва туловлар ундурмаслик;

- Таъқиқланган ғояларни, адабиётларни, кино, фото ва видео тасвирларни

тарқатмаслик ва ишлаб чиқармаслик.

Ўзбекистон давлатида яна қуйидагилар ман этилган:

-Диний моҳиятдаги сиёсий партия ва жамоат ҳаракатларини тузиш. Бу ҳақда

Ўзбекистон  конституциясининг 57-моддасида аниқ ифода қилинган.

Айни пайтда Республикамизда чет давлатларда тузилган диний

партияларнинг бўлимлари тузилиши ҳам таъқиқланади:

- Террорчилик, наркобизнес ва уюшган жиноятчиликка кўмаклашадиган,

шунингдек, бошқа ғаразли мақсадларни кўзловчи диний ташкилотлар,

оқимлар, секталарнинг фаолият кўрсатиши таъқиқланади;

- Диндорлар ва диний ташкилотларнинг давлат ҳокимияти ва бошқарув

органларига тазйик ўтказиши таъқиқланади;

- Яширин диний фаолият билан шугулланиш таъқиқланади;

- Давлат рўйхатидан ўтмаган диний ташкилотларнинг фаолият кўрсатиши

таъқиқланади;

- Диний ташкилотлар хизматчиларининг Ўзбекистон Республикаси

Президентлигига номзодининг рўйхатга олиниши таъқиқланади;

- Диний ташкилотлар хизматчиларининг ҳокимият вакиллик органлари

депутатлигига номзод этиб рўйхатга олиниши.



42 Глобаллашув ва диний жараёнлар

Мустақиллик йилларида Ўзбекистонда виждон эркинлиги, дин, диний

ташкилотлар ва диндорларга нисбатан давлат сиёсатида туб ўзгаришлар

амалга оширилди. Бу ўзгаришлар:

- Биринчидан, виждон эркинлиги масаласининг, давлат билан диний

ташкилотлар ўртасида муносабат масаласининг мустаҳкам ҳуқуқий негизи

яратилди. Бу ҳуқуқий негиз – Ўзбекистон Республикаси  конституцияси

ҳамда “Виждон эркинлиги ва диний ташкилотлар тўғрисида”ги қонундир.

- Иккинчидан, Ўзбекистон Республикаси  конституцияси ҳамда “Виждон

эркинлиги ва диний ташкилотлар тўғрисида”ги қонунда фуқаролар ва диний

ташкилотлар учун кафолатланган ҳуқуқий имкониятлар тўла рўёбга

чиқарилмоқда. Диннинг мавқейи тикланди, барча диний уюшмаларга,

жамоаларга қонун доирасида очиқ ва дахлсиз фаолият кўрсатиш имкоияти

яратилмоқда.

- Учинчидан, Ўзбекистон ҳукумати мусулмонларнинг хоҳиш истакларини

инобатга олиб, ислом дунёсининг муқаддас ёдгорликларини, тарихий

обидаларини диний ташкилотлари ихтиёрига ўтказди.

- Тўртинчидан, янги масжидлар очилди, эскилари таъмирланди. Масжидлар

давлат рўйхатидан ўтказилди, ҳамда давлат олдидаги маъсулияти

белгиланди.

- Бешинчидан, дин арбоблари ва руҳонийлар учун оммавий ахборот

воситаларидан фойдаланиш имконияти яратилди. Диний ташкилотларга ўз

даврий нашрларини чоп этиш йўлидаги тўсиқлар олиб ташланди. Диний

адабиётларнинг чоп этилиши сезиларли купайди. Хусусан, Қуръони Карим

ва ҳадислар ўзбек тилига таржима қилиниб, чоп этилди.

- Олтинчидан, ҳамюртларимиз ҳажга ва умрага - Мака ва Мадина зиёратига,

диний фарзни адо қилишга бориб келмоқдалар.

- Еттинчидан, Республикамизда муқаддас Рамазон ва Қубон ҳайитлари

байрам кунлари деб эълон қилинди.

- Саккизинчидан, диний ташкилотлар халқаро алоқаларни кенгайтириш

имкониятига эга бўлдилар.

- Тўққизинчидан, Вазирлар Маҳкамаси ҳузурида диний ишлар қўмитаси

ташкил этилди. Тошкент Ислом университети, Халкаро Ислом тадқиқот

маркази фаолият кўрсатмоқда.

- Унинчидан, машхур дин арбобларнинг хотиралари улуғланмоқда, уларнинг

таваллудига бағишланган юбилейлар ва анжуманлар катта тайёргарлик билан

кенг кўламда нишонланмоқда.

Биринчи Президент Ислом Каримов буюк аждодларимизни улуғлаш

масаласи хусусида шундай деган эдилар : «Халқимизнинг тарихий хотираси

ажойиб номларга бой. Кўпгина алломаларимиз маънавияти кенг ва Айни

вақтда қисмати оғир бўлган сиймолардир. Улар ўзларини ҳақиқатга ташна ва

ўзи ҳақиқат бўлган халққа бағишлайдилар. Буюк аждодларимизнинг улуғ

номлари, халқ хотираси ва унинг тақдири муносиб давом этишга ҳақлидир».

Ўтилган мавзу бўйича саволлар:

1. Ўзбекистон Республикасининг конституциясида диний эътиқод

эркинлигига қандай муносабат билдирилган?

2. Диний эътиқод эркинлиги ҳақида конституциянинг қайси моддасида сўз

юритилади?

3. «Диний ташкилотлар» деганда нималар назарда тутилади?

4. Диний ташкилотларга кимлар аъзо бўла олади?

5. Турли конфессиялар орасида низо чиқмаслиги учун давлат қандай

тадбирларни қўллайди?

Мавзу: Глобаллашув ва дунёнинг конфессионал манзараси.

1. Глобаллашув тушунчаси ва глобаллашув жараёнлари.

2. Дунёнинг конфессионал манзараси.

Таянч тушунчалар: Глобаллашув, дунёнинг конфессионал манзараси,

аксил глобаллашув, сиёсат, толерантлик.

Ҳар бир даврнинг мазмун -моҳиятини, ривожланиш қонуниятини тўғри

англаб ва тушуниб етишда энг муҳими даврнинг мазмунини белгилаб

берувчи жараёнларни, тушунчаларнинг мазмунини аниқлаш муҳим аҳамият

касб этади. Бугунги кунда ҳаётимизда ижтимоий, сиёсий, маданий ва

маънавий соҳаларда кенг қўланилаётган глобаллашув тушунчаси кўплаб

сиёсатчи, файласуф олимларни қизиқтириб келмоқда. Чунки жамият

тараққиёти бевосита ана шу жараённи тўғри англаш билан боғлиқ эканлиги

кундан-кунга равшан бўлиб бормоқда. Ушбу тушунчанинг мазмун –

моҳиятини ва уни келиб чиқиш сабабларини фалсафий таҳлил этиш бевосита

биз танлаган мавзунинг мазмунини ёритишда муҳим аҳамиятга эгадир1. Зеро,

глобаллашув тушунчасини билмасдан туриб, бу жараёнда маънавий

таҳдидларга қарши курашнинг мазмуни ҳақида фикр билдириш мантиққа

зиддир.

Биринчи Президентимиз таъбири билан айтганда, бугун биз тез

суръатлар билан ўзгариб бораётган, инсоният ҳозирга қадар бошидан

кечирган даврлардан тубдан фарқ қиладиган ўта шиддатли ва мураккаб бир

замонда яшамоқдамиз. Давлат ва сиёсат арбоблари, файласуфлар ва

жамиятшунос олимлар, шарҳловчи ва журналистлар бу даврни турлича

таърифлаб, ҳар хил номлар билан атамоқда. Кимдир уни юксак

технологиялар замони деса, кимдир тафаккур асри, яна биров ялпи

ахборотлашув даври сифатида изоҳламоқда. Албатта, бу фикрларнинг

барчасида ҳам маълум маънода ҳақиқат, ратсионал мағиз бор. Чунки

уларнинг ҳар бири ўзида бугунги серқирра ва ранг-баранг ҳаётнинг қайсидир

белги-аломатини акс эттириши табиий.2 Аммо кўпчиликнинг онгида бу давр

глобаллашув даври тариқасида таассурот уйғотмоқда. Бундай таъриф, кўп

томондан масаланинг моҳиятини тўғри ифодалайди. Нега деганда, ҳозирги

пайтда ер юзининг қайси чеккасида қандай бир воқеа юз бермасин одамзот

бу ҳақда дунёнинг бошқа чеккасида зудлик билан хабар топиши ҳеч кимга

сир эмас. Ана шундай глобаллашув феномени ҳақида гапирганда, бу атама

1 Эргашев И. Тараққиёт фалсафаси. Т.:Академия, 2006. б. 72.
2 Баҳодир Зокир. Глобаллашув зиддиятлари. //Тафаккур. 1-сон, 27 б.

бугунги кунда илмий-фалсафий, ҳаётий тушунча сифатида жуда кенг

маънони англатишини таъкидлаш лозим.

Глобаллашув атамаси дастлаб ХХ асрнинг 80-йиллари бошларида

иқтисодий соҳада содир бўлган ўзгаришларни юзага келтирган омил

сифатида америкалик олим Т. Левиттнинг 1983 йилда “Гарвард бизнес

ревю” журналида эълон қилган мақоласида қўлланилган эди. Унда

айтилишича, Глобаллашув – трансмиллий корпорациялар ишлаб чиқарадиган

турли – туман маҳсулот бозорларининг бирлашув жараёни”3 Уни ўрганиш

жараёни эса Роланд Робертсон томонидан 1985 йили унинг жаҳонни ягона

бир бутун қилиш мақсадига қаратилган объектив жараёнларнинг мажмуаси

сифатида аниқланган давридан бошланган.4 Бу тушунчага ана шу пайтдан

бошлаб то ҳозиргача турлича қарашлар давом этиб келмоқда. Аксарият

кўпчилик илмий тадқиқотларда глобаллашувни лотин тилидаги “глобус”

шар, француз тилидаги “глобал” умумбашарий сўзлари билан

таърифлайдилар. Республикамиз олимлари ҳамкорлигида нашр этилган

“Фалсафа қомусий луғати”да “Глобал (умумбашарий) муаммолари”

тушунчаси берилган. Унда бу тушунча (Французча глобал энг умумий) ўз

кўлами, қамрови жиҳатидан хилма-хил ва бутун ер шарига, инсониятга

даҳлдор бўлган муаммо эканлиги таъкидланади. Шунингдек мазкур луғатда

глобал муаммолар кенг маънода инсон ва табиат ўртасида ўзаро

алоқаларнинг бузилганлигини англатади5, деб кўрсатилади ҳамда бугун

жаҳонда юзага келган глобал муаммоларнинг бир нечтаси мисол тариқасида

келтирилади.

Рус олими Л.Е. Грининнинг фикрича, глобаллашув минтақалар ва

умуман жаҳоннинг интеграцияси ва яқинлашувининг натижасидир. У

глобаллашувга жараён сифатида қарайди ва унга қуйидаги таърифни беради.

“Глобаллашув бу жараён, унинг натижасида дунё ўзининг барча

3 Баҳодир Зокир. Глобаллашув зиддиятлари. //Тафаккур. 1-сон, 27 б.
4 Гринин Л.Е.. Глобализация и националний суверенитет. История и современност.- М.:
№1, 2005.с. 811.
5 Фалсафа: қомусий луғат.- Т.: «Шарқ», 2004, 92 б

субъектларига янада алоқадор ва яна ҳам боғлиқ бўлади”.

Рус олимларидан бири профессор А.Г. Косиченко ҳам глобаллашувга

жараён сифатида қарайди. У шундай ёзади: “Глобаллашув кўп ўлчамли

жараён, у ўз таъсир доирасига турли усул ва воситалар билан барча

соҳаларни қамраб олади”6. Айни пайтда унинг фикрича, “иқтисодиётнинг

ўзига хос ҳукмронлик таъсири бугунги кунда жаҳон ҳаётининг барча

соҳаларида намоён бўляпди”.

2006 йилда “Глобаллашув” тушунчаси ва унинг турли соҳаларга

ўтказаётган таъсирини аниқлашга бағишланган жаҳоннинг етакчи олимлари

ҳамкорлигида “Глобалистика международний междисциплинарний

энциклопедический словарь” тайёрланиб эълон қилинди.

2005 йилда “Академия”нашриёти томонидан Ўзбекистон республикаси

олий таълим бакалавриат босқичи учун нашр қилинган “Миллий истиқлол

ғояси” дарслигида алоҳида “Глобаллашув жараёнларида миллий ғояга

эҳтиёжнинг ортиши” мавзуси киритилган. Унда мазкур атамага

“Глобаллашув турли мамлакатлар иқтисоди, маданияти, маънавияти, одамлар

ўртасидаги ўзаро таъсир ва боғлиқликнинг кучайишидир”7 деган таъриф

берилган. Бундан ташқари, Француз тадқиқотчиси Б.Банди томонидан

глобаллашув жараёнига берилган қуйидаги уч ўлчов келтирилган:

—глобаллашув муттасил давом этадиган тарихий жараён;

—глобаллашув жаҳоннинг гомогенлашуви ва универсаллашуви

жараёни;

—глобаллашув миллий чегараларнинг ювилиб кетиш жараёни8,

эканлиги ҳам қайд этилган.

Глобаллашув тушунчаси ҳақида мамлакатимиз олим ва сиёсатчилари

ҳам ўзларининг фикр-мулоҳазаларини билдирмоқдалар. Шу маънода,

6 Гринин Л.Е.. Глобализация и националний суверенитет. История и современност.- М.:
№1, 2005.с. 815.
7 Миллий истиқлол ғояси. Ўзбекистон Республикаси Олий таълим бакалавриат босқичи
учун дарслик Т.: Академия, 2005, б.81.
8 Миллий истиқлол ғояси. Ўзбекистон Республикаси Олий таълим бакалавриат босқичи
учун дарслик.

файласуф ва сиёсатшунос олим С.Отамуродовнинг фикрича, “Глобаллашув

давлатлар ва халқлар ҳаётининг барча соҳаларида ялпи умумлашув жараённи

англатмоқда”9 Профессор Э.Гулметов ушбу тушунчани қуйидагича

таърифлайди: “Глобаллашув – ижтимоий-иқтисодий, сиёсий-ҳуқуқий,

маданий-маънавий ривожланишнинг ХХ асрга хос ҳодисаси – жамиятни

барча жабҳаларида “умумий белгилар”, “универсаллашувнинг” кучайиши ва

тиғизланишидир. Глобаллашув жараёни – иқтисодий- техник тараққиёт,

бошқарув тизими, сиёсий-ҳуқуқий қадриятлар, турмуш тарзининг барча

жабҳаларини қамраб олаётган технологик жараёнгина эмас, турли куч,

гуруҳлар манфаати назаридан, хилма хил воситалар ёрдамида маънавий-

ахлоқий таъсир, ғоявий устуворликка эришишга интилиш ҳамдир10.

Файласуф олимларимиздан яна бири Абдураҳим Эркаев глобаллашув ва

унинг юзага келиши ҳақида қуйидаги фикрни илгари суради: Глобаллашув –

жаҳон тараққиётининг асосий тендентсияларидан биридир. Савдо ва ишлаб

чиқариш, иқтисодий, молиявий алоқаларнинг дунё миқёсида ғоят кучайиши,

тезлашиши глобаллашувнинг вужудга келишига замин яратди. Глобаллашув

– иқтисодий, сиёсий, маданий алоқаларнинг ҳаддан ташқари

интенсивлашуви, энг янги ахборот технологиялари ва умуман ахборотнинг

жаҳон миқёсида шиддат билан тарқалиши, халқаро стандартлашув ва

маиший турмушда, истеъмолда, шу жумладан, номоддий истеъмолда умумий

қолип ҳамда андозаларнинг пайдо бўлишидир11.

2. Сўнгги вақтларда мамлакатимизда чоп этилган “Мустақиллик илмий-

оммабоп изоҳли луғати”да ҳам глобаллашув тушунчасига ўзига хос тарзда

таъриф келтирилган: Глобаллашув (глобализация) – лотинча “глоб”

сўзидан олинган бўлиб, айнан уни “думалоқлашув”, “курралашув” деб

таржима қилиш мумкин12. Ер шарининг, Ер куррасининг фан-техника

9 Отамуродов.С Тажовуздан сақланиш йўли. //Тафаккур. 2006. №2. б.14.
10 Гулметов.Е. Глобаллашув жараёни ва маънавий ҳаёт.Миллий ғоя: маънавият ва
маърифат. Конференция материаллари. 2 китоб.Т.: 2007 йил,.б.74.
11 Эркаев.А: Глобаллашув: ахборот хуружи ва оммавий маданият. //Тафакур. 2008, 4 сон,
б.11,12.
12 . Мустақиллик. Изоҳли илмий-оммабоп луғат. Т.: Шарқ, 2006. б.70.

ютуқлари туфайли инсоният ихтиёридаги худди бир бутун шарга, куррага

айланишини тушунтириш учун ишлатилади. Инсоният тараққиёти айни

вақтда ишлаб чиқариш кучларининг ривожланиш жараёнидир. Бу жараён

асрдан – асрга, минг йиллар давом этган. Капитализм давригача бу жараён

секин кечган ва асрдан – асрга тезлашиб борган. XV асрдан бошланган

капитализм даври бозор муносабатларининг ривожланиши учун мисли йўқ

даражада кенг имкониятларни очиб берди, инсон ташаббуси, тадбиркорлиги,

шижоати, ихтирочилиги, кашфиётлари намоён бўлишига беҳад шароитлар

яратди. Шу боис, инсоният жамияти XVI-XX асрларда XV асргача бўлган

беш миллион йиллик тарихда яратилган моддий ва маънавий бойликларга

нисбатан кўпроқ неъматлар яратилди. Капитализм даврида темир йўллар,

океан кемалари, авиатсия, радио, телефон, телеграф, телевидение, интернет

тизими, ернинг сунъий йўлдошлари, кино, кундалик матбуот ва бошқа

нарсалар яратилди. ХХ асрнинг иккинчи ярмига келиб, Ер шари ҳаммамизга

маълум, ҳар жиҳатдан ўзлаштирилган, ҳар куни ҳар бурчагида нима

бўлаётгани барчамизга маълум гўшага айланди. Ер куррасининг номаълум,

инсон билмаган, у оёқ босмаган жойлари қолмади. Фан ва техниканинг

янгидан-янги ютуқлари бу борада инсоннинг имкониятларини янада

кенгайтирмоқда. Глобаллашувниг ижобий томони шундан иборатки, у

халқларнинг, давлатларнинг, миллий маданият ва иқтисодиётларнинг

яқинлашишини тезлаштиради, уларнинг ривожланиши учун янги

имкониятлар очади. Унинг салбий томони шундан иборатки, кўп минг майда,

қолоқ этник гуруҳлар ва миллатларнинг маданияти, тили, расм-русмлари

жаҳон бўйлаб кучайиб бораётган глобаллашув жараёнларида катта

миллатлар, йирик миллий маданиятлар, бой тиллар билан рақобатлаша

олмай, ўз-ўзидан фаол ижтимоий-иқтисодий, лисоний-забоний ҳаётдан четга

чиқиб қолмоқда13. Биринчи президентимиз Ислом Каримовнинг “Юксак

маънавият-енгилмас куч” асарида ҳам глобаллашув тушунчасига таъриф

берилган. Унда таъкидланишича, “Глобаллашув - бу аввало ҳаёт

13 Мустақиллик. Изоҳли илмий-оммабоп луғат. Т.: Шарқ, 2006. Б.70,71.

суръатларининг беқиёс даражада тезлашуви демакдир”14.

Президентимизнинг юқорида келтирилган асарида глобаллашувнинг муҳим

хусусиятларига ҳам алоҳида тўхталиб ўтилган. Унга кўра, ҳар бир ижтимоий

ҳодисанинг ижобий ва салбий томони бўлгани сингари, глобаллашув

жараёни ҳам бундан мустасно эмас. Ҳозирги пайтда унинг ғоят ўткир ва кенг

қамровли таъсирини деярли барча соҳаларда кўриш, ҳис этиш мумкин.

Айниқса, давлатлар ва халқлар ўртасидаги Интеграция ва ҳамкорлик

алоқаларининг кучайиши, хорижий инвестициялар, капитал ва товарлар,

ишчи кучининг эркин ҳаракати учун қулайликлар вужудга келиши, кўплаб

янги иш ўринларининг яратилиши, замонавий коммуникация ва ахборот

технологияларининг, илм-фан ютуқларининг тез тарқалиши, турли

қадриятларнинг умуминсоний негизда уйғунлашуви, Цивилизациялараро

мулоқотнинг янгича сифат касб этиши, экологик офатлар пайтида ўзаро

ёрдам кўрсатиш имкониятларининг ортиши – табиийки, буларнинг барчасига

глобаллашув туфайли эришилмоқда. Глобаллашув айни вақтда зиддиятли

ҳодиса эканини ҳам қайд этади. Буни аввало глобаллашув натижасида

оммавий маданият ниқобидаги нохуш ҳодисаларнинг аксилмаданиятнинг

тарқалиш хавфи ҳамда халқларнинг ранг-баранг, бой маънавий ҳаётининг

бирхиллашуви, миллий ўзлик туйғусининг сусайиши, эгоизм ва нигилизм

каби хатарларнинг кучайишида кўриш мумкин.

Глобаллашув жараёниинг ўзига хос жиҳатларидан яна бири ҳақида

Биринчи Преизидентимиз шундай дейди: “...ҳозирги шароитда у мафкуравий

таъсир ўтказишнинг ниҳоятда ўткир қуролига айланиб, ҳар хил сиёсий

кучлар ва марказларнинг манфаатларига хизмат қилаётгани”15. Мана шундай

вазиятда одам ўз мустақил фикрига, замонлар синовидан ўтган ҳаётий-

миллий қадриятларга, соғлом негизда шаклланган дунёқараш ва мустаҳкам

иродага эга бўлмаса, ҳар турли маънавий таҳдидларга, уларнинг гоҳ ошкора,

гоҳ пинҳона кўринишидаги таъсирига бардош бериши амримаҳол. Файласуф

14 Каримов И. Юксак маънавият – енгилмас куч. –Т.: Маънавият, 2008. б.111.
15 Каримов И. Юксак маънавият – енгилмас куч. –Т.: Маънавият, 2008. б.112.

олим, Абдувоҳид Очилдиевнинг “Глобаллашув ва мафкуравий жараёнлар”

рисоласида муаллиф “Глобаллашув” тушунчасига “...енг умумий маънода

глобаллашув бир томондан, муайян ҳодиса, жараённинг барча минтақалар,

давлатлар ва бутун Ер юзининг қамраб олганини, иккинчи томондан,

уларнинг инсоният тақдирига дахлдор эканлигини англатади”,16деган фикрни

илгари сурган.

Хуллас, глобаллашув тушунчаси ҳақидаги қарашлар турли-туманлигича

давом этиб келмоқда. Бу табиий ҳол. Чунки унинг макон ва замонда содир

бўлиш хусусиятлари турлича бўлиб дунёнинг ўзгаришига ўтказаётган

таъсирида ҳам янги-янги имкониятлари намоён бўлмоқда. “Глобаллашув”

тушунчасига муаллифлар томонидан юқорида илгари сурилаётган турли

фикрларга қўшилиш мумкин. Чунки ҳар бир муаллиф унинг турли

соҳаларига ўтказаётган таъсирини турлича тафаккур қилади ва уни турлича

талқин этади. Шу маънода муаллифлар томонидан илгари сурилаётган

фикрлар қанчалик турли-туман бўлса, унинг турли хусусиятлари ва

инсоният, миллат, мамлакат, жаҳон миқёсида ўтказаётган таъсирини

ўрганишнинг имкониятлари шунчалик кенгайиб боради. Умумий нуқтаи

назардан қараганда, глобаллашув жараёни мутлақо янгича маъно-мазмундаги

хўжалик, ижтимоий-сиёсий, табиий-биологик глобал муҳитнинг

шаклланишини ва шу билан бирга, мавжуд миллий ва минтақавий

муаммоларнинг жаҳон миқёсидаги муаммоларга айланиб боришини ифода

этмоқда. Таъкидлаш лозимки, глобаллашув ижтимоий-сиёсий, иқтисодий

ҳаётнинг интенсивлашуви билан бевосита боғлиқ ҳолатда юзага келадиган

жараён ҳисобланади. Унинг мазмун-моҳиятини халқлар ва давлатлар

орасидаги ўзаро алоқалар ва ўзаро боғлиқликларнинг кескин тарзда кенгайиб

кетиши ва мураккаблашиши ташкил этади. Бу - умумсайёра миқёсидаги

ижтимоий ривожланишнинг янги босқичидир. Унинг пайдо бўлиши фан ва

техника ютуқлари туфайлигина мумкин бўлди. У инсон фаолиятининг турли

соҳаларида содир бўлаётган кўпдан-кўп теран ўзгаришлардан таркиб

16 Очилдиев А. Глобалашув ва мафкуравий жараёнлар. Т.: Муҳаррир, 2009, б.64.

топади.

Глобаллашувнинг вужудга келишида савдо ва ишлаб чиқариш,

иқтисодий, молиявий алоқаларнинг дунё миқёсида ғоят кучайиши,

тезлашиши замин бўлди, десак муболаға бўлмайди. Бу даврда ҳар қандай

йўналишдаги ҳамкорлик, капитал ва товарлар ҳаракати, шартномалар,

дастлабки музокаралар электрон алоқалар воситасида амалга оширилади. Бу

эса бир томондан, истеъмол моллари ва хизматларни, иккинчи томодан эса

молиявий тузилмалар, бухгалтерия ҳисоблари, ўзаро тўловлар, аудит,

статистика сингари фаолият турларини стандартлаштириб, ягона андозага

келтирди. Айниқса, ХХ асрнинг 60 йилларидан бошлаб трансмиллий

компанияларнинг жадал ривожланиши дастлаб уларнинг ваколатхоналари

мавжуд бўлган мамлакатларда, сўнгра эса жаҳон миқёсида ҳам ягона

стандарт ва технологияларнинг тезкор тарқалишига, истеъмол ва турмуш

тарзининг бир хиллашувига сабаб бўла бошлади.

Яна бир сабаб – дунё миқёсида урбанизациянинг кучайиши ҳам

глобаллашув жараёнини тезлаштирди. Жаҳондаги деярли барча

мамлакатларда шаҳар аҳолисининг иқтисоий фаол қисми эрталаб ишга,

ёшлар ўқишга бориб, кечқурун хонадонларига қайтади, бўш вақтини ҳам

қарийб бир хил – телевизор олдида ўтказади. Ҳатто ишда ва кўчада киядиган

кийимларининг тури ва бичими, рўзғорда ишлатадиган буюмлар ҳам айтарли

бир хил. Буларнинг барчаси турли халқларнинг психологиясида, тафаккур

тарзида, ҳордиқ ва маишатга, истеъмолга, ҳаётга муносабатида муштарак

қарашлар пайдо бўлишига олиб келди, оммавий маданиятнинг тарқалишига

замин яратди. Натижада дунёнинг деярли ҳамма мамлакатларида ҳордиқ ва

кўнгилочар “маҳсулот”лар ишлаб чиқарадиган индустрия шаклланди. Шу

ўринда айтиш керакки, глобаллашув жараёни тамомила янги эмас. Илм-фан,

иқтисодиёт, транспорт, алоқа коммуникациялари янги воситаларнинг

яратилиши, жаҳон бозорининг шаклланиши, оммавий мигратсиялар, халқаро

алоқалар ва алмашувларнинг тиғизлашиши мамлакатлар ва халқларнинг бир-

бирларидан ажралган ҳолда ҳаёт кечиришларига чек қўйди.

Глобаллашувнинг муҳим жиҳати-ҳозирги кунда халқаро

муносабатларни бошқариб боришнинг оламшумул тизимлари яратилмоқда.

Умуман, глобаллашув инсон фаолиятининг, ҳаракат- амалиётининг барча

жиҳатларини қамраб олган17. Аслида глобаллашув ХХ асрнинг иккинчи

ярмидан бошлаб турли даража ва кўринишларда мавжуд бўлган. Дастлаб, у

стихияли равишда кечган бўлса, маълум вақтдан кейин иқтисодиётни

тараққий эттирувчи омилга айланган. Унинг бу имкониятидан ҳамма

манфаатдор бўлган ва бу жараённинг авж олиши ХХI асрга кириб келиш

даврига тўғри келмоқда. Глобаллашув жараёни ҳаётимизга тобора тез ва

чуқур кириб келаётганининг асосий омили ва сабаби хусусида гапирганда

шуни объектив тан олиш керак — бугунги кунда ҳар қайси давлатнинг

тараққиёти ва равнақи нафақат яқин ва узоқ қўшнилар, балки жаҳон

миқёсида бошқа минтақа ва ҳудудлар билан шундай чамбарчас боғланиб

боряпдики, бирон мамлакатнинг бу жараёндан четда туриши ижобий

натижаларга олиб келмаслигини тушуниш, англаш қийин эмас. Глобаллашув

ижтимоий-сиёсий, иқтисодий ҳаётнинг инстенсивлашуви билан бевосита

боғлиқ ҳолатда юзага келадиган жараён ҳисобланади. Унинг мазмун-

моҳиятини халқлар ва давлатлар орасидаги ўзаро алоқалар ва ўзаро

боғлиқликларнинг кескин тарзда кенгайиб кетиши ва мураккаблашиши

ташкил этади. Бу - умумсайёра миқёсидаги ижтимоий ривожланишнинг янги

босқичидир. Унинг пайдо бўлиши фан ва техника ютуқлари туфайлигина

мумкин бўлди. У инсон фаолиятининг турли соҳаларида содир бўлаётган

кўпдан-кўп теран ўзгаришлардан таркиб топади. Глобаллашувнинг муҳим

жиҳати ҳозирги кунда халқаро муносабатларни бошқариб боришнинг

оламшумул тизимлари яратилмоқда. Умуман, глобаллашув инсон

фаолиятининг, ҳаракат амалиётининг барча жиҳатларини қамраб олган.

Олимларнинг фикрича, глобализация бир неча ижобий жиҳатларга эга

бўлиб, у жумладан, мамлакатларнинг иқтисодий тараққиёти билан

чамбарчас боғлик бўлган муаммоларни ечишга жиддий асос яратади;

17 Жабборов Ш. Глобаллашув ва маънавий ахлоқий тарбия. Т.: Академия, 2010. Б 45.

бозорнинг кенгайиши билан бир қаторда ихтисослашув ва халқаро меҳнат

тақсимотининг чуқурлашувига сабаб бўлувчи халқаро рақобатни вужудга

келтиради; глобал миқёсда ишлаб чиқаришнинг рационаллашуви, замонавий

технологияларнинг кенг тарқалиши ҳамда дунё миқёсида инновацияларни

киритишга қаратилган рақобат босими натижасида кузатиладиган иш

самарадорлигининг ошишига олиб келади. Бироқ глобализация ўзида

нафақат ижобий натижаларни, балки ўзига хос зиддиятларни, демак, салбий

натижаларни ҳам мужассам этган. Глобализациянинг салбий жихатларига

қуйидагиларни киритиш мумкин: ривожланмаган мамлакатларнинг

иқтисодий ўсиши ривожланган мамлакатларникига нисбатан сустроқ

бўлганлиги сабабли, глобализациядан келадиган афзаллик ва устунликлар

асосан ривожланган мамлакатлар ҳиссасига тўғри келади; жаҳон миқёсида

миллий иқтисодиётларнинг узаро боғлиқлиги дунёнинг беқарорлигига сабаб

бўлиши мумкин; бой ва камбағаллар ўртасидаги масофа янада чуқурлашиши,

адолатсизлик, тенгсизлик натижасида кўпгина зиддиятлар пайдо бўлиши

эҳтимоли бор; баъзи мамлакатлар иқтисодиётининг назорати мустақил

ҳукуматлардан салоҳиятлироқ бўлган халқаро ташкилотларга ёки

трансмиллий корпоратсиялар қўлига ўтиш хавфи мавжуд; глобализация

натижасида турли юқумли касалликлар, гиёҳвандлик, уюшган

жиноятчиликнинг бир мамлакат худудидан бошқаларига тарқалиши

осонлашади; глобализация миллий давлатчилик пойдеворининг

заифлашувига ва ҳатто айрим давлатларнинг йўқолиб кетишига, ғарб поп

маданиятининг кенг тарқалишига ва аксинча турли миллий маданиятларнинг

йўқолиб кетишига олиб келиш мумкин: (олимларнинг таъкидлашича, ғарб

маданияти таъсирида ҳозирги пайтда дунёда ҳафтасига 2 та тил ўлик тилга

айланмоқда). Глобализациянинг ижобий ва салбий жиҳатларини қабул

қилишда тегишли таваккалчиликка йўл қуйилади. Шиддат билан ривожланиб

бораётган жаҳон рақобати тизими ва ишчи кучи бозорининг ривожланиши

ҳамда жаҳон техника ютуқларининг кенг тарқалиши билан бир қаторда,

оммавий маданиятнинг босқини, мамлакат миллий манфаатларининг

трансмиллий капиталнинг манфаатларига қарамлиги ва бошқа куринишдаги

камчиликлар ҳам мавжуд.

Шундай қилиб, глобаллашув - нафақат ташқи тузилмани, балки

давлатларнинг ва сиёсий ҳамжамиятларнинг табиатини ҳам ўзгартирувчи

жараён ҳисобланади. Замонавий дунёда уни ажратиб турувчи ижтимоий,

сиёсий, мафкуравий, миллий хусусиятлари ва улар билан боғлик бўлган

мамлакат ичидаги ва мамлакатлараро зиддиятлардан қатъий назар, бир

томондан, глобал таҳдидлар ва иккинчи томондан, жаҳон ҳамжамиятининг

барча ташкил этувчиларнинг узаро боғлиқликлари шароитида ўсиб бораётган

глобаллашувнинг иқтисодий ва ижтимоий-сиёсий ҳаётдаги ижобий

оқибатлари акс этмоқда. Глобаллашув - тадрижий жараён бўлиб, унинг

интенсивлиги дунёнинг барча нуқталарида турли хил ва турли даражада

кузатилмоқда. Мазкур жараённинг кенг тус олганлиги ривожланаётган

мамлакатларга катта таҳдид солмоқда. Турли мамлакатларда ижтимоий

тенгсизлик ва адолатсизлик оқибатида можаролар юзага келмоқда18. Бундай

вазиятдан эса халқаро терроризм усталик билан фойдаланади. Шуни ҳам

таъкидлаш жоизки, ривожланаётган мамлакатлар томонидан тўғри стратегия

танлаб олинган тақдирда, глобаллашувнинг олиб келиши мумкин бўлган

салбий оқибатларини бартараф этиш имконияти туғилади. Глобаллашув

ривожланган мамлакатлар билан энди тараққиёт йўлга кирган мамлакатлар

ўртасидаги муносабатларда тенглик ўрнини, иқтисодий жиҳатдан тараққий

қилган мамлакатларнинг дунё сиёсатини белгилаб берувчи куч даражасига

кўтарилиши, уларнинг ўз маънавият, маданият ва аҳлоқларини оммавий

маданиятнинг негизига айлантириш борасида олиб бораётган амалий

ҳаракатларини ҳам ифодалайди. Глобаллашув жараёнининг миллий

маънавият ва аҳлоқий қадриятлардаги ўзига хосликлари емирилишининг

олдига тўсиқ бўла оладиган омилларни юзага келтирса ва улардан самарали

фойдаланиш йўлида ҳар бир миллат ҳаракат қилишга интилсагина

Интеграциялашув жараёнининг табиий кечиши давом этиш имкониятлари

18 Жабборов Ш. Глобаллашув ва маънавий ахлоқий тарбия. Т.: Академия, 2010; б 45.

сақланиб қолиши мумкин. Акс ҳолда глобаллашувнинг миллий ўзига

хосликларини бир қолипга солишга ўтказаётган салбий таъсири авж олиши

давом этадиган бўлса кучларнинг кучсизлар устидан ҳукмронлик қилиши

учун шарт-шароитлар юзага келиши хавфи кучайиб боради. Яна ҳам

аниқроғи Интеграциялашув жараёнининг миллий, маънавий маданият,

қадрият ва илм-фан соҳаларида миллатларнинг ўзаро табиий таъсир ўтказиш

ва бойитишдаги имкониятларининг чекланиб бориши ўз навбатида ҳар бир

миллатнинг мустақил субъект сифатида мавжуд бўлишига таҳдиднинг

кучайишига олиб келади. Аслида глобаллашув интернационаллашув ва

Интеграциялашув таъсирида амалга ошсагина барча соҳаларда тенглик

табиийлик ва ўзаро манфаатдорлик тамойилларининг амал қилишига замин

яратилади. Келтирилганлардан кўриниб турибдики, XXI асрга келиб

мамлакатлар ва халқлар ўртасидаги «Интеграциялашув» ва

«Интернационаллашув»да амал қиладиган табиийлик тенглик ва ўзаро

манфаатдорлик ўрнини тараққий қилган мамлакатлар манфаатларининг

ҳукмронлигини таъминлашга хизмат қилаётган «Глобаллашув» жараёни

эгалламоқда. Шу маънода ҳам бу тушунча илмий истеъмолда оммавийлашиб

кетаётганлигининг гувоҳи бўлиб турибмиз.

Сўнгги йилларда глобаллашув турли-туман қарашлар асосида, деярли

барча ижтимоий ҳодисалар билан боглиқ равишда талқин этилаётган

муаммолардан бирига айланди.Шундай бўлсада, мураккаб ва серқирра

характерга эга ушбу феноменнинг моҳияти хусусида яхлит илмий ёндашув,

нуқтаи назар шаклланган эмас.

Энг аввало, ушбу муаммо хусусида гап кетганда, шуни таъкидлаш

жоизки: «Глобаллашув жараёни ҳаётимизга тобора тез ва чуқур кириб

келаётганининг асосий омили ва сабаби хусусида гапирганда шуни объектив

тан олиш керак - бугунги кунда ҳар қайси давлатнинг тараққиёти ва равнақи

нафақат яқин ва узоқ қўшнилар, балки жаҳон миқёсида бошқа минтақа ва

ҳудудлар билан шундай чамбарчас боғланиб боряптики, бирон мамлакатнинг

бу жараёндан четда туриши ижобий натижаларга олиб келмаслигини

тушуниш, англаш қийин эмас» .

Тадқидотларнинг бирида глобаллашувда сиёсий омилнинг ўрнига

алоҳида эътибор берилган бўлса, бошқасида идтисодий жиҳатлар ёки

демографик жараёнларга  урғу берилганини кўриш мумкин. Шунингдек, улар

орасида глобаллашув ахборот технологияларининг мислсиз такомиллашуви

натижаси экани ҳақидаги ёндашув устувордир. Албатта, ушбу

ёндашувларнинг ҳар бири ўзининг ратсионал изоҳларига эга. Шунингдек,

глобаллашув, мутахассислар томонидан ўзининг келтириб чиқараётган

оқибатларига кўра, ижобий ҳамда салбий жараён сифатида ҳам

баҳоланмоқда.

Чунончи, М.Делягин глобаллашувни деярли барчаси илғор компютер

технологиялари асосида мавжуд бўладиган яхлит, глобал миқёс касб этса

ҳам, айни пайтда, аниқ чегараларига эга бўлган ҳарбий-сиёсий, молиявий-

иқтисодий ва ахборот маконларининг шаклланиш жараёни сифатида талқин

этади .

Л.Е.Гринин глобаллашув хақида шундай ёзади: «Глобаллашув

минтақалар ва умуман жаҳоннинг Интеграцияси ва якинлашувининг

натижасидир. Глобаллашув - бу жараён, унинг натижасида дунё ўзининг

барча субъектларига янада алоқадор ва яна ҳам боғлиқ бўлади».

Бундан ташқари, «...глобаллашув деганда асосан умумин- сунъий

аҳамиятга эга муаммоларни тушуниш кенг тарқалган. Бундай тушуниш бир

ёқлама бўлиб, унинг туб моҳиятини очиб бера олмайди ва глобаллашувнинг

фақат салбий ҳодиса сифатида талқин этилишига олиб келади. Ваҳоланки,

энг умумий маънода, глобаллашув, бир томондан, муайян ҳодиса,

жараённинг барча минтақалар, давлатлар ва бутун  Ер юзини қамраб

олганини, иккинчи томондан, уларнинг инсоният тақдирига дахлдор эканини

англатади».

Айни пайтда, мутахассислар замонавий глобал ривожланиш

жараёнидаги баъзи тенденсияларнинг таҳлили асосида кўп ҳолларда

аксиомадек қабул қилинадиган айрим хулосаларга танқидий ёндашиш

зарурлигини таъкидламоқдалар. Жумладан,улар глобаллашув шароитида

дунёдаги йирик ком паниялар олаётган фойда ўсиш эмас, пасайиш томон

кетаётгани, ҳукуматлар ҳали ҳамон гигант корпоратсиялар фаолиятига

таъсир кўрсатиш имкониятини сақлаб тургани ва кўп долларда уларни ўз

режаларини ўзгартиришга мажбур қила олаётгани ҳақида ёзмоқдалар. Бу эса

бошда тоифа мутахассислар томонидан давлат чегаралари аҳамиятининг

кескин даражада пасайиб кетаётгани ҳақидаги қарашлардан фарқланади,

албатта.

Глобаллашувнинг моҳиятига салбий хусусиятларнинг хос экани

тўгрисидаги фикрлар мавжуд. Зеро, уларда дам мазкур феноменнинг муайян

қирралари ўз аксини топган.

Шу ўринда бир қатор мутахассисларнинг фикрига кўра, глобаллашув

техника тараққиётининг ҳосиласи сифатида Цивилизация ривожланишидаги

янги сифат босқичини ифодалайди. Айни пайтда улар томонидан

глобаллашув шароитида интеллектуал ресурслар ва юқори

технологияларнинг глобаллашув лидерлари бўлган бир нечта мамлакатлар

доирасидагина тўплангани учун унинг нисбий ёпиқ характерга эга эканига

алоҳида урғу берилганини таъкидлаш жоиз .

М. Решетников глобаллашувнинг вужудга келиши ва ривожланишида

ахборот технологияларининг бирламчи ўрин тутишини асослашга ҳаракат

қилади. Чунончи, мутахассис: «Юқори технологияларнинг ривожланиши,

ахборот узатиш тезлигининг ўсиши ва шаклининг мураккаблашиб бориши

натижасида молиявий ресурсларнинг корпоратсия ва мамлакатлар

ўртасидаги рақобатбардош манба сифатидаги аҳамияти пасайиб

бормоқда...капиталнинг тўпланиши ва молиявий маблағларнинг енгил кўчиб

юриши илғор гояларнинг шаклланиши, юқори технологияларнинг яратилиши

ва қўлланилишига нисбатан иккиламчи характерга эга бўлиб қолмоқда»,деб

ёзади. Шунингдек, М.Решетников фикрича, глобаллашув жараёнида

ривожланган мамлакатлар катта ўрин тутади ва капитал, илғор

технологиялар, ғоялар, етук мутахассислар каби ҳаётий муҳим ресурслар

айнан «глобаллашув лидерлари» бўлган ривожланган мамлакатлар доирасида

тўпланади. Бир сўз билан айтганда, олим глобаллашувни интеллектуал мулк

аҳамиятининг ошиб бориши билан характерланадиган ҳодиса сифатида

талқин этади.

Диний глобаллашув ҳадида гап кетганда ўзининг «Цивилизациялар

тўқнашуви» консепсияси билан дунёга машҳур америкалик олим

С.Хантингтоннинг фикрларига эътиборни даратиш муҳим. Сиёсатшунос

мутахассис глобал ривожланиш истиқболларини Цивилизациявий нуқтаи

назардан прогноз қилгани кўпчиликка маълум. Бунга кўра, олим фикрича,

кўп қутбли дунё шароити ҳукм суради ва унда диний асосдаги

Цивилизациялар тўқнашади. Хантингтон Цивилизацияни инсонларни

уюштирувчи ва уларга муайян даражада маданий ўзига хослик бахш этиб

турадиган юксак маданий ҳодиса деб талқин этади. Цивилизация тил, тарих,

дин, урф-одат, ижтимоий институтлар каби умумий объектив элементлар

билан бир қаторда, кишиларнинг субъектив идентиклиги билан ҳам

белгиланади.

Хантингтон фикрича, цивилизациявий идентиклик келажакда тобора

муҳим ўрин тутиб боради ва дунёнинг манзараси ушбу омил таъсирида

шаклланади. Олим бир нечта асосий силизатсияларни ажратиб кўрсатади ва

айнан уларнинг ўзаро муносабати глобал ривожланиш тенденсияларини

белгилаб беришини таъкидлайди. Мутахассис талқинига кўра Ғарб,

конфусийчилик, япон, ислом, ҳиндуийлик, славян-православ, Лотин

Америкаси ва эҳтимол, Африка Цивилизациялари ўртасидаги рақобат

бирламчи рол ўйнайди. Хантингтон консепсиясида юз бериши мумкин

бўлган ва ўзининг оқибатларига кўра йирик ҳамда кўламли зиддиятлар айнан

ушбу санаб ўтилган Цивилизацияларнинг кесишув линияларида содир

бўлиши башорат қилинган .

Олим фикрича, «совуқ уруш»нинг барҳам топиши билан Эвропадаги

сиёсий-мафкуравий фарқ ниҳоясига етди. Бироқ айни пайтда, қитъада Ғарбда

христиан ва Шарқда православие ҳамда исломдан иборат янги бўлиниш

пайдо бўлди. «Ушбу янги маданий-мафкуравий тафовут нафақат турли

маданият ва Цивилизацияларни фарқловчи чегара, балки собиқ Югославия

тажрибаси кўрсатганидек, кучли тўқнашувлар линиялари сифатида ҳам

чиқиши мумкин»,- деб ёзади С. Хантингтон.

Шунингдек, мутахассис субминтақадаги мусулмон ва ҳиндлар

ўртасидаги тўқнашувга урғу беради. Унинг таъкидлашича, ушбу қарама-

қаршилик нафақат Покистон ва Ҳиндистон, балки ҳиндуийлар ва

минтақадаги озчилик мусулмонлар ўртасидаги зиддиятни англатади. Бундан

ташқари, олим зўравонлик ва агрессия Исроил ҳамда Болқондаги

мусулмонларга нисбатан ҳам катта таҳдид бўлиб туришини башорат қилади.

Унинг фикрича, ислом олами «қонли чегаралар»га эга. Цивилизациялар

қарама-қаршилиги кучайиб бормоқда. Бу, айниқса, турли миллат, элатлардан

ташкил топган мамлакатларда яққол намоён бўлади.

Албатта, Хантингтон олим сифатида ўзининг нуқтаи назарини илгари

сурган. Бироқ бизнингча, масалага объективлик ва субъективлик

диалектикасини инобатга олган ҳолда ёндашиш мақсадга мувофиқ.

Зеро,бугунги кунда бағрикенглик, ўзаро ҳурмат каби умуминсоний

тамойилларга амал қилинса, маданий, цивилизациявий тафовутлардан қатъи

назар, халқлар, миллатларнинг ўзаро иноқ-тотув ҳаёт кечиришлари учун ҳам

етарли имкониятлар мавжуд. Ҳамма гап улардан оқилона фойдаланишда.

Олимнинг инсоният эртанги кунида дин, диний омилнинг ўрнига

алодида баҳо бергани эътиборга молик, албатта.

Бизнингча, глобаллашув объектив равишда жамият ҳаётининг қандай

соҳасида намоён бўлишидан қатъи назар, ушбу жараённинг тенг ҳуқуқлилик,

ўзаро ҳурмат ва манфаатдорликка таянган ҳолда кечишини таъминлашга

интилиш зарурлиги, бунда субъектив омиллар катта ўрин тутиши ҳақидаги

фикр эътиборга молик .

Айни пайтда, республикамиз олимлари томонидан глобаллашувнинг

мазмун-моҳиятини ойдинлаштиришга қаратилган фикр-мулодазалар

ривожланиб бормодда. Чунончи адабиётларда ҳозирги даврда халқаро

маконда кўп тармоқли Интеграция, ҳамкорлик алоқаларининг чуқурлашиб,

кенгайиб бориши, глобал аҳамиятга молик янги умуминсоний ғояларнинг

пайдо бўлиши ва уларни тарғибот-ташвиқот қилиш технологияларининг

такомиллашуви каби омиллар глобаллашувнинг асосий сабаблари сифатида

назарий жидатдан асосланмодда .

Бир қатор мутахассислар асосли равишда глобаллашув феноменининг

салбий жиҳатларини характерловчи асосий омил сифатида оммавий

маданият элементларининг кенг тарқалиб бораётганини кўрсатадилар.

Уларнинг нуқтаи назарига кўра, глобаллашув шароитида миллий ғояга зид,

маънавий қадриятларимизга путур етказадиган ташқи таъсирлар асосан

оммавий маданиятни тарқатишга бўлган интилишлар ҳосиласидир. Ушбу

фикрларни қўллаб-қувватлаган ҳолда шуни таъкидлаш жоизки, глобаллашув

тезкор ва шиддатли ташқи таъсирлар даври бўлиши билан бирга, мунтазам

равишда тизимли олиб бориладиган маънавий-маърифий профилактика ва

тарғибот-ташвиқот жараёнини ифода этади.

Б.Умаров, Ш.Жабборовларнинг фикрича, глобаллашувнинг маънавиятга

салбий таъсирини бартараф этиш, айниқса, ғоялар кураши даврида ёшлар

дунёдарашининг тўғри шаклланишини таъминлаш учун миллий-маънавий

қадриятларимиз тизимидаги барча тарбия элементларидан оқилона

фойдаланишни йўлга қўйишимиз зарур . Ушбу фикрга қўшимча равишда яна

шуни таъкидлаш мумкинки, глобаллашув шароитида нафақат мавжуд

маънавий-маърифий воситалардан фойдаланиш, балки, айни вақтда,

маънавий тавдидларнинг олдини олишга қаратилган замон талабларига мос

келадиган янги маърифий-тарбиявий технологияларни яратишга алодида

эътиборни қаратиш мақсадга мувофиқ.

Бироқ бизнингча, глобаллашув модиятини унинг жамият ҳаёти

соҳаларида инъикос этиш хусусиятлари билан боғлиқ равишда таҳлил этиш

мақсадга мувофиқ. Чунки бундай ёндашув унинг турли қирраларини

алоҳида-алоҳида очиб бериш орқали тадқиқот объекти ҳақида умумий фикр-

мулоҳазаларни шакллантиришга имкон беради.

Хусусан, нисбатан кенг тарқалган нуқтаи назарга кўра, иқтисодий

глобаллашув энг аввало, халқаро иқтисодий Интеграция жараёнларининг

чуқурлашиб боришини англатади. Бундай Интеграция товар ва хизматларни

айирбошлаш, ишчи кучи ва ишлаб чиқаришнинг моддий ва маънавий

омилларининг эркин кучиб юриши, валюта оқимларининг ҳаракати каби

иқтисодий муносабатлар шакллари орқали намоён бўлади .

Бошқача айтганда, иқтисодий глобаллашув деганда товарлар,

инвестициялар, кредитлар, ахборотлар оқими, одамлар ва ғоялар

алмашинувининг кучайиши ва уларнинг тарқалиш кўламининг кенгайиб

боришида ифодаланадиган иқтисодий эркинлик муҳитини англатади.

Таҳлил муайян ҳудуд ва минтақада пайдо бўлган сиёсий муаммонинг

қисқа фурсатда шу турдаги бошқа мураккабликларнинг келиб чиқишига

сабаб бўлиши сиёсий соҳада глобаллашувнинг асосий хусусияти эканини

кўрсатади. Шунингдек, мутахассислар бу борада сиёсий институт ва

жараёнларнинг дунё бўйича ўзаро боғлиқлик даражасининг ўсиши, ўз

навбатида, глобал сиёсий маконнинг заифлигига олиб келаётгани, шунинг

учун бир нуқтадаги сиёсий беқарор вазият муқаррар равишда дунёнинг

бошқа қисмидаги сиёсий хаётга ҳам салбий таъсир кўрсатиши хақидаги

хулосани баён қиладилар .

Бундан ташқари, халқаро сиёсий структураларнинг

институтсионаллашуви жараёнининг ҳам сиёсий глобаллашувнинг муҳим

хусусиятларидан бири эканини алоҳида таъкидлаш жиоз .

Айни пайтда, глобаллашув маданият соҳасида ҳам ўзига хос тарзда

намоён бўлаётганини таъкидлаш жоиз. Хусусан, мутахассислар маданият

глобаллашувини икки феномен билан боғлиқ ҳолда олиб қарашни

истиқболли, деб ҳисоблайдилар. Биринчиси, Ғарб индивидуализмига хос

бўлган маданий қадриятларнинг дунё халқлари ҳаётида тобора кенг тарқалиб

боришида ифодаланади. Ушбу қадриятлар турли ижтимоий институтлар

томонидан тарғиб-ташвиқ этилади. Маданият глобаллашувида иккинчи

феномен глобал миқёсда Ғарбга хос маданият элементларига тақлид қилиш

тенденсиясининг кучайиб бориши билан боғлиқ .

Умуман олганда, мавжуд илмий қарашлар таҳлилига таянган ҳолда

глобаллашувнинг мазмун-моҳияти ҳақида муайян хулосаларни баён этиш

мумкин. Биринчидан, глобаллашув ижтимоий, иқтисодий, сиёсий тизим ва

ижтимоий бирликларнинг интенсив интеграцияси асосида

коммуникациянинг инновацион усул ва воситаларига таянган ҳолда

кечадиган комплекс характерга эга муқаррар, ортга қайтмайдиган, объектив

тарихий жараёндир.

Иккинчидан, жамият ҳаётининг барча соҳаларига таъсир кўрсатиш

глобаллашувнинг муҳим хусусиятларидан биридир. Зеро, глобаллашув

халқаро хуқуқий нормаларнинг қайта кўриб чиқилиши, минтақа ва

ҳудудлардаги иқтисодий укладлар характерининг ўзгариши, мамлакат сиёсий

ҳаётига халқаро ташкилотлар таъсирининг кучайиши, турли маданият

элементларининг ўзаро бир-бирига бирикиши, мулоқотнинг виртуаллашиб

боришини англатади.

Сирасини айтганда, «глобаллашув - бу аввало ҳаёт суръатларининг

беқиёс даражада тезлашуви...» экани ҳақидаги фикрдан келиб чиққан ҳолда

айтиш мумкинки, реал воқелик жаҳон саҳнидаги мавжуд динлар ўртасидаги

ўзаро алоқаларнинг ҳам интенсивлашиб бораётганини кўрсатмоқда. Бу эса

тадқиқотимиз доирасида амалга ошириладиган таҳлилларга айнан ушбу

методологик  ёндашув асос қилиб олиниши мақсадга мувофиқлигини

англатади.

3. Бундан ташқари, ҳозирда глобал сиёсий, идтисодий, маънавий,

маданий Интеграция жараёнларида иштирок этиш даражаси дунё

мамлакатлари ҳақидаги муҳим кўрсаткичларга айланиб бормоқда. Хусусан,

бу борада АҚШда нашр этиладиган «Foreign Policy» журналида

глобаллашувнинг умумжадон индекс кўрсаткичлари (Foreign Policy

Globalizatsion Index) эълон қилиб борилишини таъкидлаш жоиз. Бошқача

айтганда, ушбу кўрсаткичлар сайёрамиздаги жипслилик даражасининг ўсиш

динамикаси, унинг ҳамма барча воқеа, ҳодисалардан хабардор бўлган «яхлит

глобал қишлоқ»қа айланиш жараёнининг бориши тўғрисидаги экспертлар

олиб борган таҳлил натижаларидир. Нашрда дунё аҳолисининг 84%и

жамланган, жаҳон маҳсулотларининг 96%и ишлаб чидариладиган 62 та энг

глобаллашган давлатлар номи эълон қилинган. Глобаллашув индекси тўрт

йўналишга тақсимланадиган 14 та мезон асосида ишлаб чиқилгани эътиборга

молик. Булардан биринчиси, мамлакат хўжалигида савдо-сотиқ, инвестиция,

капиталнинг эркин ҳаракати каби омилларни ҳисобга олган ҳолда аниқланган

иқтисодий Интеграция даражаси ҳисобланади. Иккинчи йўналиш шахсий

алоқаларнинг ривожланишини акс эттиради ва унда халқаро туризм, телефон

тармоғининг сифати, пул ўтказмалари, турли шаклдаги нодавлат характерига

эга бўлган ўзаро муносабатлар асос қилиб олинади. Учинчи йўналиш

Интернет тизимининг ривожланганига доир факт ва рақамларни ўз ичига

олса, тўртинчи йўналишда эса давлатнинг жаҳон аҳамиятига молик сиёсий

жараёнларга жалб этилганлик даражасини характерловчи жиҳатлар ўз аксини

топади. Бунда халқаро ташкилотлар таркибида иштирок этиш, халқаро

шартномаларни ратификатсия қилиш, БМТ тинчликпарвар кучлари

фаолиятига ҳисса қўшиш каби омиллар эътиборга олинади.

Глобаллашув индексига асос сифатида олинадиган ушбу мезонлар

борасида баҳс юритиш мумкин, албатта. Бироқ ушбу лойиҳа таҳлилчилари

томонидан кўпроқ глобаллашган мамлакатларда бошқаларга нисбатан

кишиларнинг ўртача умр кечириши, ўртача ёшининг катта экани аниқланган.

Шунингдек, яна бир муҳим жиҳати индекс кўрсаткичлари глобаллашувнинг

фақат америкалашувдан иборат жараён эмаслигини англаб олиш имконини

беради.

Маълумотларга кўра, дунёда энг глобаллашган мамлакат - бу Ирландия

ҳисобланади. Ушбу давлат сўнгги ўн йилликларда ўзининг бутун дунё билан

ҳам иқтисодий, ҳам шахсий муносабатлар доирасида, шунингдек,

инвестицияларни жалб этиш борасидаги алоқаларининг ўта интенсивлигига

кўра, глобаллашув индекси бўйича кетма-кет учинчи марта пешқадамликни

қўлга киритмоқда.

Бундан ташқари, Ирландияда диний ҳаёт ҳам фаол ривожланмоқда.

Хусусан, 1990 йилларда бир ҳафта мобайнида мамлакатнинг 80% аҳолиси

диний ибодатларда қатнашган. Қиёслаш учун италянлар 40%, испанларнинг

учдан бир қисми, голландларнинг ҳар бештасидан биттаси ва ҳар унинчи

швед шу даврда ҳафта мобайнида диний мажбуриятларни бажариш учун вақт

ажратгани ҳақидаги маълумотни келтириш мумкин.

Глобаллашган давлатлар рейтингида Сингапур иккинчи ўринни

эгаллаган. Ушбу мамлакатда кенг тарқалган буддавийлик, ҳиндуийлик,

даосийлик ҳамда ислом дини билан бир қаторда христианликка бўлган

қизиқишнинг ортиб бораётгани ҳақида маълумотлар қайд этилган.

Шунингдек, рейтингнинг биринчи ўнлигидан Австрия ва АҚШ ҳам ўрин

олган.

Ушбу индекс мезонлари орасида мамлакатлар диний ҳаётидаги динамик

ўзгаришларнинг ҳам киритилгани эътиборга молик. Бироқ баён этилган

кўрсаткичларни мутлақ ҳақиқат сифатида қабул қилиш мумкин эмас. Чунки

биргина глобаллашув даражасининг юқори экани мамлакатдаги динийлик

ёки диний маданиятнинг юксаклиги ҳақида хулоса чиқаришга етарли асос

бўла олмайди.

Шундай бўлсада, индекс маълумотлари глобаллашувнинг секулярлашув

жараёнлари билан узвий боглиқ ҳолда кечаётгани ҳақидаги қарашларнинг

бир ёқлама хусусиятга эга эканини таъкидлаш имконини беради.

4. Фанимиз доирасида бизга кўпроқ глобаллашувнинг диний ҳаётдаги

инъикос этиш хусусиятлари муҳимдир. Таъкидлаш жоизки, ушбу жиҳат

глобаллашув ҳақидаги назарий қарашлар ривожига муайян ҳисса қўшган

олимлар П. Беер ва Р. Робертсонлар томонидан маълум даражада ўрганилган

бўлса-да, уларнинг асарларида глобаллашув ва диний ҳаёт диалектикаси

махсус тадқиқот объекти сифатида эмас, балки кўпроқ бошқа соҳаларга

таъсир кўрсатадиган омиллар сирасида таҳлил этилган.

Умуман олганда, ўтган асрнинг иккинчи ярми ва ҳозирги давр инсоният

ҳаётида анъанавий динларнинг ўрни ва роли ошиб бораётган босқич



Глобаллашув ва диний жараёнлар 65

сифатида эътироф этилади. Шу билан бирга, диний омилнинг янгича услуб

ва шакллар орқали сиёсий, геосиёсий мақсадларни амалга ошириш жараёнига

тобора кўпроқ, тортилиши ҳам ўз даврига хос воқеа, ҳодисаларда

кузатилмоқда.

«Кўплаб асрлар мобайнида,-деб ёзади М.Орлов,-аниқроғи,Уйгониш

даврига қадар, айнан дин глобал характерга эга бўлиб келган. Бугунги кунга

келиб, диний ҳаётда глобал иқтисодий ва молиявий тенденсияларни

эслатувчи ҳайратланарли жараёнлар содир бўлмоқда. Бу эса

глобаллашувнинг фақат соф сиёсий-иқтисодий ҳодиса эмас, балки комплекс

характерга эга бўлган феномен сифатида англанишига туртки бермоқда».

К.Гордеев фикрича, «диний соҳадаги глобаллашув энг аввало, таклиф ва

танлаш эркинлиги тамойили асосида кечаётган барча динларнинг глобал

миқёсдаги ўзига хос тақдимоти, диний глобал макети тарзида намоён

бўлмоқда».

Дарҳақиқат, эндиликда дунё яхлитлашувининг муқаррар жараён экани,

том маънодаги ёпиқ, ижтимоий тизимлар хақидаги ҳар қандай қарашнинг

асоссизлиги барчага аён бўлмоқда.

Диний глобаллашув хақидаги фикр-мулоҳазаларни жаҳон динлари

сифатида эътироф этилган конфессиялар ҳаётига доир маълумотлар

таҳлилидан бошлаш мақсадга мувофиқ.

Шу ўринда аввало, «жаҳон дини» тушунчасининг мазмунини

ойдинлаштириб олиш зарур. Ушбу тушунча дунё бўйича салмоқли

миқдордаги тарафдорларга эга ва конкрет этномиллий ёки сиёсий бирлик

билан боғлиқ бўлмаган ижтимоий инс- титутни ифода этади. Ҳозирда

христианлик, ислом ва буддавийлик жаҳон динлари сифатида эътироф

этилади. Дунё динларининг бу турлари жаҳон миқиёсида кенг ёйилганлигини

эътиқод қилгувчилар сони жиҳатидан ҳам кўриш мумкин.

Ўз-ўзидан аёнки, ҳеч бир социал институт дин каби куп аъзоларни ўз

таркибига тўплай олмайди. Шу маънода дин миллиардлаб кишиларни ягона

бирликка бирлаштириш хусусиятига эга бўлган ижтимоий институтлардан

биридир. Унинг глобал аҳамияти аввало, ушбу муҳим жиҳат билан

изоҳланади.

Шунингдек, манбаларда глобаллашув «исломий глобаллашув»,

«христиан глобаллашуви» каби конкрет дин номи билан боғлиқ ҳолда ҳам

талқин этилади. Бунга кўра, масалан «исломий глобаллашув» дунё

универсаллашувининг мусулмон шакли бўлиб, аввало, Осиё ва Африка ва

сўнгра Эвропада ҳам ўз аксини топиб бораётган панисломийлик,

пантуркийлик ҳаракатлари фаолиятида намоён болаётган воқеа, ҳодисаларни

ифода этади.

Христиан глобаллашуви Исо Масиҳнинг туғилиши билан бошланган

жараён сифатида талқин қилинади. Ўша даврдан эътиборан халқлар

христианликдаги муқаддас манба - Янги Аҳд маънавий қадриятларига бўлган

ишонч ва эътиқодларига кўра бирлаша бошлагани, христианлик ақидалари

инсониятнинг сўнгги икки минг йиллик маънавий ҳаётининг асосий

мазмунини ташкил этиб келаётгани ҳақидаги ғоя христиан глобаллашувига

доир қарашларга асос қилиб олинади. Хусусан, О.Платонов: «Христиан

маданияти туфайли  Ер юзида ахлоқий тартиб кучайди, инсон янада

меҳрибон ва адолатли бўлди. Маънавият, маданият, санъат соҳасида инсон

қандай ижобий натижаларга эришган бўлса, уларнинг барчаси христиан

глобаллашуви билан боғлиқдир»,-деб ёзади. Бундан ташқари, манбаларда

христиан конфессиялари мисолида ҳам глобаллашув шакллари ажратиб

кўрсатилади. Чунончи, бунда протестантлик оқимига алоҳида эътибор

қаратилади.

Р.Лункин фикрича, «Глобаллашув жараёни протестант миссионерларига

у ёки бу мамлакат аҳолисини маънавий забт этиш учун ўзига хос омил бўлиб

хизмат қилмоқда. Протестант черковлари эса замонавий диний ҳаётдаги

асосий ташкилотлардан бирига айланган. Протестантлар давлат ва иқтисодий

чегаралар заифлашиб боргани сари, Ер шарининг деярли барча нуқталарига

кириб бордилар. Улар янги мустақил давлатларда аҳолини протестантлик

ғояларининг янги асосларда шакллантирилаётган демократик жамият ва

бозор иқтисодиёти шароитлари билан ҳамоҳанглигига ишонтиришга

уринишмоқда».

Албатта, ушбу фикрларни таҳлил қилиш жараёнида инсониятнинг

маънавий-маданий тараққиёти фақатгина диний асосларда амалга

ошмаслигини назарда тутиш муҳим ҳисобланади.

Сўнгги йилларда диний соҳадаги глобал аҳамиятга молик жиҳатлардан

бири инсонлар онгида рўй бераётган ўзгаришлар билан боғлиқ эканини

таъкидлаш жоиз. Маълумки, дин инсон онгини йўналтириш, тартибга солиш

орқали дунёқараш шакли сифатида чиқадиган феноменлардан биридир.

Шу ўринда ахборот узатиш ва қабул қилиш эркинлиги диний онгда рўй

бераётган ўзгаришларнинг сабабларидан бири эканини таъкидлаш жоиз.

Шунингдек, бу йўналишдаги ўзгаришларда икки тенденсияни ажратиб

кўрсатиш мумкин. Биринчиси, бу эътиқод ва виждон эркинлигини амалга

ошириш шарт-шароитларининг такомиллашуви натижасида дунё бўйича

ўзига хос диний уйғониш жараёни бошлангани, натижада, ҳар бир дин ва

конфессия ўз эътиқодини кенг ёйиш ва тарафдорлари сонини ошириш, диний

анъана, урф-одат ва маросимларни қайта тиклаш, ривожлантириш ва ифода

этиш учун кенг имкониятларга эга бўлаётгани билан боғлиқ, ҳодисаларда

намоён бўлади. Шунга атеистик тузум оқибатларини бартараф этиб, ўзининг

азалий диний қадриятларини тиклаб бораётган халқлар ҳаётидаги

ўзгаришлар, турли динлар доирасида кечаётган Интеграция жараёнлари

мисол бўла олади.

Иккинчи тенденсия бевосита диний ахборотларнинг ҳаммабоп бўлиб

бориши ва бу орқали ижтимоий бирликлар учун янгича маънавий эркинлик

шароитининг вужудга келаётгани билан боғлиқдир. Бошқача айтганда, сифат

жиҳатидан янги коммуникация воситаларининг кенг тарқалиши оқибатида

алоҳида олинган индивиднинг умуминсоний маданият тизимига тобора

тўлиқ ва ҳар томонлама Интеграциялашуви содир бўлмоқда.

Умуман олганда, диний глобаллашув аввало, онгнинг ўзгариши билан

характерланади. Маълумки, диний онг ижтимоий онг шаклларидан бири

сифатида у ёки бу диний доктрина, урф-одат, маросим, ибодатларни амалга

ошириш усул ва шакллари ҳақидаги билим, кўникма ва малакалар

мажмуининг инсон онгида акс этишини ифодалайди.

Мутахассисларнинг таъкидлашича, ҳозирда диннинг икки функцияси

алоҳида аҳамият касб этмоқда. Булар: улкан ижтимоий гуруҳнинг уюшиши,

бирлашишини таъминловчи мафкуравий ҳамда экзистенсиал-психологик,

яъни компенсаторлик функциялардир. Ушбу функцияларга мувофиқ равишда

дин, бир томондан, социал бирликлар учун маданий мансубликка эга бўлиш

воситаси, масалан, индивид томонидан ўзининг муайян конфессияга тегишли

эканини англаб етилиши, иккинчи томондан, у маънавий-руҳий ҳолат

тарзида дунёқараш ўзаги, асоси сифатида намоён бўлмоқда, бу эса

ингевратив жараёнларнинг аксидир.

Ахборотлашган жамият назариётчиларидан бири Д.Беллнинг

таъкидлашича эса, «ҳозирда аввалги ижтимоий алоқалар бузилмоқда ва

одамлар нимага ишонишлари, қайси бирликка мансубликлари, уларга ким

дўст, ким эса душман эканини тушунмай қолмоқдалар. Шунинг учун, диний

ҳаётдаги ўзаро яқин биродарлик муносабатлари улар учун қадрли бўлиб

бормоқда». Аслида олимнинг ушбу фикрлари шартли характерга эга. Чунки

тарихдан маълумки,«... дин одамларда ишонч ҳиссини мустаҳкамлаган.

Уларни поклаб, юксалтирган. Ҳаёт синовлари, муаммо ва қийинчиликларни

енгиб ўтишларида куч бағишлаган. Умуминсоний ва маънавий қадриятларни

сақлаб қолиш ҳамда авлоддан-авлодга этказишга ёрдам бериб келган. Баъзи

вақтларда эса бунинг бирдан-бир чораси бўлган» .

Умуман олганда, глобаллашув шароитида барча дин ва конфессияларга

ўз эътиқодини кенг тарқатиш учун улкан имкониятлар пайдо бўлиши билан

бир қаторда улар ўртасидаги рақобат кам кучаймоқда. Динлараро ўзаро

ҳурмат, ҳамкорлик руҳидаги соғлом мулоқот олиб бориш амалиёти жорий

этилаётган бўлсада, айрим диний кучлар, конфессиялар вакиллари

томонидан бошқа эътиқод вакилларини ошкора ёки пинҳона шаклларда

камситиш, менсимаслик, турли бўҳтонлар уюштириш ҳоллари кузатилмоқда.

Бу эса, муқаррар равишда ўзининг ҳам ижобий, ҳам салбий оқибатлари билан

кишилик жамияти ҳаётига жиддий таъсир кўрсатиш хусусиятига эга

глобаллашув имкониятларидан оқилона фойдаланиш маданиятининг етарли

эмаслигини англатади.

Ваҳоланки, адолат, муҳаббат, бағрикенглик, сабр-тоқатлилик каби юксак

маънавий фазилатлар ҳар бир дин моҳиятини ташкил этувчи асосий ғоялар

ҳисобланади. Шу нуқтаи назардан қараганда, фақатгина диний маросим,

рамзлар, урф-одатлар ва ибодат шаклларини намойиш этиш эмас, балки,

кўпроқ барча динлар учун умумий бўлган эзгу ғояларни тарғиб этишга

алоҳида эътибор қаратиш диндорлар олдида турган бирламчи

вазифалардандир.

Шубҳасиз, динлараро соғлом мулоқот ҳамжиҳатлик ва бирликка

эришишнинг муҳим воситаси ҳисобланади. Чунки диний глобаллашув

жамият ҳаётининг бошқа соҳаларида кечаётган Интеграциялашув,

универсаллашув, яхлитлашув жараёнлари билан узвий боғлиқ равишда

ривожланмоқда. Масалан, жаҳон сиёсий ёки иқтисодий тизимига

Интеграциялашаётган турли цивилизация, маданият ва динга мансуб

давлатларнинг глобал маконда муайян мавқега эришишлари кўп жиҳатдан

улар эътиқод қиладиган динлараро соғлом мулоқотнинг баркарорлигига ҳам

боғлиқ.

Айтиш мумкинки, бу борада дунё аҳамиятига молик саъй- харакатлар

амалга оширилмоқда. Хусусан, 2008 йил 21 октябрда Туркиянинг Истанбул

шаҳрида ҳиндуий, буддавий, сикхий, яҳудий, христиан ва мусулмон диний

ташкилотларининг 75 дан ортиқ етакчилари ва вакиллари томонидан оналар

ўлими, ОИТС ва қашшоқлик билан боғлиқ даврнинг долзарб муаммоларига

қарши кураш йўлида ўзаро ҳамкорликни кучайтиришга қаратилган Глобал

динлараро тармоқ тузилди.

Ушбу тармоқ Истанбулда бўлиб ўтган икки кунлик диний

ташкилотларнинг глобал Форуми якунига кўра ташкил топди. Ўз навбатида,

мазкур анжуман БМТнинг аҳоли бўйича фонди YUNFPA томонидан

уюштирилган бўлиб, фонд бугунги кунга келиб 100 дан ортиқ

мамлакатлардаги 400 дан ортиқ турли диний ташкилотлар билан хамкорлик

алоқаларини ўрнатган.

Маълумки, YUNFPA эркаклар, аёллар ва болаларнинг соғлом ҳаёти учун

тенг ҳуқуқларни таъминлаш ва уни сақлаш учун имкониятларни

кенгайтириш мақсадида фаолият олиб боради. Шунингдек, мамлакатларда

қашшоқликни тугатиш, ҳомиладорликни ҳимоя қилиш, ёшларни ОИТС

касаллигидан сақлаш, қиз ва аёлларга нисбатан ҳурматга асосланган

муносабатни ривожлантириш билан боғлиқ муаммоларни ҳал этишга

қаратилган сиёсий дастурларни ишлаб чиқиш ва амалга оширишни қўллаб-

қувватлаш жамғарма фаолиятининг асосий йўналишларини ташкил этади.

Айтиш мумкинки, ташкил этилган ушбу динлараро тармоқ турли дин

вакилларида даврнинг глобал муаммоларини ҳал этиш юзасидан умумий

мақсад атрофида бирлашиш, ҳамкорлик қилиш руҳининг устувор бўлиб

бораётганидан далолат беради. Зеро, бу аёлларни зўрлаш, ёшларнинг

жамиятда уз ўрнини топишига кўмаклашиш, мигратсия билан боғлик

мураккаб муаммолар юзасидан бошқа соҳалар билан бир қаторда диний

йўналишда ҳам глобал миқёсда конструктив мулоқот маданияти

шаклланаётгани хақида хулоса қилиш имконини беради.

Сирасини айтганда, диний глобаллашув турли маданият ва

Цивилизациялар ўртасида умумий манфаатлар доирасида ўзаро ҳурматга

асосланган ҳамкорлик ва ҳамжихатликни йўлга қўйиш ва мустаҳкамлашнинг

муҳим омилидир.

Шунингдек, диндан ғаразли мақсадларда фойдаланиш ҳолларининг

олдини олиш глобал миқёсда диний ҳаётни тартибга солиш мақсадида қабул

қилинаётган қарорларнинг ижросини таъминлаш механизмларининг реал

воқелик талабларидан келиб чиққан ҳолда такомиллаштирилишига

боғлиқдир.

Мавзуни мустаҳкамлаш учун саволлар

1. Динийлик ва дунёвийлик ўртасидаги муносабатларни изоҳлаб беринг.

2. Глобаллашувнинг турли маданият ва цивилизацияларга таъсири нималарда

намоён бўлмоқда.

3. Дунёнинг конфессионал манзараси деганда нимани тушунасиз?

4. Дининг ҳаётни тартибга солиш омиллари ҳақида нималарни биласиз?

Мавзу: Диний муаммоларнинг глобаллашуви.

4. Глобаллашувнинг дин омилига таъсирлари..

5. Дунёни диний бўлиб олишга қаратилган диний-мафкуравий курашлар.

6. Диний бағрикенглик.

Таянч тушунчалар: диний мафкуравий курашлар, диний бағрикенглик

(толерантлик), эркинлик, тамойил, виждон эркинлиги.

Ҳозирда тезкорлик, очиқлик, эркинлик тамойилларига асосланган

интегратсия жараёнларининг чуқурлашиб бораётгани барча соҳаларнинг

ривожланиши учун кенг имкониятларни вужудга келтирмоқда. Шунингдек,

бир томондан, янги ташкил топган давлатларда миллий ва диний ўз-ўзини

англаш жараёнлари кечаётган бўлса, иккинчи томондан, маданиятлараро

ўзаро таъсирлашиш кучайиб, жамият соҳалари доирасида глобал

яхлитлашиш тенденцияси вужудга келмоқда.

Турли сиёсий кучлар томонидан диний омилдан ғаразли мақсадларга

эришишда янги усул ва воситаларнинг қўлланилаётгани диний экстремизм,

терроризм муаммоларининг чуқурлашишига олиб келмоқда. Ушбу

ҳодисаларнинг қисқа вақт мобайнида глобал характер касб этаётгани эса

ҳозирги даврда диний соҳа ривожланиши масаласини атрофлича тадқиқ

этишни зарур қилиб қўймоқда.19

Таҳлил диний глобаллашувнинг икки асосий сабаб таъсирида юзага

келганини таъкидлаш имконини беради. Биринчиси, диннинг ижтимоий

19 Шаҳноза Қаҳҳорова Глобаллашув шароитида инсон ҳаёти маъноси. Тошкент- 2009 б.
95.

ҳодиса сифатида дунёқарашлик функтсияси бўлса, иккинчиси, очиқ жамият

тамойилларининг жорий этилиши, ахборотлашув ва бошқа қатор интегратсия

жараёнларида ўз ифодасини топган демократиянинг бош ғояси –

эркинликнинг амалий ҳаётда ўз ифодасини топиб боришидир. Шу ўринда

глобаллашувнинг диний соҳада намоён бўлиш хусусиятларини ўрганиш,

ўзининг икки мураккаб жиҳати билан ажралиб туришини ҳам алоҳида қайд

этиш лозим20.

Биринчидан, дин ўзига хос ижтимоий институт бўлиб, турли

этномаданий, лисоний бирликлар конкрет конфессияга мансуб бўлишлари

мумкин. Шу маънода, ҳар қандай дин, айниқса ҳозирда жаҳон динлари

сифатида эътироф этилган эътиқод шакллари мисолида олиб қаралганда,

улар глобал миқёсда тарқалиш учун улкан потенциалга эга. Бироқ дин ва

конфессиялар пайдо бўлиш даври, ривожланиш тенденциялари, урф-одат,

анъана ва маросимлар тизимининг оригинал хусусияти, тарафдорларининг

сони бўйича ҳам фарқланади. Ўз навбатида эса, бу глобаллашувнинг ҳар бир

дин ҳаётида ўзига хос тарзда инъикос этишини англатади.

Иккинчидан, глобаллашув турли олимлар томонидан турлича талқин

этилади ва илмий адабиётларда ушбу феноменнинг моҳиятини ташкил

этадиган жиҳатлар борасида якдиллик мавжуд эмас. Бу эса, глобаллашув

муаммоси юзасидан тадқиқот олиб боришда назарий- методологик

мураккабликни келтириб чиқаради.

Айни пайтда, таҳлил диний глобаллашув феноменининг позитив ва

негатив йўналишларда ривожланаётганини кўрсатмоқда. Аввало, ушбу

ҳодисанинг ижобий хусусиятлари борасидаги фикр-мулоҳазаларга эътиборни

қаратиш керак.

Тарихдан маълумки, дунёдаги ҳеч бир халқ диний тасаввурларсиз

яшамаган. Бу халқларнинг қадимги даврлардан буён диний руҳият ва у билан

боғлиқ тасаввурлар, ҳиссиётлар ва амалларга эга эканидан далолатдир. Динга

20 Очилдиев А. Глобаллашув ва мафкуравий жараёнлар. - Тосҳкент: «Муҳаррир»
нашриёти, 2009. б. 64.

бўлган эҳтиёж билан бир қаторда инсоният ақлий салоҳияти туфайли

мунтазам равишда борлиқнинг турли жиҳатларини ратсионал таҳлилига

бағишланган фанлар ҳам ривожланиб келмоқда. Бу инсонларнинг бошқа

мавжудотлардан фарқланувчи энг асосий жиҳати, яъни, маънавиятининг

шаклланиши ва такомиллашувига хизмат қилади. Зеро, Биринчи

Президентимиз И.А.Каримов таъкидлаганидек, «маънавият - инсонни руҳан

покланиш, қалбан улғайишга чорлайдиган, одамнинг ички дунёси, иродасини

бақувват, иймон-эътиқодини бутун қиладиган, виждонини уйғотадиган

беқиёс куч, унинг барча қарашларининг мезонидир».21

Диний глобаллашув диний эркинлик билан бевосита боғлиқ. Фуқаролик

жамияти асосларининг мустаҳкамланиб бориши билан виждон, эътиқод

эркинлигини амалда таъминлашга қаратилган глобал кўламдаги саъй-

ҳаракатларга кенг йўл очилди, дейиш мумкин. Виждон, ирода, эътиқод, сўз

эркинлиги энг аввало, инсон ҳуқуқлари тизимининг асосий қоидалари ва

шунга мувофиқ равишда уларга тааллуқли меъёрий ҳужжатлар давлатлар

ҳуқуқий тизимининг ажралмас таркибий қисмига айланди.

Глобаллашув узлуксиз ўзаро таъсирда бўлган кўплаб тиллар,

дунёқарашлар, маданиятларнинг мавжудлиги шароитида юз бермоқда. Бу, ўз

навбатида, турли динлар ўртасида ҳам ўзаро алоқаларни тақозо этади.

Шунинг учун, ҳозирда диний ташкилотлар фаоллиги ортиб бормоқда. Улар

инсониятни ташвишга солаётган муаммоларни ҳал этиш жараёнида иштирок

этишга тобора кўпроқ интилмоқдалар. Чунки пайдо бўлаётган глобал

муаммолар, вужудга келаётган таҳдидларни жаҳон ҳамжамияти

аъзоларининг конструктив ҳамкорлиги орқали ҳал этиш мумкин.

Зеро, “...диний радикализм аллақандай бўшлиқ ёки биқиқликда

бўлмасдан, балки дунё миқёсида рўй бераётган барча катта-кичик жараёнлар,

дунё кайфиятини белгилаб келаётган баёнотлар, фикрлар таъсири остида

«фаолият» юритаётган бўлса, иккинчи томондан, ҳар қандай ижтимоий-

сиёсий ҳаракатларнинг «давр имкониятлари»дан қайси мақсадда

21 Каримов.И.А. “Юксак маданият – енгилмас куч” Тошкент. Манавият. 2008 б 19.

фойдаланиш амалиётига бориб тақалади. Аниқроғи, «давр таҳдиди»ни ким

томондан ва қайси мақсадларда фойдаланиш унинг мафкурасига, сиёсий

жавобгарликни ҳис этиш даражасига боғлиқ”.22

Ўзбекистон диний соҳада кечаётган глобаллашув жараёнлари билан

таҳдидларнинг олдини олиш, оқибатларини бартараф этиш бўйича ўз

муносабати, позитсиясини аниқ-равшан намоён қилиб келмоқда. Хусусан,

буни биргина биринчи Президентимиз И.А.Каримовнинг Афғонистон

муаммосини ҳал этишга доир тизимли равишда илгари суриб келаётган

ташаббуслари ва уларнинг натижалари мисолида ҳам кўриш мумкин.

Мутахассислар томонидан Ўзбекистоннинг бу борадаги стратегик сиёсати

тизимли таҳлил қилиниб, биринчи Президентимизнинг Афғонистон

муаммосини ҳал этишга қаратилган амалий таклиф-тавсияларининг даврлар

бўйича таснифи ишлаб чиқилгани ҳам эътиборга молик . «Таъкидлаш

жоизки, - деб ёзади Ш. Акмалов, - ўша даврда юзага келган беқарор ҳарбий-

сиёсий вазият билан боғлиқ объектив қийинчиликларга қарамай, Ўзбекистон

Марказий Осиё давлатлари орасида халқаро коалитсиянинг олдинги

қаторларида Афғонистонда олиб бориладиган аксилтеррор операцияларида

иштирок этиш таклифини берган биринчи давлатдир» 23.

2. Диннинг ижтимоий вазифалари ҳақидаги таълимотни диншуносликда

функционализм ривожлантиради. Функционализм жамиятга ижтимоий

система сифатида қарайди: унда жамиятдаги ҳар бир элемент муайян

функсияни бажаради. Диннинг жамиятда бажарадиган ижтимоий, маънавий,

руҳий вазифалари қуйидагилардан иборатдир:

Биринчидан, ҳар қандай дин ўз эътиқод қилувчилари учун

тўлдирувчилик, тасалли берувчилик - компенсаторлик вазифасини бажаради.

Масалан, инсонда доимий эхтиёж хосил бўлиши ҳодисасини олайлик. Инсон

ўз ҳаёти, турмуш тарзи, табиат ва жамият билан бўлган муносабатлари

22 Жўраев.Т. Пахрутдинов.Ч. Дунёвий давлатчилик ва сиёсийлашган динийлик: азалий
муҳолифат. – Тошкент. Академия, 2008. б.93.
23 Акмалов Ш. Национальная стратегия Республики Узбекистаи в вопросах мирного
урегулирования афганского конфликта (1991-2009 гг.).Учебное пособие. - Ташкент:
«Тошкент ислом университети», 2009. - 54 с.и Узбекистан.

жараёнида ҳаётий мақсадларига эришиши иложсиз бўлиб кўринганида, унда

қандайдир маънавий-руҳий эхтиёжга зарурият сезган. Ана шундай эхтиёж

диний эхтиёж эди. Дин бу ўринда маънавий-руҳий эхтиёжни қондирувчи,

тасалли берувчилик вазифасини бажарган ва ҳали ҳам бажармоқда.

Масалан, буддавийлик дини рохибликни тарғиб қилар экан, бу дунёда

орзу-хаваслардан, рохат-фароғатдан воз кечган инсон нирвана ҳолатига

эришгач, абадий рохатда бўлишини таъкидлайди. Шунингдек, христианликда

ҳар бир христиан Исо Масихнинг қайтишига умид қилган ҳолда ҳаётнинг

турли муаммоларини энгиб, сабр-бардош билан ҳаёт кечирадилар. Чунки

христианлик Исо Масиҳ қайтиб келгач барча издошларини саодатли ҳаётга

этказиши ҳақидаги таълимотни илгари суради.

Шунингдек, ислом динида ҳам ҳар бир мусулмон бу дунёда эришмаган

моддий ёки руҳий орзу-истакларига охиратда эришишга ишонган ҳолда дунё

орзу-хавасларига ортиқча берилмай, турмуш машаққатларига сабр қилади.

Иккинчидан, муайян дин ўз таълимот тизимини вужудга келтиргач,

ўзига эътиқод қилувчилар жамоасини шу таълимот доирасида сақлашга

ҳаракат қилган ва ҳозирда ҳам шундай. Бу ижтимоий ҳодиса диннинг

бирлаштирувчилик - интеграторлик вазифаси деб аталади. Дин ҳамиша

муайян ижтимоий, этник ва маънавий ҳаётнинг ўз таъсирида бўлишига

интилади. Бу таъсирнинг мунтазамлигини таъминлаш мақсадида дин

халқларнинг ижтимоий ҳаётига, ахлоқий муносабатларига, шунингдек

адабиёти ва санъатига ҳам таъсир ўтказади.

Масалан, яхудийликда мазкур дин вакилларини бир мафкура атрофида

сақлаб туриш учун уларни бир миллат ва ягона маслак эгалари эканликлари,

ягона худо - Яхвенинг энг севимли бандалари эканликлари уқтирилади.

Христианликда ҳам эътиқод қилувчиларни бу динга янада кўпроқ жалб

этиш учун диний меъморий, тасвирий, мусиқа санъати турларидан унумли

фойдаланилади. Христианликда махсус икона чизувчилик мактаблари

фаолият олиб боради.

Учинчидан, ҳар бир дин ўз қавмлари турмушини тартибга солиб,

назорат қилувчилик - регуляторлик вазифасини бажаради. Динлар ўз урф-

одатларининг, маросим ва байрамларининг қавмлари томонидан ўз вақтида,

қатъий тартибга амал қилган ҳолда бажарилишини шарт қилиб қўяди.

Масалан, исломда кунига 5 махал намоз ўқилиши, ҳар хафта жума

намозини жомъе масжидларида адо этилиши, Рамазон ойида бир ой рўза

тутилиши, рўза (ийд ал-фитр) ва қурбон (ийд ал-адхо) хайитларининг

нишонланиши мусулмонларнинг ҳаёт тарзини тартибга солиб туради.

Тўртинчидан, дин алоқа боғлашлик, бирлаштирувчилик - интеграторлик

вазифасини ҳам бажаради, яъни ҳар бир дин ўз қавмларининг бирлигини,

жамият билан шахснинг ўзаро алоқадорликда бўлишини таъминлашга

интилади. Бунда у ёки бу динга эътиқод қилувчи кишиларнинг ўз динидаги

бошқа кишилар билан алоқадор эканлиги, ўзаро ҳуқуқ ва бурчларининг

борлиги, урф-одат ва ибодатларни жамоа бўлиб бажарилиши лозимлиги

назарда тутилади.

Бешинчидан, диннинг интеграторлик вазифаси билан легитимловчилик -

қонунлаштирувчилик вазифаси чамбарчас боғлиқ.

3. Ҳозирда динларнинг бир-бири билан яқиндан ҳамкорлик қилиши

объектив заруриятдир. Албатта, ушбу йўналишдаги саъй-ҳаракатлар диний

соҳадаги глобаллашувнинг позитив жиҳатларини характерлайди.

“Шу ўринда таъкидлаш муҳимки, замонавий воқелик диний қадриятлар

бузилиши ва фақатгина секулярлашув асосларининг ривожланиши билан

кечаётгани йўқ. Балки, демократик давлат ва жамият қуриш асосларининг

мустаҳкамланиб бориши, диний эътиқод эркинлигининг кенг жорий этилиши

натижасида, диний ҳаётда ўзига хос ихтиёрийлик муҳити вужудга келмоқда”.

Айтиш мумкинки, бу диний соҳадаги глобаллашув жараёнининг асосий

хусусиятларидан биридир.

Эътиқод ва виждон эркинлигининг кенг тарқалиши ўз навбатида диний

ҳаёт ижтимоий шаклларининг трансформациялашувига олиб келмоқда.

Демократия, эркин рақобат ва инсон ҳуқуқлари тамойиллари диний қоидалар

тизимига интегратсиялашмоқда. Турли дин вакиллари эса, айнан шу нуқтаи

назардан келиб чиққан ҳолда секуляр маданият тизимига муносабат

билдирмоқда. Бошқача айтганда, глобаллашув даври бошқа ижтимоий

институтлар ҳаётида бўлгани каби динлар ҳаётида ҳам муҳим тарихий

босқич ҳисобланади.

Айрим мутахассислар глобаллашув анъанавий динларнинг

заифлашишига, ноанъанавий динларнинг эса кучайишига олиб келмоқда,

деган фикрни илгари сурадилар. Шунингдек, улар глобаллашув шароитида

диний маросимлар аҳамиятининг пасайиб бориши, айни пайтда, у ёки бу

диннинг ижтимоий хизмат кўрсатишдаги ўрнининг мустаҳкамланиб

боришини таъкидлайдилар .

Яна бир гуруҳ мутахассислар фикрларининг таҳлилидан диний

глобаллашув, энг аввало, жаҳон ва анъанавий конфессиялар билан бирга

инсоният учун кўп жиҳатдан номаълум бўлиб келган турли диний

эътиқодларнинг ўзини намоён қила бошлагани билан изоҳланиши маълум

бўлади.

Шунингдек, баъзи адабиётларда ислом дини номидан ўз

фундаменталистик ғояларини тарғиб этувчи айрим куч ва оқимлар

томонидан глобаллашув ҳиндуий ва христианлар томонидан исломга қарши

уюштирилаётган агрессия тарзида баҳоланаётгани ҳақида ёзилаётганини ҳам

назардан четда тутиб бўлмайди.24

Диний глобаллашувга кўп қутбли дунё тартибининг шаклланиши билан

ўзгариб бораётган геосиёсий жараёнларнинг таъсири катта экани ҳақидаги

ёндашув ҳам эътиборга молик. Хусусан, В. Немшенков: «... эндиликда

геосиёсий қарама-қаршиликлар аксарият ҳолларда турли маданиятларни

юзага келтирган динлар ва конфессияларга доир цивилизациявий атамаларда

баён этилмоқда»25, - деб ёзади.

Албатта, диний ҳаётдаги эркинлик, очиқлик шароитида субъектив

24 Умаров Б., Жабборов Ч. Глобаллашув ва маънавий - ахлоқий тарбия. Тошкент:
Академия, 2010.б. 47.
25 Неммченков В. Использование религиозного фактора в целях разложения стран с
традиционной культурой. // Вестник Мирового обшественного форума «Диалог
Цивилизаций» 2004, № 3. - С. 103..

мазмундаги ҳодисалар ҳам пайдо бўлаётганини инкор этиб бўлмайди.

Масалан, сўнгги йилларда диний омилдан экстремистик, халқаро

террористик ҳаракат ва оқимлар кенг фойдаланмоқда. Диний соҳага бевосита

дахлдор ушбу глобал ҳодисалар тобора чуқурлашиб ва кенг қамров касб этиб

бормоқда.

Маълумотларга кўра, бугун дунё бўйича 500 га яқин террорчилик

ташкилотлари фаолият кўрсатмоқда. Биргина 2009 йил 25 октабрда Ироқнинг

Бағдод шаҳрида амалга оширилган террорчилик хуружи оқибатида 130 дан

зиёд киши ҳаётдан кўз юмган. Бир йил мобайнида бутун Ер юзида содир

этилган терактлар ва уларнинг оқибатида ҳалок бўлганларнинг сони бир неча

ўн мингни ташкил этмоқда.

Айни пайтда, замонавий терроризмнинг, бир томондан, тобора

шафқатсизроқ ғайриинсоний моҳият, иккинчи томондан, ақлга сиғдириш

қийин бўлган жуғрофий кўламлар касб этиб бораётганини алоҳида

таъкидлаш муҳим .

Глобаллашув жараёнларининг тез суръатларда ривожланишини

таъминловчи асосий омил - замонавий ахборот коммуникатсия

технологиялари ҳам бузғунчи кучлар томонидан ғаразли мақсадлар

доирасида кенг фойдаланилмоқда. Жумладан, манбаларда келтирилишича,

сўнгги йилларда террористик ташкилотлар ва уларнинг ғояларини тарғиб-

ташвиқ қилишга қаратилган вебсайтларнинг сони бир неча баробарга ошган.

Хусусан, 10 йил аввал бундай сайтлар 20 та бўлган бўлса, бутунги кунга

келиб турли сегментларда жойлаштирилган ушбу вайронкор ресурсларнинг

сони 5000 дан ортиб кетган .

Шунингдек, ҳозирги кунда дунёнинг турли минтақаларидаги ислом

дини ниқоби остидаги террористик ташкилотлар фаолияти айрим исломий

характердаги ноҳукумат тузилмалар томонидан мафкуравий ва молиявий

жиҳатдан қўллаб- қувватланаётгани ҳам мусулмон дунёси тўғрисида салбий

тасаввур ва тушунчаларнинг пайдо бўлишига омил бўлмоқда.

Шу маънода диний соҳада глобаллашув маълум даражада хавф-хатар ва

тахдидлар кўламининг кенгайиб боришини ҳам англатади. Албатта,

хавфсизликка тахдид тарихий тараққиётнинг барча босқичларига хос жараён

ҳисобланади. Ушбу иллатлар келтираётган моддий ва маънавий зарарларга

доир факт ва рақамларни яна келтириш мумкин. Бироқ баён қилинган

далилларнинг ўзи ҳам муаммонинг нақадар жиддий эканини англаш учун

кифоя қилади.

Диний глобаллашувнинг ўзига хос жиҳатларидан яна бири у ёки бу дин

ва конфессиянинг конкрет ҳудуд билан шартланишидаги ўзгаришлар билан

боғлиқ. Чунки ҳозирда динларнинг ривожланиши уларнинг анъанавий

конфессионал, сиёсий, маданий ва цивилизациявий чегаралар доирасидагина

эмас, балки трансмиллий, трансетник даражаларда ҳам кечмоқда. Хусусан,

протестант инжил черковлари, неопятидесятниклар, баҳоийлик каби

конфессиялар фаолияти бу йўналишдаги жараёнларга мисол бўла олади.

Диний ҳаётдаги глобал динамик ўзгаришларнинг яна бир хусусияти,

иқтисодий жараёнлар ва ижтимоий соҳанинг бир қатор жабҳаларидаги

тармоқ моделлари каби «тармоқ динлари» феноменининг вужудга келгани

билан ҳам характерлидир.

Тармоқ динлари анъанавий конфессиялардаги иерархик структурадан

ягона марказ ва анъаналар ортодоксаллиги билан ажралиб туради ва беқарор

алоқалар ва ночизиқли авторитет ҳамда бўйсуниш тизимига эга қатор

автоном бирликлар орқали шаклланади. Ўз навбатида ушбу бирликлар бир-

биридан куртакланиб, эски сиёсий, маданий ва конфессионал юрисдикция

чегараларини кесиб ўтиш хусусиятига эга. Харизматик протестант

черковлари, буддавийлик ва ҳиндуийликдаги айрим «тармоқ» ташкилотлари

фаолияти бунга яққол мисол бўла олади.

Шунинг билан биргаликда, диний ҳаётда ўзига хос аксилглобаллашув

жараёнлари кечаётганини ҳам таъкидлаш жоиз. Гап шундаки, айрим

мутахассислар томонидан замонавий воқеликнинг радикал секуляр

қадриятлар асосида шаклланаётгани ҳақидаги қарашлар ҳам илгари

сурилмоқда. Бунга кўра, ижтимоий, сиёсий, иқтисодий ва маънавий ҳаётда

дин асосий эмас, балки маргинал ўринга эга бўлади. Айни пайтда, ўзгача

нуқтаи назар ҳам мавжуд бўлиб, у диннинг барча йўналишлардаги жараёнлар

ривожида қадриятли норматив асослардан бири сифатида чиқишини

ифодалайди.

“Ҳозирда дин глобал тартибга институт, анклав, муайян бирлик эмас,

балки ўзига хос “жамоавий ва индивидуал мансублик жанри” сифатида

кирмоқда”, - деб ёзади атоқли сотсиолог Роналд Робертсон.

Албатта, инсоният истиқболида диннинг қандайдир иккиламчи,

ноасосий ўрин тутишига доир гипотетик характердаги ушбу фикр-

мулоҳазалар ўта баҳсли бўлиб, уларга диний ҳаётда кечаётган ўзгаришлар

динамикасини ҳар томонлама таҳлил этиш орқали асосли муносабат

билдириш муҳим. Шунингдек, бундай нуқтаи назарларнинг бир ёқлама

талқин этилиши эса, диний низоларнинг янада кучайишига сабаб бўлиши ҳам

эҳтимолдан ҳоли эмас.

Диний глобаллашув ўзининг позитив ва негатив томонлари билан

намоён бўлади. Бироқ ушбу объектив феноменнинг истиқболи масаласи

кўпроқ -.субъектив омиллар таъсирида ривожланади. Зеро, диний маконда

содир бўлаётган ўзгаришларнинг инсоният учун салбий ёки ижобий

оқибатларга олиб келиши кўп жиҳатдан конкрет дин ва конфессия

вакилларининг глобаллашув жараёнига нисбатан ёндашувларига боғлиқ.

Динлар ўртасидаги фарқ, тафовутларни бўрттириш, диний ғояларни

сохталаштириб, уларга сиёсий-экстремистик тус бериш, ўзга эътиқод

эгаларига нисбатан тоқатсизликни тарғиб этиш, табиий равишда, салбий

оқибатларни келтириб чиқаради. Бироқ айни пайтда, аксинча йўл тутиб,

диний бағрикенглик, виждон эркинлиги, инсон ҳуқуқлари тамойилларига

амал қилиб, ўзаро соғлом мулоқотни ривожлантириш орқали глобал диний

макон барқарорлигига эришиш бу борадаги энг мақбул йўл экани ҳаммага

аён.

Диний соҳадаги глобаллашув инсоният олдига долзарб ва муҳим

вазифаларни қўяди. Уларнинг орасида диний бағрикенгликни

ривожлантириш, динлараро соғлом мулоқот барқарорлигига эришиш алоҳида

аҳамият касб этади.

Чунки турли ижобий ва салбий оқибатларга эга серқирра глобаллашув

жараёни эътиқод ва виждон, ирода ва сўз эркинлиги тамойиллари

устуворлашиб бораётган демократик шароитларда кечмоқда. Бу эса ўз

навбатида, юз йилликлар мобайнида ўзаро бир-бирига нисбатан антагонизм,

нигилизм, радикализм кайфиятида яшаб келган жаҳон динлари олдига сифат

жиҳатдан янги бўлган шароит талабларига мослашиш, фуқаролик жамияти

қуришни мақсад қилиб олган халқлар ҳаётида ўзининг ўрни ва аҳамиятини

сақлаб қолиш ва ривожлантиришнинг инноватсион йўллари ва

механизмларини ишлаб чиқишдек мураккаб вазифаларни ҳал этишни

зарурият қилиб қўймоқда.

Шунинг учун ҳозирги шароитда ўзаро ҳурмат, тенглик, ишонч ва

ҳамжиҳатликка асосланган соғлом мулоқот ҳар қандай дин ёки

конфессиянинг глобаллашув шароитида ўз ўрни ва мавқеини сақлаб

қолишининг энг мақбул воситасидир.

Айтиш мумкинки, динлараро соғлом мулоқотни ўрнатиш диний соҳада

кечаётган глобаллашувнинг устувор йўналишига айланиши зарур. Чунки

миллатлар ва халқларнинг турли динларга мансублиги умумий манфаатларни

рўёбга чиқариш учун диний йўналишда ҳам мулоқотни тақозо этади. Акс

ҳолда диний асосдаги зиддиятлар иқтисодий, сиёсий, ижтимоий жиҳатдан

оғир оқибатларга олиб келиши барчага маълум. Динлараро мулоқот ушбу

йўналишдаги муаммоларни ҳал этишда улкан аҳамият касб этади. Зеро,

мулоқот туфайли бошқа диний таълимотлар ва конфессионал бирликлар

ҳақидаги нотўғри тасаввурларга барҳам бериш, баъзи диний жамоалар

томонидан сунъий равишда «душман қиёфаси»ни яратишга уринишга ўрин

қолдирмаслик, турли дин доирасидаги хатти-ҳаракатларга ишонч ва ҳурмат

асосида ёндашиш, динлараро ва этнослараро муносабатларда уйғунликка

эришиш ва табиийки, сиёсий зиддиятларни тугатиш имконияти пайдо

бўлади.

Динлараро ва конфессиялараро мулоқотни қўллаб- қувватлаш ва бу

борада барқарорликка эришишда халқаро ташкилотлар муҳим ўрин тутади.

Ҳозирда динлараро соғлом мулоқотни рағбатлантириш цивилизациялараро

мулоқотни таъминлаш тизимининг узвий таркибий қисми сифатида БМТ,

Европада Ҳамкорлик ва хавфсизлик ташкилоти каби тузилмалар

фаолиятидан кенг ўрин эгаллаган. Бу йўналишда БМТ Бош Ассамблеяси

томонидан 1995 йилнинг «Халқаро бағрикенглик йили», 2000 йилнинг

«Халқаро жаҳон маданиятлари йили», 2001 йилнинг «БМТ

шафелигидаги цивилизациялараро мулоқот йили», 2001-2010-йиллар

оралиғидаги даврнинг эса «Халқаро нозўравонлик маданияти ва

сайёрамиздаги болалар манфаати йўлида тинчликни таъминлаш ўн

йиллиги» деб эълон қилингани глобал диний ҳаётдаги асосий ижобий

ўзгаришлардан ҳисобланади.

Шунингдек, БМТ Бош Ассамблеясининг Ислом конференцияси

ташкилоти билан ўзаро ҳамкорлик ҳақидаги ҳар йили имзоланадиган

резолютсияси ҳам бу йўналишдаги муҳим тадбирлардан саналади. Ушбу

резолютсияга мувофиқ 2001 йил май ойида Бутунжаҳон диний ва маънавий

етакчилар саммити чақирилиб, БМТ қошидаги диний вакиллар Кенгаши

таъсис этилди. Бундан ташқари, Европа Кенгаши Парламентлар Ассамблеяси

томонидан «Ислом цивилизациясининг Европа маданиятига қўшган ҳиссаси»

тўғрисида илгари сурилган Тавсиялар ҳам динлараро соғлом мулоқотни

мустаҳкамлаш йўлидаги глобал аҳамиятга молик ишлар сирасига киради.26

Динлараро мулоқотга кўмаклашувчи турли ноҳукумат халқаро

ташкилотлар орасида Диний эркинлик халқаро Ассосиацияси (МАРС)

ҳамда унинг мамлакатлардаги бўлимлари алоҳида ўрин тутади. Ушбу

Ассотсиатсия турли диний эътиқод эгаларининг ўзаро ҳамкорлигини

таъминлаш мақсадида очилган бўлиб, ҳозирда динлар ва конфессияларнинг

ўзаро тенг мулоқоти учун қулай шароитларга эга кенг миқёсдаги форумлар

26 Умаров Б. Глобаллашув зиддиятлари: иқтисодий, ижтимоий ва маънавий жиҳатлари. Т.:
Маънавият 2006; б 98.

шаклида фаолият олиб боради.

Ташкилот фаолиятида диний эркинлик ва инсоннинг исталган динга

эътиқод қилиш ёки қилмаслик ҳуқуқини таъминлаш ва мустаҳкамлаш билан

бирга мавжуд долзарб муаммоларни самарали ҳал этиш учун конкрет динлар

ўртасидаги мулоқотни ўрнатишга алоҳида эътибор берилади. Бу борада 2000

йил 29 январда Ассотсиация экспертлари Конференцияси томонидан

кучайиб бораётган глобаллашув ва динлараро, мафкуралараро

зиддиятларнинг авж олиши шароитида динлар ўртасидаги конструктив ўзаро

муносабатларни йўлга қўйиш заруратидан келиб чиқиб «Диний қараш ва

эътиқодларни масъулият билан тарқатиш кўрсатмалари»нинг қабул

қилинганини таъкидлаш муҳим.

Мазкур ҳужжатда ижтимоий жипсликни ривожлантириш, тенглик

асосида тинчлик маданияти шаклланишини қўллаб-қувватлашга қаратилган

қуйидаги асосий тамойиллар илгари сурилган:

-диний уюшмалар ўзаро муносабатларда ўз қарашларини тавозе, ҳурмат

ва самимийлик билан ифода этишлари зарурлиги;

-ўзга дин ва эътиқод шаклларига нисбатан беғараз ва тўғри муносабат

билдиришлари, ўз дини идеалларини бошқа диний гуруҳ идеалларига қарши

қўйиш эмас, балки улар билан қиёслашлари лозимлиги;

-ҳар қандай ҳолатда ҳам бегона диний одатлар ёки одамларнинг келиб

чиқиши устидан кулмаслик;

-диний эътиқод эркинлиги борасида кўпчилик ҳамда камчилик

ҳуқуқларини ҳимоя қилиш;

-ҳимояга муҳтож ва ночор аҳоли қатламига моддий ёрдам кўрсатиш

орқали уларнинг диний қараш ва эътиқодларини ўзгартириш мақсадини

кўзламаслик;

-динлараро зиддиятлар ва антагонистик рақобатдан чекиниш ва

самимийлик ҳамда ўзаро ҳурматга асосланган мулоқот йўлини танлаш;

-диний уюшмалар жамият олдидаги масъулиятни теран ҳис қилган

ҳолда, ўзаро ҳамжиҳатликда кучларни бирлаштириб, уни адолатни

таъминлаш, турмуш фаровонлигини ошириш, одамлар ва халқлар ўртасида

тинчликни мустаҳкамлаш ишига йўналтирмоғи зарур27.

Шунингдек, бу борада Халқаро диний жамғарма (ИРФ) фаолияти

ҳақида тўхталиш ўринли. Динлар ўртасида ўзаро уйғун муносабат ва

алоқаларни ўрнатиш йўли билан бутун дунёда тинчликни мустаҳкамлашга

қаратилган ушбу жамғарма томонидан глобал характерга эга бўлган йирик

илмий анжуманлар, турли дин етакчилари ва олимларнинг нашрлари

молиялаштирилади.

Ушбу йўналишдаги дастурлар ва лойиҳаларда дунёдаги деярли барча

конфессиялар ва фалсафий оқимларнинг вакиллари иштирок этади.

Ташкилот ўтказиладиган тадбирларда иштирокчиларнинг қараш ва

ёндашувларни эркин ифода этишларини рағбатлантириб, бу борада у ёки бу

дин вакилларига алоҳида имтиёзлар берилишининг олдини олишга интилади.

Глобаллашув шароити таъсирида пайдо бўлаётган дин соҳасидаги

долзарб муаммолар юзасидан билдириладиган турли-туман фикр-

мулоҳазалар, нуқтаи назарларни уйғунлаштириш, умумлаштириш ўта

мураккаб вазифа эканини ҳам алоҳида таъкидлаш жоиз. Шундай бўлсада,

жамғарма мутахассисларининг дунёдаги барча диний эътиқод ва уларнинг

вакиллари ҳақида тўлиқ билимга эга экани улар ўртасида ўзаро ҳамкорлик

кўприкларини ўрнатишга имкон беради. Бу эса, ўз навбатида, жамғарма

фаолиятидан кўзланган асосий мақсад йўлида танлаб олинган «динлар

оиласи» ғоясининг амалга ошишини таъминлайди.

Бундан ташқари, Дунё динлари Ассамблеяси (АWР) тузилмаси ҳам

эътиборга молик. Ассамблея белгиланган тартибга кўра йил давомида тўрт

марта бўлиб ўтади. Ташкилотнинг 1985 йил ноябрда «Мумтоз

меросимизнинг очилиши» мавзуида АҚШнинг Ню-Жерси шаҳрида бўлиб

ўтган илк йиғилишида 600 дан ортиқ диний хизматчилар, маданият ва санъат

вакиллари ва ёшлар иштирок этган. Кореянинг Сеул шаҳрида 1989-йилда

27 Нуруллаев А.А. Проблемн диалога религий в эпоху глобализации.// Вестник
Российского университета дружбн народов. - Серийа: Политология. 2001. №3. -С. 28-35.

бўлиб ўтган ассамблея «Меросимизни ёшлар ва жамиятга етказиш» мавзуига

бағишланган эди.

Ассамблея дастури плюралистик характерга эга бўлиб, унда турли дин

ва маданият вакиллари иштирок этади. Тадбир доирасида турли ибодатлар,

медитатсиялар, семинарлар, мулоқотлар, удумлар, санъат асарлари

кўргазмалари, мусиқачиларнинг чиқишлари ҳамда кинофестиваллар бўлиб

ўтади. Ассамблеяда учрашувларнинг кичик гуруҳларда ташкил этилиши

турли дин вакиллари ўртасида ўзаро шахсий муносабатлар ўрнатилишига

қулай шароитни вужудга келтиради. Ассамблеядан кўзланган асосий мақсад

- дунё халқлари учун зарур бўлган, уларнинг эзгу қадриятларидаги даврнинг

мураккаб муаммоларини ҳал этишга ёрдам берадиган маънавий куч ва

қувватни яна бир бор кашф этишдан иборат.

Таъкидлаш жоизки, динлараро, конфессиялараро мулоқот диний

ҳамжамиятлар ўртасидаги ўзаро таъсирлашув ва мулоқотнинг хилма-хил

шаклларини ўз ичига оладиган серқирра ҳодиса-бўлиб, фақатгина баҳс-

мунозара ва музокаралардан иборат эмас. Зеро, бундай мулоқот турли

шаклдаги консултация ва келишувлар, конкрет масалаларни ҳал этиш бўйича

саъй-ҳаракатларни мувофиқлаштириш жараёнларини ифода этади. Шу

маънода, динлараро соғлом мулоқотдан кўзланган мақсад - ўзаро душманлик

кайфиятига барҳам бериш, конфессионал бирликлар ўртасида ўзаро ҳурматга

асосланган муносабатларни шакллантириш, дин ва диний уюшмаларнинг

биргаликда тинч-тотув яшашларини таъминлаш ҳамда энг муҳими,

нозўравонлик ва тинчлик маданиятини шакллантиришдан иборат.

Чинакам динлараро мулоқот умумий қадриятли ёндашувлар,

дунёқарашга асос бўладиган қарашлар, анъаналарни аниқлаб олиш имконини

беради. Глобаллашув шароитида мулоқотнинг ушбу хусусияти алоҳида

аҳамият касб этади. Чунки бу орқали турли дин вакилларида фақатгина

носоғлом рақобат ва душманликда эмас, балки ечимидан барча маданият

вакиллари бирдек манфаатдор бўлган ҳаётий муҳим масалалар бўйича ўзаро

ҳамкор, ҳамжиҳатликда яшаш учун ҳам етарли асослар аниқланади. Хусусан,

бундай умумий манфаатлар қаторида инсониятнинг яхлит бир бутунлиги

ҳақидаги ғоя, ҳар бир инсоннинг ҳуқуқи ва ҳаётини ҳурмат қилиш, эркинлик,

тоқатлилик, адолат, ҳамкорлик, атроф-муҳит ҳақида қайғуриш каби муҳим

тамойилларни санаш мумкин.

4. Глобал миқёсда диний жараёнлар барқарорлиги кўп жиҳатдан давлат

даражасида бундай муносабатларнинг тўғри йўлга қўйилганига боғлиқ.

Давлат органлари ва диний уюшмаларнинг демократик асослардаги ўзаро

ҳамкорлиги орқали маҳаллий кўламдаги динлараро муносабатлар тартибга

солинади. Шу маънода мустақиллик йилларида Ўзбекистонда ибратли ишлар

амалга оширилгани бугун жаҳон ҳамжамияти томонидан муносиб

баҳоланмоқда. Кўп миллатли ва кўп конфессияли мамлакатимизда барча

эътиқод вакиллдрига тенг имкониятлар, шарт-шароитларнинг яратилгани

юртимизнинг диний глобаллашув жараёнларида ижобий маънода кенг

иштирок этишига мустаҳкам асос бўлиб хизмат қилмоқда. Биргина

АЙСЕСКО ташкилоти томонидан 2007 йилда Тошкент шаҳрининг «ислом

маданияти пойтахти» деб эълон қилингани Ўзбекистоннинг диний

интегратсия жараёнида тутган муносиб ўрнини характерлайди. Албатта,

кўплаб давлатлар орасида бундай шарафли мақомга эришиш ўз-ўзидан

бўлмайди.«...Агарки тарихимизга назар ташлайдиган бўлсак, - дейди

биринчи Президентимиз И. А. Каримов,- хоки поклари Ўзбекистон

тупроғида ётган улуғ аждодларимиз, не-не мутафаккир зотлар асрлар

мобайнида дунёвий ва диний илмлар соҳасида қандай буюк кашфиётлар

яратгани, бунинг учун қанча заҳмат ва машаққатлар чекканини кўрамиз.

Бугун биз гувоҳ бўлиб турган юксак эътироф, аввало, ана шундай

аждодларимизнинг табаррук номлари ва қолдирган меросига, ўзбек

халқининг ислом маданияти ривожига қўшган беқиёс ҳиссасига берилган

муносиб баҳо, десак, айни ҳақиқатни айтган бўламиз» 28.

Бугунги кунга келиб Ўзбекистонда фуқароларнинг виждон эркинлигини

28 Ўзбек халқининг ислом маданияти ривожига қўшган беқиёс ҳиссасининг юксак
эътирофи. Ислом Каримовнинг «Туркистонпресс» нодавлат ахборот агентлиги мухбирига
берган интервюси. // «Ўзбекистон овози», 2007 йил 24 феврал.

таъминлаш борасида амалга оширилган ишлар ва эришилган ибратли

натижалар россиялик етакчи экспертлар томонидан ҳам юқори

баҳоланмоқда. Жумладан, «Россия сиёсий конюнктураси Маркази»нинг

ташқи сиёсат бўйича эксперти Евгения Войко: «Ўзбекистон ҳудудидаги

диний ташкилотлар хилма-хиллиги, шубҳасиз, нафақат мамлакат раҳбарияти,

балки жамиятнинг ҳам юксак бағрикенглик маданиятидан дарак беради.

Давлат томонидан фуқаролар диний эркинликларини кенгайтириш бўйича

қўлланаётган чоралар давлат ҳокимиятининг бошқа диндагиларга нисбатан

тоқатсизлик ҳолатларининг олдини олишга қаратилган мунтазам ва тизимли

интилишидан келиб чиқади», - деб таъкидлади.

Шунингдек, россиялик мутахассис Ўзбекистон тарихан ўзининг

географик жойлашувига кўра доим турли дин ва маданиятлар кесишадиган

марказ бўлиб келаётгани ва бу ҳозирда давлат томонидан ўзига хос

ёндашувни талаб этишига ҳам алоҳида эътибор беради.

Дарҳақиқат, ҳозирда юртимизда 16 та конфессиянинг 2000 мингдан зиёд

диний ташкилотлари фаолият олиб бормоқда. Айни пайтда, ҳукуматимиз

томонидан ногирон диндорлар учун шарт-шароитлар яратиш масаласига ҳам

алоҳида эътибор берилмоқда. Жумладан, республикамизда 24 мингга яқин

кўзи ожизлар истиқомат қилишади. Уларда диний маърифатни оширишга

кўмаклашиш мақсадида махсус мактаб-интернатлар, оммавий кутубхоналар

Қуръоннинг Бройл шрифтидаги нусхалари билан таъминланган. Бу борадаги

ишларга баҳо берар экан, Е.Войко: «Жамиятнинг бундай аъзолари учун имон

ва умид қанчалик зарурлиги ҳақида ортиқча гапиришга хожат йўқ. Уларга

диннинг муқаддас манбаларидан баҳраманд бўлиш имкониятининг

яратилиши уларнинг ҳаёт, ижод ва меҳнатга бўлган рағбатини янада

юксалтиради», - деб таъкидлайди.

Бундан ташқари, сўнгги йилларда республикамизда юзлаб масжид,

черков ва ибодат уйлари қурилди ва қайта таъмирланди. Тошкент,

Самарқанд, Навоий шаҳарларидаги православ черковлари, Тошкентдаги

католик черкови, Самарқанддаги Арман Апостол черкови шулар

жумласидандир.

Экспертнинг таъкидлашича, диний бағрикенглик ва диний туйғуларни

амалга ошириш эркинлигининг таъминлангани кўп жиҳатдан жамият ва

давлат ҳамда унинг сиёсий ва маъмурий онгининг юксаклигидан далолат

беради. Шу маънода давлатнинг диний эркинликларни амалга оширишга

қаратилган чора-тадбирлари Ўзбекистоннинг ушбу нозик ва муҳим соҳадаги

сиёсати тўғрисида фақат ижобий тасаввурларни шакллантириши шубҳасиз.

ИТАР-ТАСС информацион телеграф агентлигининг сиёсий

шарҳловчиси Роман Ромишевскийнинг республикамиздаги динлараро соғлом

мулоқотни барқарорлаштириш йўлида амалга оширилаётган ишлар ҳақидаги

фикр-мулоҳазалари ҳам диққатга сазовор. Мутахассис: «Мустақиллик қўлга

киритилгач Ўзбекистонда барча диний байрамлар эркин нишонлана

бошланди. Биринчи Президент И.А.Каримов фармонига кўра, «Рамазон

Ҳайити» ва «Қурбон Ҳайити» байрами дам олиш куни деб эълон қилинган.

Булар билан бир қаторда христианларда Пасха ва Рождество, яҳудийларда

Песах, Пурим ва Ханука каби байрамлар ҳам кенг нишонланади» , - деб

юртимиздаги диний эркинликка юқори баҳо беради.

Шунингдек, Р.Ромишевский республика ҳукуматининг ҳар томонлама

кўмаги асосида диндорларнинг муқаддас зиёратгоҳларга сафарлар

уюштиришига алоҳида эътибор беради.

Жумладан, мутахассис мусулмонлар ҳаж ва умра ибодатларини амалга

ошириш учун Саудия Арабистонига, христианлар Россия ва Гретсияга,

яҳудийлар Исроилга боришларини таъкидлайди. Айни пайтда, эксперт шу

кунга қадар ўн минглаб мусулмонларнинг ҳаж зиёратига бориб келгани,

юзлаб христиан ва яҳудийларнинг Россия, Греция ва Исроилга диний сафар

қилгани бу борадаги амалий натижалар ҳисобланишини эътироф этади.

“Жаҳондаги ҳозирги вазият ҳар қандай шаклдаги зўравонликни қоралаш

ва халқлар ўртасидаги ҳамоҳангликни қўллаб-қувватлашдан иборат барча

динларнинг чинакам миссиясини бирламчи масалага айлантирди. Шундай

шароитда Ўзбекистон минг йилликлардан буён турли дин, маданият ва тинч-

тотувҳаёттарафдорлари ўзаро таъсирлашадиган ўчоқ сифатида бу борада

Марказий Осиёдаги ўзига хос мадғалдир” 29, - деб таъкидлайди Р.

Ромишевский.

Россиялик сиёсий шарҳловчи бугунги кундаги суверен демократик

дунёвий давлат - Ўзбекистонда диннинг аҳолини юксак маънавий ва ахлоқий

қадриятларга содиқлигини таъминлаш ролини бардавом этиш, диний

ғояларни нотўғри талқин этиш ҳолатларига барҳам бериш йўлида кенг

кўламли ибратли ишлар амалга оширилганини ҳам алоҳида қониқиш билан

эътироф этган.

Экспертлар билдирган ушбу объектив фикр-мулоҳазалар Ўзбекистонда

диний глобаллашув чақириқларига нисбатан оқилона ёндашув

шаклланганини таъкидлаш имконини беради. Бу албатта, биринчи

Президентимиз И.А.Каримов томонидан мамлакатимизда турли дин ва

конфессия вакиллари учун виждон эркинлигини таъминлашга қаратилган ҳар

томонлама пухта ва чуқур ўйланган сиёсатнинг амалий натижасидир.

Умуман олганда, диний соҳадаги глобал ўзгаришлар турли

цивилизациялар қадриятларини мувофиқлаштириш ва кенг миқёсларда

динлараро мулоқотни таъминлашга конструктив ёндашув моделини ишлаб

чиқишни тақозо этмоқда. Ушбу долзарб вазифани самарали бажаришда БМТ

ва бошқа халқаро ташкилотларнинг саъй-ҳаракатлари билан бирга жаҳон

динларининг ҳам бу жараёнда фаол иштироки талаб этилади.

Зеро, диний глобаллашув, бир томондан, жаҳондаги барча мавжуд

динларнинг глобал маконда ўз ўрнига эга бўлишга; интилишининг

кучайиши, иккинчи томондан, айрим сиёсий кучларнинг диннинг таъсирчан

функциясидан ғаразли мақсадларни амалга оширишнинг механизми

сифатида фойдаланиш ҳолларининг авж олиши билан характерланади.

Чунки ҳозирда моҳиятан инсоният маънавий маданиятининг муҳим

қисми бўлган дин глобаллашув таъсирида бўлган бошқа ижтимоий

29 Умаров Б. Глобаллашув зиддиятлари: иқтисодий, ижтимоий ва маънавий жиҳатлари. Т.:
Маънавият 2006;б.62.

институтлар қаторида ўзига хос ички қонуниятлари асосида ривожланиб,

умумбашарий аҳамиятга молик жараёнларда ўз аксини топмоқда.

Мавзуни мустаҳкамлаш учун саволлар

1. Дунёдаги диний жараёнларда халқаро ташкилотларнинг тутган ўрни

нималарда намоён бўлмоқда?

2. Ҳозирги кунда юртимизда нечта диний конфессия фаолият юритмоқда?

3. Диний конфессия деганда нимани тушунасиз?

4. Ўзбекистон тарихида мавжуд бўлган қандай диний конфессияларни

биласиз?

Мавзу: Глобаллашув даврида динларни ўрганишнинг долзарблиги.

1. Динлараро мулоқотнинг янги босқичи ва сиёсий мақсадлар.

2. Динларни ўрганишдаги замонавий қарашлар.

Таянч тушунчалар: динлараро мулоқот, сиёсий мақсадлар, қиёсий

диншунослик, дин ва давлат, сиёсий кучлар.

Дунёвийлик ва динийлик ўртасидаги нисбат масаласи инсоният

тарихининг барча даврларида ҳал қилувчи аҳамиятга эга бўлган. Бошқача

айтганда,  инсон ҳаёти мазмунини ташкил қилувчи ушбу икки таркибий қисм

ўртасида муросага эришиш ҳар қандай жамиятнинг мавжуд ҳолати ва

истиқболини белгиловчи бош мезон бўлиб келган.

Динни давлатдан ажратиш ҳақидаги ғоя азалдан ҳурфикрлилик ва

дунёвий тафаккур ривожига асосланганини таъкидлаш жоиз. Ушбу ҳаётий

масала Марказий Осиё ҳудудида мавжуд бўлган давлатларда ҳам доимо

муҳим ўринни эгаллаб келган. Бунда дунёвийликка мойил сиёсий кучларнинг

давлат ва жамиятни бошқаришдаги мавқеи мунтазам равишда

мустаҳкамланиб боргани диққатга сазовордир. Мовароуннаҳрнинг ўрта

асрлар ва ундан кейинги даврлардаги тарихида бошқарувнинг диний-

теократик усулларига мойил давлатларнинг йўқлиги ҳам ушбу хулосанинг

ўринли эканини тасдиқлайди.

Глобал жараёнларда демократик сиёсатнинг омили сифатида давлат ва

дин муносабатларининг яна бир асосий хусусияти бу диннинг сиёсатга

аралашмаслигидир. Зеро, ҳар қандай дин, биринчи ўринда маънавий-ахлоқий

жиҳатни ўз ичига олади. Ҳеч қайси дин ўзида халқнинг ижтимоий-

иқтисодий, сиёсий ва маданий ҳаётнинг барча жиҳатларини қамраб олишга

даъвогарлик қилмайди.

2. Диний бағрикенглик масаласи бошқа даврларда бўлгани каби,

Ўзбекистондаги ижтимоий-сиёсий ва ҳуқуқий ислоҳотларнинг янги

босқичида ҳам Президентимиз Ш.Мирзиёев томонидан устувор йўналиш

сифатида эътироф этилди. Ўзбекистон Республикаси Президентининг 2017

йил 7 февралда қабул қилинган “2017 — 2021 йилларда Ўзбекистон

Республикасини ривожлантиришнинг бешта устувор йўналиши бўйича

ҳаракатлар стратегияси” тўғрисидаги фармонининг бешинчи “Хавфсизлик,

миллатлараро тотувлик ва диний бағрикенгликни таъминлаш ҳамда чуқур

ўйланган, ўзаро манфаатли ва амалий ташқи сиёсат соҳасидаги устувор

йўналишлар” муҳим аҳамият касб этади30. Президентимиз ҳар бир учрашув

ёки тадбирда, халқаро ёки минтақавий ташкилот анжуманларида ва давлат

раҳбарлари билан учрашувларда бу мавзуни муҳим муаммо сифатида

таъкидлаб келмоқда. Хусусан, Ўзбекистон Республикаси Президенти Шавкат

Мирзиёев 2017 йил 19 сентабр куни Бирлашган Миллатлар Ташкилоти Бош

Ассамблеясининг 72-сессиясидаги нутқида ҳам асосий мавзу диний

бағрикенглик масаласи бўлди. Ўзбекистон Республикаси Президенти

Ш.М.Мирзиёевнинг айнан ана шу нутқлари Ўзбекистон тарихида чин

маънода буюк ҳодиса бўлди.

2017 йил 15 июн куни Тошкент шаҳрида бўлиб ўтган анжуманда

Президентимиз «Ижтимоий барқарорликни таъминлаш, муқаддас

динимизнинг софлигини асраш - давр талаби» мавзусидаги маърузаси

30 Ўзбекистон Республикаси Президенти Шавкат Мирзиёевнинг 2017 — 2021 йилларда
Ўзбекистон Республикасини ривожлантиришнинг бешта устувор йўналиши бўйича
ҳаракатлар стратегияси тўғрисидаги фармони. 2017 йил 7 февралдаги ПФ-4947-сонли.

юртимизда диний бағрикенглик ва миллатлараро тотувликни мустаҳкамлаш,

муқаддас ислом дини ривожига беқиёс ҳисса қўшган буюк алломаларимиз

меросини ўрганиш, тадқиқ этиш, фарзандларимизни турли ёт ғоя ва

таъсирлардан асрашга қаратилгани билан қалбимизда чуқур жой олди.

Бизнинг эзгу ғояларимизни Президентимиз дадил оҳангда «биз бутун жаҳон

жамоатчилигига ислом динининг асл инсонпарварлик моҳиятини етказишни

энг муҳим вазифа деб ҳисоблаймиз»31 деган сўзлар билан баён қилди.

Биз ҳозирги вақтда йирик бир лойиҳа - Ўзбекистондаги Ислом

цивилизацияси марказини ташкил этиш бўйича катта ишларни бошлаб

юбордик деди Президентимиз. Бу марказ, аввало, халқимизнинг яратувчилик

даҳоси билан бунёд этилган ноёб меросни ҳар томонлама чуқур ўрганиш,

юртимиздан етишиб чиққан буюк аллома ва мутафаккирларнинг ҳаёти ва

илмий-ижодий фаолияти ҳақида яхлит тасаввур уйғотиш, халқаро миқёсда

динлараро ва цивилизациялараро мулоқотни йўлга қўйиш, бугунги мураккаб

даврда ислом динининг инсонпарварлик моҳиятини очиб бериш, жаҳолатга

қарши маърифат билан курашиш, ёш авлодни гуманистик ғоялар, миллий

ғурур ва ифтихор руҳида тарбиялашдек эзгу мақсадларни кўзда тутади32.

2017 йил 14 феврал куни Ўзбекистон Республикаси Президенти Шавкат

Мирзиёевнинг «Имом Термизий халқаро илмий-тадқиқот марказини ташкил

этиш чора- тадбирлари тўғрисида»ги қарори имзоланди. Бу борада ислом

дини ривожига улкан ҳисса қўшган буюк аллома, ватандошимиз Абу Исо

Термизий (Имом Термизий) ва термизий алломаларнинг беназир меросини

илмий асосда чуқур ўрганиш, муқаддас юртимиз замини азал-азалдан улуғ

алломалар, азиз-авлиёлар ватани бўлиб келганини юртдошларимиз ва

халқаро жамоатчилик ўртасида кенг тарғиб қилиш, миллий-диний

қадриятларимизни асраб-авайлаш ва ривожлантириш, шу асосда ёш авлодни

эзгу ғоялар руҳида тарбиялаш, уларнинг қалбида Ватанга муҳаббат ва

31 Ўзбекистон Республикаси Президенти Шавкат Мирзиёевнинг БМТ Бош
Ассамблеясининг 72-сессиясидаги нутқи Н «Халқ сўзи», 2017 йил 20 сентабр.
32 Ўзбекистон Республикаси Президенти Ш.М.Мирзиёевнинг Ўзбекистон Республикаси
Олий Мажлисга Мурожаатномасини кенг жамоатчилик ўртасида тарғиб этишга
бағишланган илмий-оммабоп қўлланма. – Т.: «Маънавият», 2018.б. 112–113.

садоқат туйғусини янада кучайтириш мақсадида улкан ишлар амалга

оширилди.

Шунингдек, 2017 йил 11сентабр куни Шавкат Мирзиёевнинг Ислом

ҳамкорлик ташкилотининг фан ва технологиялар бўйича биринчи

саммитидаги нутқида ҳам ислом динини ривожлантириш бўйича буюк

аждодларимизнинг тарихий хизматлари алоҳида таъкидланди.

Динлараро бағрикенглик ғояси хилма-хил диний эътиқодга эга бўлган

кишиларнинг бир замин, бир ватанда, олижаноб ғоя ва ниятлар йўлида

ҳамкор ва ҳамжиҳат бўлиб яшашини англатади. Дунёдаги динларнинг

барчаси эзгулик ғояларига асосланади. Инсонларни ҳалоллик ва поклик,

меҳр-оқибат, инсонпарварлик ва бағрикенгликка даъват этади.

Ҳозирги глобаллашув жараёнида диний бағрикенглик муаммоси жаҳон

ҳамжамияти давлатлари учун ғоят долзарб масалалардан бири ҳисобланади.

1995 йил 16 ноябрда БМТнинг фан, таълим ва маданият бўйича

ихтисослашган ташкилоти ЮНЕСКО томонидан Бағрикенглик принциплари

декларациясининг қабул қилиниши бунинг ёрқин далилидир. Ушбу

декларацияда эътиқод ва виждон эркинлигига ҳам эътибор қаратилган.

Ўзбекистон Республикаси Конституциясининг 18-моддасига кўра,

“Ўзбекистон Республикасида барча фуқаролар бир хил ҳуқуқ ва

эркинликларга эга бўлиб, жинси, ирқи, миллати, тили, дини, ижтимоий келиб

чиқиши, эътиқоди, шахсий ва ижтимоий мавқеидан қатъи назар, қонун

олдида тенгдирлар”. Асосий қонунимизда ушбу ҳуқуқнинг акс эттирилиши

мамлакатимизда инсонларнинг виждон ва эътиқод эркинлиги

таъминланишининг асоси бўлиб хизмат қилмоқда.

Ўзбекистонда диний бағрикенглик ва миллатлараро тотувлик тарихий

илдиз ва мустаҳкам қонуний асосларга эга бўлиб, дунёвий давлат ва дин

орасидаги муносабатларнинг мустаҳкам ҳуқуқий асослари яратилган. 1998

йил 1 майда қабул қилинган «Виждон эркинлиги ва диний ташкилотлар

тўгрисида»ги Қонунида кенг ёритиб берилган. Унинг 3-моддасига кўра,

виждон эркинлиги фуқароларнинг ҳар қандай динга эътиқод қилиш ёки ҳеч

қандай динга эътиқод қилмасликдан иборат кафолатланган Конституциявий

ҳуқуқидир. Шунингдек, Инсон ҳуқуқлари умумжаҳон декларациясининг 18-

моддасида: «Ҳар бир инсон фикр, виждон ва дин эркинлиги ҳуқуқига эга, бу

ҳуқуқ ўз дини ёки эътиқодини ўзгартириш эркинлигини ва таълимотда, тоат-

ибодат қилишда ва диний расм-русум ҳамда маросимларни оммавий ёки

хусусий тартибда адо этиш, ўз дини ёки эътиқодига якка тартибда,

шунингдек, бошқалар билан бирга амал қилиш эркинлигини ўз ичига

олади»33, деб белгиланган. БМТ томонидан динлараро бағрикенглик ғоясини

бутун дунёга тарғиб этиш мақсадида 2011 йилнинг 1-7 феврал кунларини

бутун Динлараро муносабатлар уйғунлиги бутунжаҳон ҳафталиги деб эълон

қилинган эди.

Ўз нутқида муҳтарам юртбошимиз буюк аллома, муҳаддислар султони,

Ислом оламининг энг ёрқин намояндаларидан бири Имом Бухорийнинг

«Саҳиҳ ул-Бухорий» китоби Қуръондан кейин дунёда иккинчи манба деб тан

олингани БМТ минбарида эслаб ўтилганидек, Имом Бухорий номидаги

Халқаро илмий- тадқиқот маркази ва Тошкентдаги Ислом цивилизацияси

маркази, Ислом дини моҳиятини халққа етказиш учун келажакда

қилинадиган салмоқли ишлар учун дебоча бўлиб хизмат қилади.

Диний бағрикенглик ва миллатлараро тотувлик масаласи бошқа

даврларда бўлгани каби, Ўзбекистонда ижтимоий-сиёсий ва ҳуқуқий

ислоҳотларнинг янги босқичида ҳам Президент Шавкат Мирзиёев томонидан

устувор йўналиш сифатида эътироф этиб келинмоқда. Хусусан,

Президентнинг 2018 йил 28 декабрдаги Олий Мажлис палаталарига

Мурожаатномасида ҳам бу масалага алоҳида эътибор қаратилди. Жумладан,

Президент қуйидаги фикрларни билдирди: «Ўзбекистон миллатлараро

тотувлик ва диний бағрикенглик соҳасида ўз анъаналарига доимо содиқ

бўлиб, бу йўлдан ҳеч қачон оғишмасдан илгари боради. Мамлакатимизда

турли миллат ва диний конфессиялар вакиллари ўртасида ўзаро ҳурмат,

33Инсон ҳуқуқлари умумжаҳон декларатсияси (1948 10 декабр) 18-моддаси. Т.
Ўзбекистон.1997.

дўстлик ва аҳиллик муҳитини мустаҳкамлашга биринчи даражали эътибор

қаратилади. Бу – бизнинг энг катта бойлигимиз ва уни кўз қорачиғидек

асраб-авайлаш барчамизнинг бурчимиздир. Хабарингиз бор, яқинда

Бирлашган Миллатлар Ташкилоти Бош Ассамблеясининг ялпи мажлиси

томонидан муҳим бир ҳужжат – «Маърифат ва диний бағрикенглик»

Резолюцияси қабул қилинди. Ушбу Резолюцияни қабул қилиш ташаббуси

2017 йил 19 сентабрда Бош Ассамблеянинг 72-сессиясида Ўзбекистон

томонидан илгари сурилган эди. Бизнинг таклифимизни Бирлашган

Миллатлар Ташкилотига аъзо бўлган 193 та давлат кенг қўллаб-қувватлагани

жаҳон ҳамжамияти томонидан Ўзбекистоннинг саъй-ҳаракатларига берилган

юксак баҳо ва эътироф сифатида барчамизга катта мамнуният ва ғурур-

ифтихор бағишлайди. Ушбу имкониятдан фойдаланиб, бугунги

анжуманимизда иштирок этаётган хорижий давлатларнинг муҳтарам

элчиларига, халқаро ташкилотлар вакилларига самимий миннатдорлик

билдиришга рухсат этгайсиз»34.

Дин ва эътиқод масалалари инсон маънавиятининг узвий қисми

ҳисобланади. Мазкур масалаларнинг мазмун-моҳияти ҳақида чуқур ва

асосланган билимларга эга бўлиш ҳаётий-амалий фаолиятни тўғри ташкил

этишга хизмат қилади. Дин ва эътиқод масалалари инсон маънавиятининг

узвий қисми ҳисобланади.

Диншуносликда ҳам диннинг интеграторлик, регуляторлик,

легитимловчилик ва бошқарувчилик каби ижтимоий функтсиялари эътироф

этилади. Шунинг учун ҳам тарихда кўплаб давлатлар ва империялар ўз

яхлитлигини сақлаб қолиш мақсадида одамларни ягона диний таълимот

атрофида бирлаштиришга ҳаракат қилганлар. Бу, масаланинг сиёсий

жиҳатлари эди. Масаланинг яна бир муҳим – юридик жиҳатини ҳам эътироф

этиш керак.

Ҳуқуқшуносликда динга, эътиқодга эга бўлиш ва у билан боғлиқ

34 Ўзбекистон Республикаси Президенти Шавкат Мирзиёевнинг Олий Мажлисга
Мурожаатномаси. «Халқ сўзи» газетаси, 2018 йил 29 декабр, № 271–272 (7229–7230).

ҳуқуқларни амалга ошириш ҳар бир инсоннинг қонун билан

мустаҳкамланган манфаатлари жумласига киради. Эътиқодий тушунчаларни

таҳқирлаш, менсимаслик эса шахс табиий ҳуқуқларининг бузилишига сабаб

бўлади. Чунки виждон эркинлиги кўплаб давлатлар қатори Ўзбекистон

қонунчилигида ҳамда халқаро конвентсияларда ҳуқуқий кафолатланган.

Маънавиятнинг ўзагини ташкил этган эътиқод масаласи

аждодларимиздан бизга улуғ қадрият сифатида мерос бўлиб келмоқда.

Хусусан, Президентимиз БМТ Бош Ассамблеясининг 72-сессиясида ҳам, биз

олиб бораётган инсонпарварлик тамойилларига асосланган ислоҳотларни

фақат аждодларимизнинг маънавий меросига таянган ҳолда олиб борамиз,

деб таъкидлади. Улуғ мутафаккир Алишер Навоий асарлари ҳам – ижтимоий-

фалсафий, маънавий-маърифий, диний-ҳуқуқий таълимотлар тизимидан

иборат. Унинг барча асарлари каби, «Сирож ул-муслимийн», «Арбаъин»,

«Вақфия», «Муншаот», «Рисолаи тийр андохтан» асарлари эътиқодий

муаммоларнинг ижтимоий- фалсафий таҳлилига бағишланган35. Бу ҳол,

Ўзбекистонда миллатлараро муносабатлар ва диний бағрикенглик соҳасида

дунёнинг бошқа мамлакатлари ва халқларига намуна бўларли даражада

мувафақиятларга эришилган бўлиб, бу ютуқлар ва андозалар намуна

сифатида қабул қилинаяпти. Унинг ижобий натижаларидан бири, Бирлашган

Миллатлар Ташкилоти Бош Ассамблеясининг ялпи мажлиси томонидан –

«Маърифат ва диний бағрикенглик» Резолюцияси Ўзбекистон Республикаси

томонидан тақдим этилган намуна асосида қабул қилинганлиги эътиборга

лойиқ. Бундай эътиборнинг асоси бор албатта. Ўзбекистоннинг ижтимоий-

маънавий бойлиги, бу унинг кўпмиллатли ва турли диний жамоаларидан

иборат халқи бўлиши билан бирга, бу ҳалқлар ва диний бирликлар

ўртасидаги дўстона ва бағрикенглик фазилатларини таъминлашдек муҳим

35 Т.О. Норов. Алишер Навоий инсонпарварлик ғояларининг маънавий ва эътиқодий
замини. Талаба-ёшлар тарбийасида инновацион ёндашув: тарбиянинг янги методлари ва
унда АКТнинг ўрни мавзусидаги республика илмий-амалий конференцияси мақолалар
тўплами. – Т.: 2018 йил 16 нойабр. б. 206–209.

вазифа мавжуд.36

Ҳозирги кунда, Ўзбекистонда 138 та миллий маданий марказлар, 16 та

диний конфессиялар вакиллари, 35 та дўстлик жамиятлари фаолият юритиб

келмоқда.

Ўзбекистон миллатлараро муносабатлар ва диний бағрикенглик

масалалари бўйича миллий сиёсатни бевосита ҳаётга татбиқ этаётган

ташкилотлатлардан бири - Ўзбекистон Республикаси Вазирлар Маҳкамаси

ҳузуридаги Миллатлараро муносабатлар ва хорижий мамлакатлар билан

дўстлик алоқалари қўмитаси ҳисобланади. Қўмита 2017 йил 19 майда

Ўзбекистон Республикаси Президентининг ПФ-5046-сонли фармонига

биноан ташкил этилган. Ўзбекистон Республикаси Президентининг 2017 йил

23 майдаги № ПҚ-2993-сонли қарорига мувофиқ Қўмита томонидан

«Ўзбекистон» журнали нашр этила бошлади37. Ушбу журнал бошқа нашрлар

қатори мамлакатимизда миллатлараро тотувлик ва диний бағрикенглик

ғояларини тарғиб қилишда ўз ўрнига эга бўлиши назарда тутилган.

2017 йил 15 июн куни Тошкент шаҳрида бўлиб ўтган анжуманда

Президентимиз «Ижтимоий барқарорликни таъминлаш, муқаддас

динимизнинг софлигини асраш – давр талаби» мавзусидаги маърузаси

юртимизда диний бағрикенглик ва миллатлараро тотувликни мустаҳкамлаш,

муқаддас ислом дини ривожига беқиёс ҳисса қўшган буюк алломаларимиз

меросини ўрганиш, тадқиқ этиш, фарзандларимизни турли замонавий ёт ғоя

ва таҳдидлардан асрашга қаратилгани билан қалбимиздан чуқур жой олди.

Биз бир неча минг одамга етказишга уринган эзгу ғояларимизни

Президентимиз дадил оҳангда «биз бутун жаҳон жамоатчилигига ислом

динининг асл инсонпарварлик моҳиятини етказишни энг муҳим вазифа деб

ҳисоблаймиз»38 деган сўзлар билан баён қилди.

36 Ўзбекистон Республикаси Президенти Ш.М.Мирзиёевнинг Ўзбекистон Республикаси
Олий Мажлисга Мурожаатномасини кенг жамоатчилик ўртасида тарғиб этишга
бағишланган илмий-оммабоп қўлланма. – Т.: «Маънавият», 2019. б.264.
37 «Ўзбекистон» журнали 2018 йил 1–2-сон.
38 Ўзбекистон Республикаси Президентининг БМТ Бош Ассамблейасининг 72-
сессиясидаги маърузаси. «Халқ сўзи» газетаси, 2017 йил 20 сентабрь сони.

Мамлакатимизда виждон эркинлигини ҳуқуқий ҳимоя қилувчи

дастлабки қонуннинг пайдо бўлиши ХХ асрнинг 90-йилларига тўғри келади.

Ўтган асрда шўро тузуми халқимиз онгу тафаккурида динни афюн ва зарарли

уйдирма сифатида гавдалантиришга ҳаракат қилаётган бир паллада

Ўзбекистонда 1991 йил 14 июнда илк бор «Виждон эркинлиги ва диний

ташкилотлар тўғрисида»ги қонун қабул қилинган эди.

Мустақиллик йилларида фуқароларимизнинг дин билан боғлиқ ҳуқуқ ва

манфаатларини тўлиқ амалга ошириш, диний ва миллий қадриятларни

тиклаш соҳасида қатор ишлар амалга оширилди. Энг аввало, виждон

эркинлигининг ҳуқуқий базаси мустаҳкамланди. Ўзбекистон Республикаси

Конституциясида «Ҳамма учун виждон эркинлиги кафолатланади. Ҳар бир

инсон хоҳлаган динга эътиқод қилиш ёки ҳеч қайси динга эътиқод қилмаслик

ҳуқуқига эга. Диний қарашларни мажбуран сингдиришга йўл қўйилмайди»

деган ҳуқуқий норма белгиланди (31-модда). Мазкур норма асосида ҳар бир

шахснинг дин билан боғлиқ ҳақ-ҳуқуқлари давлат томонидан расман

кафолатланди. Шу билан бирга Ўзбекистон Республикаси демократик

принципларга содиқлигининг ифодаси сифатда давлатнинг дин ва диний

ташкилотлар билан ўзаро муносабатда қуйидаги принципларга амал

қилишини эълон қилди:

– диндорларнинг диний туйғуларини ҳурмат қилиш;

– диний эътиқод фуқароларнинг ёки улар уюшмаларининг хусусий иши

деб тан олиш;

– диний қарашларга амал қилувчи фуқароларнинг ҳам, уларга амал

қилмайдиган фуқароларнинг ҳам ҳуқуқларини тенг кафолатлаш ҳамда

уларни таъқиб қилишга йўл қўймаслик;

– маънавий тикланиш, умуминсоний ахлоқий қадриятларни қарор

топтириш ишида турли диний уюшмаларнинг имкониятларидан фойдаланиш

учун улар билан мулоқот қилиш йўлларини излаш зарурати;

– диндан бузғунчилик мақсадларида фойдаланишга йўл қўйиб

бўлмаслигини эътироф этиш.

3. Виждон эркинлиги ва диний ташкилотлар тўғрисидаги нормаларнинг

қонунчиликка киритилиши натижасида диёримизда расмий фаолият олиб

бораётган барча дин вакилларига катта имкониятлар яратилди. Жумладан,

мустақилликкача республикада бир неча черков ва синагоглар фаолият олиб

борган бўлса, қонун қабул қилингач, дунёнинг турли минтақаларида диний

ибодатларини амалга оширувчи Евангел-Лютеран жамоаси, Рим-католик

черкови, «Еттинчи кун адвентистлари» диний ташкилоти, Баҳоийлар

жамоаси, яҳудийлар диний жамоаси каби ўндан ортиқ диний конфессиялар

юртимизда расмий фаолият юрита бошлади.

Мамлакатимизда яшаётган миллат, элатлар ва диний жамоалар

ўртасидаги дўстона муносабатлар бошқа мамлакат ва халқлар томонидан

ижобий баҳоланмоқда.

2018 йил 18 сентабрда Ўзбекистон Президенти АҚШнинг диний

эркинлик соҳасида алоҳида топшириқлар бўйича элчиси – Самуел

Браунбекни қабул қилди. Элчи икки кун давомида бир нечта учрашувлар

ўтказди ва айрим нашрларга интерв`ю бериб, Ўзбекистондаги эътиқодий

масалалар ва миллий тотувлик ҳолатини юксак баҳолади39. Ҳукуматимиз

томонидан турли диний ташкилотларнинг ўз фаолиятларини амалга ошириш

ва мамлакат ҳаётида фаол иштирок этишлари учун барча шарт-шароитлар

яратиб берилди. Жумладан, Ўзбекистон Мусулмонлари идорасининг

марказий телевидение орқали маънавий-маърифий кўрсатувларни бериб

бориши, машҳур диний арбобларнинг таваллудига бағишланган

анжуманларнинг кенг кўламда нишонланиши каби тадбирларни айтиб ўтиш

ўринлидир.

Аммо яратилган имкониятларга қарамасдан, халқимизнинг

бағрикенглигини суистеъмол қилган айрим диний оқимлар фақат диний ғоя

ва ақидаларни эмас, балки сиёсий ва экстремистик мақсадларни кўзлаб иш

олиб борганлари ачинарли ҳолдир. Кўп асрлардан бери ҳанафий мазҳабига

39 Самуел Браунбек. Бу заминда коъплаб миллату элатлар, турли дин ҳамда эътиқод
вакиллари ўзаро тинч-тотув ва ҳамжиҳат яшаётгани эътирофга лойиқ. «Халқ сўзи»
газетаси, 2018 йил 19 сентабр.№ 193 (7151).

эргашиб келган халқимиз учун ёт ғоя ва қарашларни ёқлаб чиқишлари

баробарида ҳанафий мазҳаби йўл-йўриқлари асосида ибодат қилувчиларни

менсимаслик, мазҳаб уламоларини ҳақоратлаш, дин арконларини

бажармаётган шахсларни кофирликда айблаш, имомлар билан масала

талашиш, бошқа мазҳаб вакилларига шаклан тақлид қилиш каби ҳолатлар

кузатилди.

Хорижий давлатлардан диний ақидапарастликни тарғиб этувчи,

одамларда қўрқув ва ваҳима уйғотувчи кўплаб диний адабиётлар «Ҳизбут-

таҳрир», «Акромийлар», «Тавба», «Адолат уюшмаси» каби экстремистик

гуруҳлар томонидан оммага тарқатилиб, мамлакат барқарорлигига раҳна

солишга қаратилган ҳаракатлар юзага кела бошлади. Шу билан бирга, асосий

мақсади миллат ва жамиятни диний асосда бўлиб ташлаш бўлган

миссионерлик ҳаракатлари турли йўллар билан юртимизга суқулиб кира

бошлаган эди. Республикамиз қонунчилигида миссионерлик фаолиятига

ҳуқуқий жиҳатдан етарли даражада тўсиқнинг мавжуд эмаслиги бартараф

этиб бўлмас даражада оғир оқибатларга олиб келиши мумкин эди. Бу каби

ҳолатлар «Виждон эркинлиги ва диний ташкилотлар тўғрисида»ги қонунни

қайта кўриб чиқишни тақозо этарди.

1998 йил 1 май куни Ўзбекистон Республикаси Олий Мажлисининг XI

сессиясида «Виждон эркинлиги ва диний ташкилотлар тўғрисида»ги

қонуннинг 23 моддадан иборат янги таҳрири қабул қилинди ва бу Қонунни

ишлаб чиқишда мамлакатимизнинг ўзига хос шароити, унда яшовчи

аҳолининг ҳуқуқ ва манфаатлари ҳамда менталитети ҳисобга олинди.

Қонуннинг асосий мақсади ҳар бир шахснинг виждон эркинлиги ва диний

эътиқод ҳуқуқини, динга муносабатидан қатъи назар, фуқароларнинг

тенглигини таъминлаш, шунингдек, диний ташкилотларнинг фаолияти билан

боғлиқ муносабатларни тартибга солиб туришдан иборат40.

Шунингдек, қонуннинг 3-моддасида «Динга эътиқод қилиш ёки ўзга

40 Ўзбекистон Республикасининг «Виждон эркинлиги ва диний ташкилотлар тўғрисида»ги
қонуни. 1998 йил 1 май

эътиқодлар эркинлиги миллий хавфсизликни ва жамоат тартибини, бошқа

фуқароларнинг ҳаёти, саломатлиги, ахлоқи, ҳуқуқи ва эркинликларини

таъминлаш учун зарур бўлган даражадагина чекланиши мумкин»лиги

белгиланган. Бу норма «Фуқаролик ва сиёсий ҳуқуқлар тўғрисидаги халқаро

Пакт»нинг 18-моддаси 3-бандига ҳамоҳанг тарзда ишланган.

Шунингдек, БМТ Бош Ассамблеясининг «Диний тоқатсизликнинг барча

шаклларини бартараф этиш тўғрисида»ги Резолюциясида ҳам бундай қоида

мустаҳкамланган бўлиб, унда тинчлик ва жамоат хавфсизлигини таъминлаш

мақсадларида дин ёки эътиқод эркинлиги соҳасида маълум чекловларга йўл

қўйилиши белгилаб ўтилган.

Миссионерлик ва прозелитизм борасидаги чекловларни айни шундай

сензлар жумласига киритиш мумкин. Ҳозирги кунда, кўплаб бузғунчи

даъватчилар ўз структураларида миссионерлар тайёрлаш курслари,

нашриётлар, минтақавий тадқиқот марказлари, молиявий таъминот

марказлари билан бир қаторда, гўёки, «инсон ҳуқуқлари ҳимояси» билан

шуғулланувчи, аслида эса миссионерларнинг «душман»ларини қоралашга

қаратилган марказлар тузишга ҳам алоҳида эътибор бермоқдалар.

Шунга қарамай, бугунги кунга келиб бундай сохта демократларнинг

аслида ким экани ҳеч кимга сир бўлмай қолди. Афсуски, замонавий

миссионерлар ҳам, айрим инсон ҳуқуқлари «ҳимоячилари» ҳам бу каби

ҳолатларни тушунишни истамаяптилар. Ваҳоланки, «Фуқаролик ва сиёсий

ҳуқуқлар тўғрисида халқаро Пакт»нинг 18-моддаси 2-бандида эътиқодни

ўзгартириш мажбурий хатти-ҳаракатлар билан боғлиқ бўлмаслиги, 20-

моддаси 2-бандида эса душманлик ва диний ғанимликни келтириб

чиқарадиган ҳаракатлар қонун билан тақиқлаб қўйилиши зарурлиги ҳақидаги

қоидалар мустаҳкамлаб қўйилган41.

Юқоридаги мулоҳазалардан айрим виждон эркинлиги

«ҳимоячилари»нинг даъволари ортида ғаразли мақсадлар ётганини англаш

қийин эмас. Бундай «демократия экспорти»нинг миллатимиз, халқимиз

41 «Фуқаролик ва сиёсий ҳуқуқлар тўғрисида халқаро Пакт»нинг 18-моддаси 2-банди

истиқболи ва тинч-тотув ҳаётига раҳна солишдек стратегияга қаратилгани

аниқ-равшан кўриниб турибди.

Шу маънода «Виждон эркинлиги ва диний ташкилотлар тўғрисида»ги

қонуннинг 5-моддасида мустаҳкамланган бир конфессиядаги диндорларни

бошқасигатишга қаратилган хатти-ҳаракатлар (прозелитизм), шунингдек,

бошқа ҳар қандай миссионерлик фаолиятини чеклаш ҳақидаги42 қоида

юртимиз хавфсизлиги, турли дин вакилларининг тинч-тотув яшашини

таъминлашга қаратилган. Чунки инсон ўз дини ва эътиқодини ўзгартириши

кўп ҳолларда салбий оқибатларга олиб келади. Айниқса, бундай ҳаракатлар

оқибатида оила муҳитида ота-бола, ака-уканинг юзкўрмас бўлиб

кетаётганини ҳеч қандай йўл билан оқлаб бўлмайди.

Шу каби жиҳатлар ҳисобга олинган ҳолда қонунчиликда бундай

ҳолатларга нисбатан жавобгарлик ҳам белгиланган. Жумладан, Ўзбекистон

Республикаси Маъмурий жавобгарлик тўғрисидаги кодексининг 240-моддаси

иккинчи қисмида бир конфессияга мансуб диндорларни бошқасига

киритишга қаратилган хатти-ҳаракатлар (прозелитизм) ва бошқа

миссионерлик фаолияти учун энг кам иш ҳақининг эллик бараваридан юз

бараваригача миқдорда жарима солиш ёки ўн беш суткагача муддатга

маъмурий қамоққа олишга сабаб бўлиши белгиланган43 бўлса, Жиноят

кодексининг 2162-моддаси иккинчи қисмига асосан бундай хатти-ҳаракатлар

маъмурий жазо қўлланилганидан кейин содир этилса, энг кам иш ҳақининг

эллик бараваридан юз бараваригача миқдорда жарима ёки олти ойгача қамоқ

ёхуд уч йилгача озодликдан маҳрум қилиш билан жазоланиши назарда

тутилган44. Қонуннинг диний адабиётларга тегишли бўлган 19-моддаси ҳам

ўзгартирилди. Унга кўра, «Диний ташкилотларнинг марказий бошқарув

органлари диний мақсадларга мўлжалланган буюмлар, диний адабиётлар ва

диний мазмундаги бошқа ахборот материалларини Ўзбекистон Республикаси

42 Виждон эркинлиги ва диний ташкилотлар тўғрисида»ги қонуннинг 5-моддасида
43 Ўзбекистон Республикаси Маъмурий жавобгарлик тўғрисидаги кодексининг 240-
моддаси
44 Жиноят кодексининг 2162-моддаси

қонун ҳужжатларида белгиланган тартибда ишлаб чиқаришга, экспорт ва

импорт қилишга ҳамда тарқатишга ҳақлидир».

Ўзбекистон Республикаси Вазирлар Маҳкамасининг 2004 йил 23

апрелдаги 196-қарори билан тасдиқланган, Ўзбекистон Республикаси

Вазирлар Маҳкамаси ҳузуридаги Дин ишлари бўйича қўмита тўғрисидаги

Низомнинг 7-бандига мувофиқ, Ўзбекистон Республикаси Вазирлар

Маҳкамаси ҳузуридаги Дин ишлари бўйича қўмита Республикада

чиқариладиган ёки чет эллардан келтириладиган диний тусдаги

маҳсулотларни (матбуот ва электрон нашрларни, аудио, видео кассеталарни,

CD, DVD ва бошқа дискларни) экспертизадан ўтказади ва мазкур фаолиятни

мувофиқлаштиради. Мазкур қоида орқали республика ҳудудига диний

мазмундаги адабиётларнинг олиб кириш тартиби такомиллаштирилди.

Шунингдек, қонуннинг 19-моддасида диний экстремизм, сепаратизм ва

ақидапарастлик ғоялари билан йўғрилган матбаа нашрлари, кино, фото,

аудио, видео маҳсулотлари ва шу каби бошқа маҳсулотларни тайёрлаш,

сақлаш ва тарқатиш ҳуқуқбузарлик эканлиги белгилаб қўйилди.

Кўриниб турибдики, виждон эркинлиги қонунчилиги борасидаги

ислоҳотлар амалга оширилиши лозим бўлган ҳаётий зарурат ҳисобланади. Бу

ислоҳотлар жамият тараққиёти билан ҳамнафас тарзда ривожланишда давом

этади. Жумладан, мавжуд қонунчилик моҳиятини кенг халқ оммасига

тўлақонли етказиб бериш мақсадида ваколатли давлат органлари томонидан

соҳага оид қонунларга ҳуқуқий шарҳлар берилиши, фуқароларнинг виждон

эркинлиги ҳуқуқини таъминлашга хизмат қилувчи қонуности

ҳужжатларининг қабул қилинаётгани фикримизнинг исботидир.

Ҳозирги даврда кўплаб экстремистик уюшмалар ва ақидапарастлар

турли динлар, шу жумладан, христианлик, яҳудийлик, ислом динлари

таълимотидан фойдаланмоқда.Терроризм - жамиятда беқарорлик келтириб

чиқариш, аҳолининг кенг қатламларида ваҳима ва қўрқув уйғотишга

қаратилган сиёсий курашнинг ёвуз усулидир. У яширин руҳдаги

ташкилотлар томонидан беқарорлик келтириб чиқариш орқали давлат

ҳокимиятини эгаллаш мақсадида қўлланади.

Мана шундай шароитда дин инқоби остидаги айрим ғаразли кучлар

Ўзбекистондаги вазиятни издан чиқариш, мавжуд Конституциявий тузумни

ағдариш орқали ислом давлатини қуриш ғояларини илгари сурмоқда. Диний

экстремистик кучлар жамият учун анъанавий бўлган диний қадриятлар ва

ақидавий аҳкомлар тизимини инкор этиб, уларга зид бўлган «ғоялар» ва

амалларни агрессив тарзда тарғиб қилишга интилмоқтса. Мутахассисларнинг

фикрига кўра, ҳозир дунёда 500 дан ортиқ террорчилик ташкилоти мавжуд

бўлиб, уларнинг 80 фоизи ислом дини ниқоби остида фаолият юритмоқда.

Аввало кундан-кунга кучайиб бораётган бундай хатарларга қарши доимо

сергак, огоҳ ва ҳушёр бўлиб яшашимиз зарур. Бундай таҳдидларга қарши ҳар

томонлама чуқур ўйланган, пухта илмий асосда ташкил этилган, мунтазам ва

узлуксиз равишда олиб бориладиган маънавий тарбия билан жавоб бериш

мумкин. Мамлакатимизда ёшлар сиёсатининг устувор юналишларидан бири -

миллий давлатчилик асосларини мустаҳкамлаш ва бардавомлигини

таъминлашда фаол иштирок этадиган авлодни вояга етказишдир. Шу боис

ёшлар тафаккури софлигини сақпаш, уларнинг кайфиятлари, орзу-умидлари,

интилишларининг мазмун-моҳиятини ўрганиш, улардан тегишли хулосалар

чиқариш ўта долзарб вазифадир. Диний экстремизм ва терроризм илдиз отиб

бораётган бугунги кунда жамиятимизда ёшлар тарбиясига аҳамият қаратиш

энг долзарб вазифадир. Ёш авлодни турли маънавий тажовузлардан ҳимоя

қилиш ҳақида гапирганда, Биринчи Президентимиз Ислом Каримовнинг

«Ҳозирги вақтда кўз ўнгимизда дунёнинг геополитик, иқтисодий ва

ижтимоий, ахборот-коммуникатсия манзарасида чуқур ўзгаришлар рўй

бераётган, турли мафкуралар тортишуви кескин тус олаётган бир вазиятда,

барчамизга аёнки, фикрга қарши фикр, гояга қарши гоя, жаҳолатга қарши

маърифат билан курашиш ҳар қачонгидан кура муҳим аҳамият касб

этмоқда»45,—деган фикрларини эсда тутишимиз лозим.

Бугунги кунда БМТнинг хавфсизлик ва терроризмга қарши курашиш

45 Ислом Каримов. Юксак маънавият - енгилмас куч. - Т: «Маънавият», 2008.

бўйича махсус бўлинмалари фаолияти терроризмга қарши қаратилган асосий

халқаро уюшмалар қаторида етакчи ўрин эгаллайди46. Ноанъанавий диний

ҳаракатлар ва ташкилотларнинг кўпчилиги ХХ асрнинг 60-70- йилларида

АҚШ ва Ғарбий Европада пайдо бўлди, кейин бутун дунёга тарқала бошлади.

Диний жамоа аъзоларининг турмуш тарзи қатъий белгиланиб қўйилган

тартиблар, ижтимоий ҳаётдан узоқлашганлиги билан ажралиб туради, ўз

раҳбарларига сўзсиз бўйсунишлари талаб қилинади. «Севги оиласи» сектаси

ҳеч бир чекланмаган муносабатлар воситасида «диний тозариш» йўли билан

«худонинг ўғли» бўлишни тушунтириб беради. Жанубий Кореялик Сан Мун

асос солган «Бирлашган черков» сектаси аскетик турмуш тарзини тарғиб

қилади47. «Кришнани англаш халқаро жамияти» ноанъанавий дини фан ва

таълимга оид барча қадриятларни инкор қилади»48.

Ноанъанавий даний ҳаракатлар катта ташвиқот ва моддий ёрдам бериш

орқалигина эмас, маънавий қашшоқлик, маиший бузуқлик каби омиллар

туфайли ҳам айрим гуруҳларни ўз таъсир доирасига олади. «Янги диний

ҳаракатларнинг асосчилари» фақат уларгина мутлақ ҳакиқатни, барча

инсоний муаммоларни ҳал қилишнинг тўғри йўлини, қайта туғилиш ва у

дунёда ўлмаслик орқали абадий фароғатга эришишни билишла- рини даъво

қиладалар. Уларнинг таълимотлари мистика, сирлилик билан йўғрилган.

Масалан, Япониядан тарқалган «АУМ СЕНРИКЁ» деган диний оқим

вакилларининг фаолиятини эслайлик. Улар дунёнинг турли

мамлакатларидаги юзлаб ёш йигит-қизларни иродасидан, онг-шууридан

маҳрум қилиб, зомби, яъни манқуртга айлантириб қўйгани яхши маълум».49

МДҲнинг қатор мамлакатлари, хусусан, Украина, Қозоғистон, Россия ва

Қирғизистонда ўсмирлар ўртасида ўз жонига суиқасд қилиш ҳоллари

кўпайиб бораётгани ҳақида бонг уришмоқда. Маълумотларга қараганда,
46 Очилдиев А.С. Диний экстремизм ва терроризмга қарши курашнинг маънавий-
маърифий асослари.
47 Межуев В.М. Культурология как наука: за и против (материалм обсужденийа).
«Вопросмфи- лософии», 2008. №11, c. 15.
48 Ислом Каримов. Жамиятимиз мафкураси халқни-халқ, миллатни-миллат қилишга
хизмат этсин. - Т: «Ўзбекистон», 1998. б.6-7.
49 Круглов. А.А. Основ религоведения. — Минск: «Тетра системс», 2002. c.151—158.

турли ижтимоий тармоқларда «кўк кит» номи билан разил ғоялар

тарқатадиган гуруҳ мавжуд. Уларнинг сони битта эмас, бир нечта экани ҳам

маълум. Ачинарли ва ташвишлиси шундаки, улар ҳаётнинг аччиқ-чучуги

нима эканини билмайдиган ва дунёқараши шаклланиш арафасида бўлган

ўсмир ёшлардир. Россия, Украина, Қозоғистон ва Қирғизистоннинг ҳар

бирида камида 15 нафар ўсмир ушбу ўйин қурбони бўлган».

Ўзбекистон Республикаси Президентининг «Ўзбекистон

Республикасини янада ривожлантириш бўйича Ҳаракатлар стратегияси

тўғрисида»ги Фармонида ҳам бу масалага алоҳида эътибор қаратилди ва

вазифалар белгиланди. Унинг мақсади юртимизда олиб борилаетган

ислоҳотлар самарадорлигини тубдан ошириш, давлат ва жамиятнинг ҳар

томонлама ва жадал ривожланишини таъминлаш учун шарт-шароитлар

яратишдан, мамлакатни модернизатсия қилиш ва ҳаётнинг барча соҳаларини

эркинлаштиришдир.

Ўзбекистонда ислом динининг инсонпарварлик фалсафаеи, буюк

ғоялари ёш авяод юрагидан жой олишига барча шароит яратиб берилган.

Бошқача қилиб айтганда, фарзандларимиз дунёвий билимлар билан бир

қаторда Имом Бухорий тўплаган ҳадислар, Нақшбанд таълимоти, Термизий

ўгитлари, Яссавий ҳикматлари асосида тарбияланмоқда.

2015 йил 25 ноябр` куни Ўзбекистон мусулмонлари идорасида Вазирлар

Маҳкамаси ҳузуридаги Дин ишлари бўйича қўмита билан ҳамкорликда

«Халқаро бағрикенглик куни»га бағишланган «Миллатлараро тотувлик ва

диний бағрикенглик» мавзусида талабалар илмий-амалий анжумани бўлиб

ўтди. Унда диний таълим муассасалари ўртасида ҳамкорлик алоқаларини

янада мустаҳкамлаш, талабаларнинг диншунослик соҳаси бўйича

билимларини ошириш, юксак маънавиятли, мустақил фикрловчи, кенг

дунёқараш ва чуқур билимларга эга бўлган ватанпарвар ёшларни тарбиялаш

мақсадида ўтказилган ушбу анжуманда Тошкент ислом институти,

«Кўкалдош» ва «Хадичаи Кубро» ўрта махсус ислом билим юртлари,

Тошкент ислом университети, Тошкент православ ва христиан

семинариялари талаба ва ўқитувчилари иштирок этди.

Анжуманга «Глобаллашув шароитида миллатлараро тотувлик ва диний

бағрикенглик тамойилларининг ўрни», «Ёш авлод онгида бағрикенглик

туйғуларини шакллантиришнинг ўзига хос хусусиятлари», «Ўзбекистондан

етишиб чиққан мутафаккирлар ижодида диний бағрикенглик масалаларининг

ёритилиши», «Конфессиялараро мулоқот ва диний бағрикенглик - жамият

барқарорлиги гарови» ва «Диний экстремизм, терроризм ва миссионерликка

қарши курашишнинг ҳуқуқий асослари» мавзулари доирасида мақолалар

тақдим этилди.

Бу каби саъй-ҳаракатлар мамлакатимиз ва минтақамизда кечаётган

ижтимоий- иқтисодий, маданий тараққиётнинг асосий пойдевори бўлган

ҳамжиҳатлик, ижтимоий барқарорлик, диний бағрикенглик, миллатлараро

тотувликка олиб келади. Зеро, дунё тамаддуни тарихида бошқа минтақаларда

учрамайдиган дунё динлари, маданиятлари, ўзига хос санъат чорраҳасида

жойлашган мамлакатимиз учун ҳаёт давомийлиги ижти- моий тараққиёт

кафолати бўлиб хизмат қилади.

Мурожаатнома ва унинг мазмун-моҳияти мамлакатимизда қизғин

муҳокама қилиниб, тегишли хулосалар қилиниб, вазифалар белгиланмоқда.

4.ТАЪЛИМ. Маълумки, глобаллашув шароитида жамият хаётининг

барча йўналишлари қаторида диний соҳада ҳам улкан ўзгаришлар содир

бўлмоқда. Хусусан, бугунги кунда мутахассислар сънгги юз йил мобайнида

дунё миқёсида диний таълим тизимининг ривожланиши хусусиятларини

очиб беришга алоҳида эътибор қаратаётганини таъкидлаш жоиз.

Умуман олганда, бугунги кунда инсоният истиқболини белгилаб

берувчи муҳим соҳалардан бири бўлган таълим нафақат конкрет давлат

даражасида, балки минтақавий ва глобал миқёсдаги ташкилотлар

фаолиятининг асосий йўналишларидан бирини ташкил этади. Чунки

«Албатта, таълим-тарбия - онг маҳсули, лекин айни вақтда онг даражаси ва

унинг ривожини ҳам белгилайдиган, яъни, халқ маънавиятини

шакллантирадиган ва бойитадиган энг муҳим омилдир. Бинобарин, таълим-

тарбия тизимини ва шу асосда онгни ўзгартирмасдан туриб, маънавиятни

ривожлантириб бўлмайди» .

Таълим ва тарбия давлат, диний уюшмалар манфаатлари кесишадиган

соҳалар ҳисобланади. Зеро, улар давлат учун ҳам, диний уюшмалар учун ҳам

алоҳида аҳамият касб этади. Айнан ушбу соҳаларда давлатнинг бўлажак

фуқаролари, диний ташкилотларнинг аъзолари шаклланади. Таълим

олувчиларга бериладиган билим, дунёқараш элементлари охир-оқибатда

жамият ижтимоий-сиёсий, маънавий-маданий ҳаётига кучли таъсир

кўрсатиши, давлат ва дин муносабатлари барқарорлигини белгилаб берувчи

аҳамиятга эга бўлиши аниқ.

Диний таълим билан боғлиқ масалалар таҳлилига ўтишдан аввал,

«таълим» тушунчасининг мазмун-моҳияти, таълим жараёнига таъсир этувчи

омиллар тўғрисида фикр юритиш мақсадга мувофиқ.

«Таълим» мураккаб ва серқирра тушунча бўлиб, у инсон, жамият ва

давлат манфаатларига мувофиқ аниқ мақсадга йўналтирилган маърифий-

тарбиявий жараённи ифодалайди.

Энг умумий маънода, таълим - бу инсон томонидан тизимлашган билим,

кўникма ва малакаларни эгаллашнинг аниқ мақсадга йўналтирилган жараёни

ва унинг натижаси, ақл ва туйғуларнинг ривожланиши, дунёқараш ва

билишга йўналган жараёнларнинг шаклланишидир. Шу маънода, таълимга

эга инсон турли-туман факт ва ҳодисаларни ўрганишга қаратилган мақбул

ёндашувни белгилаб берадиган умумий ғоялар, принсиплар ва методларни

ўзлаштирган бўлади.

Одатда кенг миқёсдаги билимга эга, фикрлаш қобилияти ривожланган ва

юксак туйғуларга қодир инсон чинакам таълим олган киши сифатида

эътироф этилади.

«Таълим» тушунчаси ўз мазмунига нафақат билимлар, малака ва

кўникмалар, балки танқидий фикрлаш, ижодкорлик, атрофдаги воқеа-

ҳодисаларга ахлоқий позитсиядан туриб баҳо бера олиш сифатини ҳам олади.

Бу албатта, инсоннинг фаолиятга киришиши орқали амалга ошади.

Шунингдек, таълим - бу ижтимоий аҳамиятга эга тажрибани доимий

равишда авлоддан-авлодга узатишда намоён бўладиган ташкиллашган ва

тартибга солинадиган жараёндир.

Таълим структураси аниқ мақсадга йўналтирилган уч жараённинг

яхлитлигидан ташкил топган бўлиб, ушбу элементлар - тажрибани

ўзлаштириш, хулқ-атвор фазилатларини тарбиялаш, жисмоний ва ақлий

ривожланишдан иборатдир. Айни пайтда, таълим инсоннинг ижтимоий

функсиялари ҳақидаги муайян тасаввурлар билан узвий боғлиқ бўлади.

Шахснинг ривожланиши ва маданияти шаклланишининг воситаси эканлиги

таълимнинг асосий мазмунини ташкил этади.

Сирасини айтганда, таълим инсоният маънавий-маданий тараққиётининг

маҳсули ҳамда энг муҳим йўналишларидан бири сифатида инсон камолоти ва

жамият маънавий барқарорлигининг муҳим омилидир.

Тарихий тажриба кўп минг йиллик мазмунга эга таълим жараёнининг

глобаллашув шароитида ҳам жамиятда тутган ўрни ва мавқеини сақлаб

туриши ҳақида хулосага асос беради. Айниқса, бу борада университет

академик таълимининг роли алоҳида аҳамият касб этади.

«Ҳозирда университетлар барча таълим бўғинлари ва бошқа муассасалар

билан ўзаро таъсирини кучайтириши ва таълим тизимининг янада

очиқлигини таъминлаши зарур. Бунинг маъноси шундан иборатки, таълим,

энг аввало, нафақат тўпланган билимларни узатиш, балки ижодий ёндашув,

ахлоқий сифатлар, ички маданият, доимий ўзгаришларни қабул қилиш ва

уларда фаол иштирок этиш, ўз-ўзини такомиллаштиришга эҳтиёж кабиларни

тарбиялашни ифода этади».

Бугунги кунда таълим муаммолари дунёдаги етакчи ташкилотлар

фаолиятининг асосий йўналишларидан бирига айланган. Бу борадаги илмий

тадқиқот ишларига турли мамлакатлардан илмий гуруҳлар жалб этилади,

таълим соҳасидаги ҳамкорликни ривожлантиришга қаратилган таклиф ва

тавсияларни ишлаб чиқиш учун ишчи гуруҳ ва комиссиялар тузиш амалиёти

кенг жорий этилган. ЮНЕСКО таркибидаги Халқаро маърифат бюроси

(ХМБ), Таълимни режалаштириш халқаро институти (МИПО), Лотин

Америкаси олий таълим минтақавий Маркази (КРЕСАЛК), олий таълим

бўйича Эвропа маркази (СЕПЕС) кабилар шулар жумласидандир.

Глобал диний уйғониш жараёни таъсирида диний таълим билан боғлиқ

муаммоларга эътибор кучайиб бормоқда. Бироқ ҳозирда «диний таълим»

илмий тушунча сифатида ўз мақомига эга бўлиш жараёнини бошидан

кечирмоқда дейиш мумкин. Шундай бўлса-да, диний таълим ифода этадиган

воқеа, ҳодиса, жараёнларнинг таҳлили турли ижтимоий-гуманитар, теология

мутахассислари тадқиқотларида ўз аксини топмоқда. Жумладан, теология

(илоҳиёт) доирасида диний таълим илоҳиёт ҳақидаги билимлар

мажмуинигина эмас, балки, кўпроқ, маънавий тажриба, Чуқурлашган диний

тарбия орқали эришиладиган инсон қалбининг ъзига хос табиатини

шакллантиришга қаратилган ҳодиса сифатида талқин этилади.

Муаммони дунёвийлик нуқтаи назаридан илмий таҳлил этган

Н.А.Кунитсин фикрича, диний таълим «инсон, жамият, давлат ва муайян

диний ташкилот манфаати йўлида, шу ташкилот томонидан ўрнатилган

таълим даражаларини эгаллаш орқали кечадиган аниқ, мақсадга

йўналтирилган жараёндир» . Мазкур таърифга кўра, диний таълим шахс ва

конфессионал бирлик манфаатига мувофиқ, амалга оширилади. Давлат учун

эса, уни жорий этишнинг норматив-хуқуқий асослари бирламчи аҳамият касб

этади.

Бундан ташқари, манбаларнинг бирида диний таълим конкрет диний

таълимотнинг мазмуни ёки билим олувчида диндан ташқари соҳалардаги

воқеалар хусусида ўша дин позитсиясига мос муносабатни шакллантириш

билан боғлиқ, воқеалар ҳақидаги ахборотларни етказишга қаратилган

фаолият  сифатида талқин этилган. Бу таърифда диний таълимнинг

маънавий-маърифий мазмуни диний-маърифий жиҳатдан акс эттирилган

бўлиб, у диний-маърифий фаолиятни маданий-маърифий фаолият билан

айнан ҳодиса тарзида ифодалашга кўпроқ хизмат қилган.

Бироқ диний таълимнинг юқоридаги таърифлари бизнинг тадқиқотимиз

учун муҳим бўлиб, улар ёрдамида муаммо хусусидаги турли талқин ва

ёндашувларнинг қирраларини аниқлаш мумкин.

Олиб борилган изланиш ва таҳлилларга таянган ҳолда, бизнингча, ушбу

тушунчани қуйидагича таърифлаш мумкин.

Диний таълим - диний билим, қадрият, ҳаёт ва дунёни тушуниш тарзини

махсус профессионал тайёргарликка эга шахслар томонидан ўқувчиларга

тизимли равишда етказишга қаратилган фаолиятни ифода этади.

Шу ўринда диний таълим жараёнини алоҳида эмас, балки диний

билимларни тарқатишга боғлиқ, бўлган диний маърифат, диншунослик

таълими билан узвий боғлиқ феномен сифа- тида тушуниш зарурлигини

таъкидлаш жоиз.

Диний таълим ҳақида гап кетганда шуни ёдда тутиш зарурки, давлат ва

диний уюшмалар ҳар бири таълим соҳасида ўз позитсияларини

мустаҳкамлашга интилади.

Кўплаб мамлакатларда диний ташкилотлар фақатгина диний таълим

эмас, балки шу билан бирга умумтаълим мактаблари, дунёвий ҳарактерга эга

коллеж ва университетларга ҳам эга. Ушбу таълим муассасалари фаолияти

диний ташкилотлар билан боғлиқ бўлса-да, улар умумий дунёвий таълим

беришга ихтисослашган. Шунинг учун, диний ташкилотларнинг таълим

фаолияти ва диний таълим соҳасини ўзаро айнан ҳодисалар эмаслигини

таъкидлаш жоиз. Таълим фаолияти кенг тушунча бўлиб, нафақат диний

йўналишдаги, балки дунёвий таълимни ҳам ўз ичига олади.

Ҳозирги даврда кўплаб мамлакатларда кечаётган умумий

тенденсиялардан бири - бу таълим соҳасининг дунёвийлашиб бораётгани

билан ҳарактерланади. Бироқ бу жараённи диннинг таълим соҳасидан сиқиб

чиқарилиши эмас, балки ҳар бири алоҳида хусусиятларга эга бўлган таълим

жараёнлари устидан масъулиятнинг тақсимланиши тарзида тушуниш

мақсадга мувофиқ. Зеро, демократик жамият шароитида таълим давлат

сиёсатининг асосий йўналишларидан бирини ташкил этади.

Таълим соҳасида, шу жумладан, нодавлат таълим йўналишида ҳам

давлат назоратининг кучайиб боришини ушбу соҳадаги секулярлашувнинг

асосий белгиси сифатида чиқишини қайд этиш жоиз. Хусусан, бу борада

диний ташкилотларнинг таълим бўйича фаолияти таълим жараёнига дахлдор

амалдаги давлат стандартлари ва талаблари асосида ташкил этилиши зарур.

Дунёвий давлатда диний ташкилотлар томонидан тузилган умумтаълим

муассасалари давлат рўйхатидан ўтказилгандан сўнг фаолият олиб бориш

ҳуқуқига эга бўлади. Айрим мамлакатларда диний ташкилотларнинг

рўйхатдан ўтмаган ҳолда фаолият олиб бориш ҳоллари кузатилса-да,

уларнинг таълим фаолияти билан шуғулланиши қатъий назорат қилинишини

таъкидлаш жоиз. Чунки таълим мамлакат келажагига дахлдор ҳаётий муҳим

соҳа бўлиб, таълим билан боғлиқ ҳар қандай жараёнларни қонуний ҳал этиш

давлат манфаатлари сирасидаги масалалардандир. Жумладан, маълумотларда

Австралия ҳукумати черков томонидан ташкил этилган умумтаълим

мактабини рўйхатдан ўтказмаслик ҳуқуқини тан олмагани ҳақида ёзилади.

Черков вакиллари ўз ҳатти-ҳаракатларини «Черков ва мактаб Худо

томонидан бошқарилади, рўйхатдан ўтказиш эса, яна бир бошқа

ҳокимиятнинг мавжудлигини тан олишдир» деган фикр билан асослашга

ўринишига қарамай, субсекуляр жамиятда фақатгина илоҳий

қонунларнигина эмас, балки кўп миллатли, кўп конфессияли жамият

аъзолари итоат қиладиган очиқ жамият тартибларини хам ҳурмат қилиш

зарурлиги ҳақидаги қарор қабул қилган.

Глобал миқёсда таълим масалаларини ҳал этишда БМТ қошидаги

ЮНЕСКО ташкилоти алоҳида аҳамият касб этади. Таълим, фан ва маданият

масалалари бўйича ушбу ташкилотнинг 1945 йил 16 ноябрда қабул қилинган

Уставида ташкилотнинг таълим соҳасига доир ваколатлари (мандатлари) ўз

аксини топган. Унинг бўлинмалари томонидан аъзо мамлакатларда таълим

соҳасини ривожлантириш, дифференсиал ёндашувга асосланган таълим

дастурлари ва технологияларини ишлаб чиқиш ва жорий этиш бўйича

тизимли равишда ташкилий, ўқув-услубий ишлар амалга оширилади .

Париждаги ЮНЕСКО Котибиятининг Таълим сектори, ташкилотнинг

минтақавий бюролари ҳамда унинг қошидаги таълим соҳасига

ихтисослашган 8 та институт фаолияти глобал аҳамиятга эга таълимга доир

лойиҳа ва дастурларни мувофиқлаштириш ва самарали бажарилишини

таъминлашга қаратилган. Улар орасида ўқув режа ва дастурларини яратиш,

ўқитиш методлари ва методологияси, ўқитувчи кадрлар тайёрлаш

лойиҳалари ҳамда таълим тизимларини ислоҳ этиш билан боғлиқ масалалар

билан шуғулланадиган Женевада жойлашган Халқаро маориф бюроси (МБП)

фаолияти эътиборга молик. Бюро томонидан ҳар тўрт йилда вазирлар

даражасида таълим бўйича Халқаро конфереция ўтказилади.

ЮНЕСКО томонидан таълим муаммоларига бағишлаб эълон

қилинадиган «Перспективы» («Истиқболлар») нашрининг 2009 йил июн

ойидаги «Таълим ва дин» номли сонида ҳозирги даврда диний таълим бериш

ҳажмининг ортиб бориши миллий таълим тизими вакиллари орасида бахс

мавзуларидан бирига айланаётгани ҳақидаги фикрлар баён этилган. Айни

пайтда, нашрдан 140 мамлакатда диний фанларни ухитиш умун ухув

жадвалида ажратилаётган соатларнинг ортиб бориш динамикаси хамда утган

аср мобайнида айрим мамлакатлардаги ди¬ний таълим эволюсияси

тахлилининг натижаларига доир маълумотлар ўрин олган .

Таълим тизимида диний омилнинг урни билан боғлиқ масалаларнинг

таҳлилига таянган ҳолда қуйидаги мулоҳазани хулоса ўрнида баён этиш

мумкин.

Ҳозирда диний таълим умумий таълим тизимининг узвий таркибий

қисми сифатида давлатлар сиёсатининг устувор йўналишларидан бирини

ташкил этади. Дунёвий давлат тамойиллари устувор бўлиб бораётган

шароитда диний эътиқод ва умуман, виждон эркинлигини таъминлаш

борасида муаммоларнинг барҳам топиши диний таълим билан боғлиқ

масалаларни оқилона ҳал этиш йўллари ва механизмларини яратиш билан

бевосита боғлиқдир.

Айни пайтда, дунёвий давлатда диний таълим Конституциявий тартиб-

қоида ва принсиплар асосида ташкил этилади. Шу маънода, диний таълим

давлат ва диний ташкилотлар ўзаро муносабатининг муҳим бўғинидир.

Мустақиллик йилларида республикамизда таълим соҳасида олиб борилган

туб ислоҳотлар натижасида барча сиёсий-ҳуқуқий, маънавий-маърифий

асосларга эга ибратли диний таълим тизими шакллантирилди. Бу эса, табиий

равишда, республикамизда давлат ва дин ўзаро муносабатларининг янги

сифат босқичига кўтарилишига олиб келди.

Мавзуни мустаҳкамлаш учун саволлар?

1. Дунёвий давлатда диний таълим масалалари ҳақида гапиринг.

2. Дунёвий давлатда дин тамойиллари нималарда намоён бўлади?

IV. АМАЛИЙ МАШҒУЛОТЛАРИНИНГ МАЗМУНИ

Мавзу: Дин ва давлат муносабатлари.

1. Инсоният тарихида диннинг ўрни.

2. Динийлик ва дунёвийлик ўртасидаги муносабат.

3. Ўзбекистонда давлат ва дин муносабатлари

Назорат саволлар:

1. Глобаллашув ва диний жараёнлар фанининг мақсад ва вазифалари

нималардан иборат?

2. Диншунослик дарсларини ўқитишнинг ўзига хос жиҳатлари нималарда

намоён бўлади?

3. “Динларни ўрганишда минтақавий ёндашув” деганда нимани тушунасиз?

4. Динларнинг қандай таснифларини биласиз?

5. Динларни минтақавий кесимда ўрганишни таклиф этган олимлардан

кимларни биласиз ва уларнинг қандай асарлари бор?

Мавзу: Диний ташкилотлар ва виждон эркинлиги.

1. Дунёнинг диний манзараси.

2. Диний ташкилот тушунчаси, диний ташкилотлар.

3. Виждон эркинлиги тушунчаси ва унинг моҳияти.

Савол ва топшириқлар

1. Диннинг келиб чиқиши ҳақида қандай қарашлар мавжуд?

2. Диннинг ижтимоий ҳаётдаги ўрни ва ролини таҳлил қилинг.

3. Дин жамиятда қандай вазифаларни бажаради?

4. Диншунослик фанининг мақсад ва вазифалари нимадан иборат?

5. Илк диний тасаввурлар, уларнинг шакллари тўғрисида маълумот беринг.

Мавзу: Глобаллашув ва дунёнинг конфессионал манзараси.

1. Глобаллашув тушунчаси ва глобаллашув жараёнлари.

2. Дунёнинг конфессионал манзараси.

Диний жараёнлар ва глобаллашув

ФАННИНГ МАҚСАДИ

tadqiq etishdir

ФАННИНГ ОБЪЕКТИ

ФАННИНГ
ПРЕДМЕТИ

Мавзу: Диний муаммоларнинг глобаллашуви.

1. Глобаллашувнинг дин омилига таъсирлари.

2. Дунёни диний бўлиб олишга қаратилган диний-мафкуравий курашлар.

3. Диний бағрикенглик.

Глобаллашувнинг дин омилига таъсирлари

Жаҳондаги мавжуд барча динлар ўзига хос бир қанча
белгиларга эга

Биринчидан,

Иккинчидан,

Учинчидан,

Тўртинчидан,

Бешинчидан,

Мавзу: Глобаллашув даврида динларни ўрганишнинг долзарблиги.

1. Динлараро мулоқотнинг янги босқичи ва сиёсий мақсадлар.

2. Динларни ўрганишдаги замонавий қарашлар.

Назорат учун саволлар

1. Диннинг инсон ва жамият ҳаётида тутган ўрни.

2. Динлараро мулоқот деганда нимани тушунасиз?

3. Динларни ўрганувчи қандай йўналишлар мавжуд?

4. Бугунги кунда мамлакатимизда нечта диний ташкилотлар мавжуд?

5. Қиёсий диншунослик атамасининг маъносини изоҳланг.

6. Бугунги кунда динларни ўрганишда юзага келадиган муаммолар

нималарда намоён бўлмоқда?

Ассесмент техникаси

Диннинг бирлаштирувчилик

вазифаси қандай номланади?

1. Компенсаторлик

2. Интеграторлик

3. Регуляторлик

Динлараро мулоқот бу …

V. ГЛОССАРИЙ

Термин Ўзбек тилидаги шарҳи Инглиз тилидаги шарҳи

АВТОКЕФАЛ
ЧЕРКОВЛАР

(юнонча, “ўз-ўзини
бошқариш”) –
православликдаги
мустақил бошқарувга эга
бўлган черковлар
тузилмаси. Маълум бир
ташкилот “автокефал”
мақомини олиши учун
миро мойини мустақил
равишда тайёрлай олиш
имкониятига эга бўлиши
керак.

(Greek, "self-government")
is an Orthodox church
structure with independent
government. In order for an
organization to receive
"autocephalous" status, it
must be able to produce
myrrh oil independently.

АВЕСТО “Апастак”, “Овисто”,
“Овусто”, “Абисто”,
“Авасто”) –жорий
қилинган қатъий
қоидалар, санскрит
тилига яқин ўзига хос
авесто тилида ёзилган
зардуштийликнинг
муқаддас китоби.

(Apastak, Ovisto, Ovusto,
Abisto, Avasto) is a sacred
book of Zoroastrianism
written in a distinctive
Avestan language close to
Sanskrit.

АВТОНОМ
ЧЕРКОВЛАР

(юнонча, “мустақил”) –
бирор–бир автокефал
черковдан ички тартиб–
қоидаларни мустақил
бажариш ҳуқуқини
олган черков. Автоном
черков раҳбари
автокефал черков
патриархи томонидан
тасдиқланади.

(Greek, "independent") - a
church that has received the
right to independently carry
out internal procedures from
any autocephalous church.
The head of the autonomous
church is approved by the
patriarch of the
autocephalous church.

АГНИ ер худоларининг энг
улуғи (қуёш, чақмоқ,
олов) ҳисобланган олов
худоси. Агни ҳақидаги

the god of fire, the greatest
of the earthly gods (sun,
lightning, fire). The legends
about Agni originated

афсоналар
Ҳиндистондан
ташқарида вужудга
келган. У одамлар
қурбонликларини
худоларга этказувчи
руҳоний сифатида
тасаввур қилинган ва
бирор қурбонлик унинг
воситасисиз худоларга
этиб бормайди, деб
ҳисобланган.

outside of India. He was
conceived as a priest who
delivered human sacrifices
to the gods, and it was
believed that no sacrifice
could reach the gods without
his means.

АДЖИ Тўрт томони тенг бўлган
салб бўлиб, тангричилик
динининг рамзи
ҳисобланади. У барча
нарса аслига
қайтишининг ифодаси
бўлган.

It is a cross with four equal
sides and is a symbol of
divinity. It was a sign that
everything was back to
normal.

АДОНАЙ Яҳудийликда ибодат
вақтида зикр
қилинадиган Худонинг
исмларидан бири.

One of the names of God
mentioned during prayer in
Judaism.

АЗИЗ иснод табақасининг
барчасида ровийлари
сони иккитадан оз
бўлмаган ҳадис.

a hadith with at least two
narrators in all the isnad
classes.

АКЕМ МАНА ёмон фикр, адаштириш
маъбуди, Ахриман
тарафдори.

evil thought, deity of
delusion, supporter of
Ahriman.

АҚИДА (арабча, бирон нарсани
бир-бирига боғлаш)
ақоид илмининг машҳур
номларидан бири.

(Arabic, to connect
something) is one of the
most popular names in the
science of aqeedah.

АҚИҚА (арабча, “қорин сочи”)
туғилган чақалоқнинг
сочини олиш ва
таваллуди муносабати
билан сўйиладиган қўйга

(Arabic, "belly hair") refers
to a sheep that is slaughtered
on the occasion of the hair
removal and birth of a
newborn baby.

айтилади.
АҚЛИЙ ДАЛИЛ – мутакаллимларнинг

нақлга асосланиб берган
ўз раъйлари. Фикрий
қарашлари асосида
бирон ақидавий масалага
берган жавоблари.
Ақлий далил асосан
мантиқ билан боғлиқ
ҳисобланган.

the opinions of the scholars
based on the narration. His
answers to any doctrinal
issue based on his
intellectual views. Reason is
based on logic.

АПОСТОЛ (юнонча, «элчи») –
христиан таълимотига
биноан Исонинг энг
яқин ёрдамчиларининг
унвони. Уларнинг
асосийлари 12 та: Пётр
(Симон Ионин), Андрей,
Иоанн, Иаков Зеведеев,
Филипп, Варфоломей,
Матфей, Фома, Иаков
Алфеев, Фаддей, Симон
Кананит, Иуда Искариот
(Исони сотган ҳаворий),
Матфий (Иудадан сўнг
унинг ўрнини
эгаллаган). Булардан
ташқари яна 70 нафар
ҳаворий мавжуд бўлгани
христиан адабиётларида
қайд этилади.

(Greek, "ambassador") is the
title of Jesus' closest aides,
according to Christian
teaching. The main ones are
12: Peter (Simon Ionin),
Andrew, John, James
Zevedeev, Philip,
Bartholomew, Matthew,
Thomas, James Alfeev,
Faddey, Simon Canaanite,
Judas Iscariot (the apostle
who sold Jesus), Matthew
(after Judas his o. 'rnini
occupied). In addition, there
are 70 apostles in the
Christian literature.

